
ᐃᓚᖓ  1.0 ᐊᑎᖓ 

ᑲᑐᔾᔨᖃᑎᒌᒃᑯᑦ ᐊᑎᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᑕᒪᑐᒪᓂ ᑕᐃᔭᐅᓂᖃᕐᓂᐊᖅᖢᓂ 
“ᑲᑐᔾᔨᖃᑎᒌᖏᑦ”.   

 

ᐃᓚᖓ  2.0 ᑐᑭᖏᑦ ᑐᑭᓕᐅᖅᑕᐅᓂᖏᓪᓗ  

 
ᐃᓚᖓ  2.01  ᑐᑭᖏᑦ 
 
ᑖᒃᑯᐊᑦ ᒪᓕᒐᕋᓛᑦ ᐃᓗᐊᓂ: ᒪᑯᐊ ᐅᖃᐅᓯᖅᑕᐃᑦ ᐃᒪᓐᓇ ᑐᑭᖃᖅᑎᑕᐅᕗᑦ:  
 
“ᐱᖁᔭᖅ”  ᑐᑭᓕᒃ “ᑲᑐᔾᔨᖃᑎᒌᖑᓂᕐᒧᑦ ᐱᖁᔭᖓᑦ  (ᓄᓇᕗᑦ)  RSNWT 1988, c.S-11, ᐊᔾᔨᓕᐅᖅᑕᐅᓯᒪᔪᑦ 
ᓄᓇᕗᒻᒧ ᐊᑐᖅᖢᒍ ᐃᓗᓕᖓ s. 29 ᓄᓇᕗᒻᒧ ᐱᖁᔭᖅ,  S.C. 1993, C.28, ᐃᓚᒋᓪᓗᒋᑦ ᐱᖁᔭᕐᓂᒃ/ᒪᓕᒐᕐᓂᒃ 
ᐊᐅᓚᑦᓯᔾᔪᑏᑦ ᑕᒪᑐᒪᐅᑉ ᐃᓗᓕᖏᓐᓂ, ᐊᒻᒪᓗ  ᐱᖁᔭᕐᓂᒃ/ᒪᓕᒐᕐᓂᒃ ᐅᕝᕙᓘᓐᓃᑦ ᐊᐅᓚᑦᓯᔾᔪᑏᓂᓪᓗ 
ᐊᓯᔾᔨᕈᑎᒋᔭᐅᖃᑦᑕᕐᓂᐊᖅᑐᑦ, ᐋᖅᑭᒋᐊᖅᑕᐅᖃᑦᑕᕐᓂᐊᖅᑎᓪᓗᒋᑦ ᖃᑯᑎᒃᑯᑦ;  
 
"ᑲᑎᒪᔨᕋᓛᖑᑲᐃᓐᓇᖅᑐᑦ" ᑐᑭᓕ ᑲᑎᒪᔨᕋᓛᑦ ᑐᕌᖓᓂᖃᖅᖢᑎᒃ ᐋᖅᑭᑕᐅᓲᑦ, ᑲᑎᒪᔨᕋᓛᖑᓂᖏᑦ 
ᐱᑕᖃᕈᓐᓃᖃᑦᑕᖅᖢᓂ ᐱᓕᕆᐊᕆᔭᖓᓄᑦ ᑎᑭᐅᑎᓯᒪᓕᖅᑎᓪᓗᒋᑦ; 
 
"ᑲᑎᒪᔨ" ᐊᒻᒪᓗ "ᑲᑎᒪᔩᑦ" ᑐᑭᖃᖅᑯᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᓇᓗᓇᐃᖅᑕᐅᓯᒪᓪᓗᓂ ᐃᓚᖓ 6.01; 
 
"ᐃᖅᑲᓇᐃᔭᕐᓇᖅ" ᑐᑭᓕᒃ ᐅᓪᓗᐃᑦ ᓯᕙᑖᕐᕕᐅᖏᑦᑐᑦ, ᓈᑦᑏᙳᔭᐅᖏᑦᑐᑦ ᐅᕝᕙᓘᓐᓂᑦ ᕿᑲᕐᓇᐅᖏᑦᑐᑦ ᓄᓇᕘᑉ 
ᐃᓗᐊᓂ ᐊᓯᖏᓪᓗᓐᓃᑦ ᐃᖅᑲᓇᐃᔭᖅᑎᓄᑦ ᕿᑲᕐᓇᐅᕙᑦᑐᑦ ᑲᑎᒪᔨᓄᑦ ᖃᑯᑎᒃᑯᑦ ᓇᓗᓇᐃᖅᑕᐅᓯᒪᑉᐸᑕ;  
 
 “ᑲᒥᓴᓐ” ᑐᑭᓕᒃ ᐃᓄᐃᑦ ᑲᑎᙵᔪᑦ ᐃᓕᓴᕆᔭᐅᓪᓗᑎᒃ ᐱᔪᓐᓇᐅᑎᑖᖅᑎᑕᐅᔪᑦ ᐱᔭᒃᓴᖃᖅᑎᑕᐅᓪᓗᑎᒃ ᐱᔾᔪᑎᖃᖅᖢᑎᒃ, 
ᖃᐅᔨᓴᖅᑎᐅᒐᔪᒃᖢᑎᒃ; 
 
"ᑲᑎᒪᔨ ᓄᓇᓕᖕᓂ" ᑐᑭᓕᒃ ᐃᓄᒃ ᓂᕈᐊᖅᑕᐅᓯᒪᔪᖅ ᑲᑎᒪᔨᓄᑦ ᐃᓚᖓ 6.02.1. ᒪᓕᓪᓗᒍ; 
 
"ᑲᑎᒪᔨ" ᑐᑭᓕᒃ ᑲᑎᒪᔨᓄᑦ ᑲᑎᒪᔨᐅᖃᑕᐅᔪᖅ, ᐃᓚᒋᓪᓗᒋᑦ ᐊᐅᓚᑦᑎᔩᑦ, ᑲᑎᒪᔩᑦ ᓂᕈᐊᖅᑕᐅᓯᒪᑎᓪᓗᒋᑦ ᓄᓇᓕᖏᓐᓄᑦ 
ᑎᒃᑯᐊᖅᑕᐅᓯᒪᓪᓗᑎᓘᓐᓃᑦ ᑲᑎᒪᔨᓄᑦ ᑕᕝᕙᓂᓗ ᐅᖃᐅᓯᐅᖃᑦᑕᕐᓂᐊᖅᑎᓪᓗᒍ; 
 
"ᐱᖁᔨᕗᖔᕈᑎ ᐊᔾᔨᐅᖏᑦᑐᖅ":  ᑐᑭᖃᖅᐳᖅ ᐱᒋᐊᖅᑎᑦᑎᔾᔪᑎ ᐊᑐᓕᖁᔭᐅᔪᖅ ᐊᖏᖅᑕᐅᓪᓗᓂ ᐅᓄᕐᓂᖅᓴᓄᑦ 
ᐃᓄᖕᓄᑦ ᑲᑎᒪᔭᖅᑐᖅᓯᒪᔪᓄᑦ (3/4ᒋᔭᖏᓐᓄᑦ) ᑲᑎᒪᔨᓄᑦ ᑲᑐᔾᔨᖃᑎᒌᒃᑯᓐᓂ ᓂᕈᐊᕈᓐᓇᐅᑎᓕᖕᓄᑦ 
ᓂᕈᐊᖅᑕᐅᓯᒪᓪᓗᓂ, ᓇᒃᓯᐅᔾᔨᒐᑎᒍᑦ, ᑭᒡᒐᖅᑐᖅᑕᐅᓗᓂᓘᓐᓃᑦ ᓂᕈᐊᖅᑐᖃᐅᕙᓗᐊᕈᓂ ᐊᕐᕌᒍᑕᒫᖅᓯᐅᑎᓂ 
ᑲᑎᒪᕐᔪᐊᖅᑎᓪᓗᒋᑦ ᐅᕝᕙᓘᓐᓃᑦ ᑲᑎᒪᓂᕐᒥᒃ ᑲᑎᒪᔪᖃᖅᑎᓪᓗᒍ ᐊᑐᓕᖁᔨᑎᓪᓗᒋᑦ ᐱᔾᔪᑎᖃᕐᓗᑎᒃ ᐊᔾᔨᐅᖏᑦᑐᒥᒃ 
ᐊᑐᓕᖁᔨᓂᕋᕋᔭᖅᐸᕗᑦ ᒪᓕᒐᑎᒍᑦ ᑕᐃᒪᐃᑦᑐᓐᓇᕐᓂᕋᐃᓯᒪᓪᓗᑎᒃ. ᐱᖁᔨᕗᖔᕈᑎ ᐊᔾᔨᐅᖏᑦᑐᖅ ᐊᑐᖅᑕᐅᒐᔭᖅᑯᖅ 
ᐊᑐᖅᑕᐅᔭᕆᐊᖃᖅᑎᑕᐅᑉᐸᑦ ᒪᓕᒐᖅᑎᒍᑦ ᑲᑎᒪᔩᓪᓘᓐᓃᑦ ᐊᑐᕈᒪᑉᐸᒍ; 
 
"ᐃᓂᓪᓚᒃᑐᐃᓂᕐᒧᑦ ᐊᖏᖃᑎᒌᒍᑎ" ᑐᑭᖃᖅᐳᖅ ᐊᖏᖃᑎᒌᒍᑕᐅᓂᑯᒥᒃ ᐊᑐᓕᖅᑎᑦᑎᖁᓪᓗᒋᑦ 
ᐊᖏᖃᑎᒌᒍᑕᐅᓂᑰᔪᓂᒃ, ᐃᓄᐃᑦ ᓄᓇᕘᑖᖓᑦ ᓴᖅᑭᖁᓪᓗᒍ, ᑲᓇᑕᒥ ᑭᒡᒐᖅᑐᐃᓪᓗᓂ ᑯᐃᓐ ᐊᖓᔪᖅᑳᕐᔪᐊᖅ, ᐊᒻᒪᓗ 
ᑲᒥᓯᓇ ᓄᓇᕗᒻᒧᑦ ᐃᓂᓪᓚᑦᑎᐊᖁᓪᓗᒋᑦ ᐊᖏᖃᑎᒌᒍᑎᒥ ᑎᑎᕋᖅᑕᐅᓯᒪᔪᑦ ᐊᖏᖃᑎᒌᒍᑕᐅᓂᑯᐃᑦ ᐱᙳᖁᓪᓗᒋᑦ 
ᓄᓇᕗᑦ ᓄᓇᑖᕈᑎᖓᑕ ᐊᖏᕈᑎᖓᑎᒍᑦ; 



 

ᕿᑭᖅᑕᓃᒃᑯᑦ ᐊᑐᓕᖅᑎᑕᐅᒃᑲᓐᓂᖅᑐᖅ ᒪᓕᒐᕋᓛᖓ #5   ᐆᑦᑑᕙ, 2015ᒥ  ᒪᑉᐱᒐᖅ  6 − 26ᖑᑎᓪᓗᒋᑦ 

 
"ᐃᓄᐃᑦ" ᑐᑭᖃᖅᐳᖅ ᓇᓗᓇᐃᖅᑕᐅᓯᒪᓂᖓ ᑐᑭᐊ ᐅᖃᐅᓯᖅᑕᖏᓐᓂ ᐊᑖᓂ (b)ᒥ ᑐᑭᐊ ᐅᖃᐅᓯᐅᑉ ᐃᓄᐃᑦ 
ᓄᓇᕘᑖᕈᑎᓂ ᐃᓚᖓ 1.1.1ᒥ , ᐊᒻᒪ ᐃᓄᐃᑦ ᐊᑕᐅᓯᐅᑉᐸᑦ “ᐃᓄᓪᓗᓂ”; 
 
“ᐊᑎᖃᖃᑕᐅᔪᑦ” ᑐᑭᖃᖅᐳᖅ ᐃᓄᒃ ᐊᑎᓕᐅᖅᓯᒪᔪᖅ ᐃᓗᐊᓂ ᐃᓚᖓ 4.02 (a); 
 
"ᐃᓄᐃᑦ ᓄᓇᖁᑎᖏᑦ" ᑐᑭᖃᐳᖅ ᓄᓇᕗᑖᕈᑎᓂᒃ ᐊᖏᖃᑎᒌᒍᑕᐅᓂᑯᓂ ᑐᑭᖓ ᓇᓗᓇᐃᖅᑕᐅᓯᒪᓂᐊ ᒪᓕᒃᖢᒍ 
ᐊᒻᒪᓗ ᐱᖃᓯᐅᑎᓗᒋᑦ ᐱᔪᓐᓇᐅᑏᑦ, ᐃᑲᔫᓯᐊᕈᑎᒃᓴᖏᓪᓗ ᐊᒻᒪᓗ ᓄᓇᓄᑦ ᐱᔾᔪᑎᖃᖅᑐᓄᑦ ᐱᔪᒃᓴᓂᒃᑕᐅᓯᒪᓂᖏᑦ 
ᒪᓕᒡᓗᒋᑦ; 
 
"ᐃᓚᒋᔭᐅᖃᑕᖅ" ᑐᑭᖃᖅᐳᖅ ᐃᓄᐃᑦ ᐊᑎᖃᖃᑕᐅᔪᑦ ᐃᓛᒃᑰᖅᑐᖅ 35 ᒪᓕᒡᓗᒍ ᓄᓇᕗᒻᒥ ᓄᓇᑖᕈᑎᐅᑉ 
ᐊᖏᕈᑎᖓᓄᑦ ᕿᑭᖅᑕᓂᒥᐅᑕᐅᓗᓂᓗ; 
 
"ᓄᓇᕗᑦ ᑐᙵᕕᒃ ᑎᒥᖓ. (ᑐᙵᕕᒃᑯᑦ)" ᑐᑭᖃᖅᐳᖅ ᑯᐊᐳᕇᓴᓐ ᑲᔪᓯᓯᒪᔪᖅ ᑲᓇᑕᐅᑉ ᑮᓇᐅᔭᓕᐅᖅᑎᐅᖏᑦᑐᓄᑦ 
ᑯᐊᐳᕇᓴᓕᕆᓂᕐᒧᑦ ᐱᖁᔭᖓᓂᒃ, R.S.C. 2009, c. 23 ᐊᓯᔾᔨᖅᑕᐅᖃᑦᑕᕐᓗᓂ, ᐋᖅᑭᒋᐊᖅᑕᐅᓗᓂ 
ᐃᓇᖏᖅᑕᐅᓗᑎᓘᓐᓃᑦ ᖃᑯᑎᒃᑯᑦ, ᑭᖑᕝᕖᔪᒃᓴᕐᓘᓐᓃᑦ ᑯᐊᐳᕇᓴᒃᑯᓐᓄ ᐱᔾᔪᑎᖃᓗᕐᓗᑎᒃ ᐱᓯᒪᑦᑎᓂᕐᒥᒃ, 
ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ ᓇᒻᒥᓂᕆᔭᐅᔪᓂᓗ ᐊᑭᓕᖅᓱᐃᓂᕐᒥᒃ ᑐᖅᑯᖅᑐᐃᕕᒻᒥᒃ ᒪᓕᓪᓗᒋᑦ ᓄᓇᕗᒻᒥ 
ᓄᓇᑖᕈᑎᐅᑉ ᐊᖏᖃᑎᒌᒍᑎᖓ ᐃᓄᐃᑦ ᑭᒡᒐᖅᑐᖅᑕᐅᑎᓪᓗᒋᑦ ᑲᑐᔾᔨᖃᑎᒌᓄᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᖑᕝᕕᖅᑎᒋᔭᒃᓴᖏᓪᓘᓐᓃᑦ; 
 
"ᓄᓇᕘᑖᕈᑎᒧᑦ ᐊᖏᖃᑎᒌᒍᑎ" ᑐᑭᖃᖅᐳᖅ ᓄᓇᑖᕈᑎᒧᑦ ᐊᖏᖃᑎᒌᒍᑎᑖᖅᓯᒪᓂᖏᑦ ᐃᓄᖕᓄᑦ ᓄᓇᕘᒥᐅᑕᓄᑦ 
ᐊᒻᒪᓗ ᐊᖓᔪᖅᑳᕐᔪᐊᒧᑦ ᑯᐃᓐᒧᑦ ᑭᒡᒐᖅᑐᖅᑕᐅᓪᓗᓂ ᑲᓇᑕᒥᐅᓂᒃ, ᑭᒡᒐᖅᑐᑎᒋᔭᖏᓐᓄᑦ ᐅᓪᓗᖓᓂ ᒪᐃ 25, l993 
ᐊᒻᒪᓗ ᓂᕈᐊᕈᔾᔭᐅᓚᐅᖅᖢᓂ ᐃᓄᖕᓄᑦ ᓄᕕᐱᕆ 4ᒥ 6ᒧ, 1992ᖑᑎᓪᓗᑐ, ᒐᕙᒪᑐᖃᒃᑯᓪᓗ ᐱᖁᔭᓕᐅᕐᕕᖓᓂᒃ 
ᐱᖁᔭᓕᐊᖓᓄ ᔪᓚᐃ 9, 1993ᖑᑎᓪᓗᒍ; 
 
"ᓯᕗᓕᐅᖅᑎ" ᑐᑭᖃᕐᓂᐊᖅᐳᖅ ᓂᕈᐊᖅᑕᐅᓯᒪᔪᖅ ᐃᓚᒋᔭᐅᖃᑕᐅᔪᓄᑦ ᒪᑯᓄᖓ ᐃᓂᒃᓴᓄᑦ ᐊᖓᔪᖅᑳᖅ, ᐊᖓᔪᖅᑳᑉ 
ᑐᖏᓕᖓ ᐅᕝᕙᓘᓐᓃᑦ ᑎᑎᕋᖅᑎ-ᑮᓇᐅᔭᓕᕆᔨ; 

 
"ᐃᓄᒃ" ᑐᑭᖃᖅᐳᖅ ᐱᖃᓯᐅᑎᓪᓗᒋᑦ ᐃᓄᑐᐃᓐᓇᐃᑦ, ᐃᓄᑑᓪᓗᑎᒃ ᓇᒻᒥᓂᖃᖅᑐᑦ, ᓇᒻᒥᓂᖃᖃᑕᐅᔪᓪᓘᓐᓃᑦ, 
ᑲᑐᔾᔨᖃᑎᒌᓪᓗᓐᓃᑦ ᑎᒥᙳᖅᑎᑕᐅᓯᒪᖏᒃᑲᓗᐊᕈᑎᒃ ᒪᓕᒐᑎᒍᑦ, ᐅᖃᖅᑎᒋᔭᐅᒍᑎᒡᓘᓐᓃᑦ ᑭᒡᒐᖅᑐᐃᓗᑎᒃ, ᑎᒥᐅᒍᑎᒡᓗ 
ᑎᒥᙳᖅᑎᑕᐅᓯᒪᖏᒃᑲᓗᐊᕈᑎᒃ ᒪᓕᒐᑎᒍᑦ, ᑮᓇᐅᔭᓂᒃ ᑎᒍᒥᐊᖅᑎᐅᒍᑎᒃ ᐸᐸᑦᑎᔨᐅᒍᑎᒃ, ᑎᒥᙳᖅᑎᑕᐅᓯᒪᒍᑎᒡᓘᓐᓃᑦ 
ᐃᓄᑐᐃᓐᓇᐅᓪᓗᑎᒃ ᐊᕐᓇᑦ ᐊᖑᑎᓪᓘᓐᓃᑦ ᓂᕈᐊᖅᑕᐅᓯᒪᓂᓂ ᐊᒻᒪᓗ ᐱᓕᕆᐊᒃᓴᒪᐅᑎᒥᓂᒃ ᐱᓕᕆᐊᖃᖅᑎᓪᓗᒍ ᒪᓕᒐᑦ 
ᓇᓗᓇᐃᖅᓯᓯᒪᔪᑦ ᐱᔭᒃᓴᖏᓐᓂᒃ ᒪᓕᒡᓗᒋᑦ ᑲᑎᒪᔨᐅᓗᓂ, ᐊᑎᓕᐅᖅᑎᐅᓗᓂ, ᐊᒡᓚᒃᑎᐅᑎᑕᐅᒍᓂᓘᓐᓃᑦ ᐅᕝᕙᓘᓐᓃᑦ 
ᒪᓕᒐᑎᒍᑦ ᑭᒡᒐᖅᑐᐃᔨᐅᑎᑕᐅᓐᓂᕈᓂ;  
 
“ᓂᕈᐊᕈᔾᔨᓂᖅ” ᓂᕈᐊᕐᓂᐅᕗᖅ ᐃᓅᖃᑎᒌᑦ ᓂᕈᐊᕈᓐᓇᐅᑎᒥᓐᓂ ᐊᓯᒥᓄᑦ ᑐᓂᓯᒍᑎᒃ ᓂᕈᐊᕈᓐᓇᖏᒃᑯᑎᒃ. ᐃᓄᒃ 
ᓇᓗᓇᐃᖅᑕᐅᓯᒪᕗᖅ "ᓂᕈᐊᕈᔾᔨᔨᐅᓂᕐᒥᓂᒃ" ᐊᒻᒪᓗ ᓂᕈᐊᕈᔾᔭᐅᔪᖅ "ᓂᕈᐊᖅᑎᑦᑎᔨ”ᐅᓪᓗᓂ; 
 
“ᕿᑭᖅᑕᓂ ᐊᕕᑦᑐᖅᓯᒪᓂᖅ” ᑐᑭᖃᖅᐳᖅ ᓄᓇᐃᑦ ᐃᒪᐃᓪᓗ ᕿᑭᖅᑖᓘᑉ ᐅᐊᖕᓇᖓᓂ [ᐊᐅᓱᐃᑦᑐᕐᒥ, ᖃᐅᓱᐃᑦᑐᕐᒥ, 
ᐃᒃᐱᐊᕐᔪᖕᒥ, ᐃᒡᓗᓕᖕᒥ, ᓴᓂᕋᔭᖕᒥ, ᒥᑦᑎᒪᑕᓕᖕᒥ ᑲᖏᖅᑐᒑᐱᖕᒥᓗ], ᕿᑭᖅᑖᓘᑉ ᓂᒋᐊᓂ [ᐃᖃᓗᓐᓂ, ᑭᙵᕐᓂ, ᑭᒻᒥᕈᒻᒥ, 
ᐸᓐᓂᖅᑑᓂ ᕿᑭᖅᑕᕐᔪᐊᕐᒥᓗ] ᐊᒻᒪᓗ ᓴᓂᑭᓗᐊᕐᒥ ᓄᓇᐃᑦ ᐊᑐᖅᑕᐅᖃᑦᑕᖅᑐᑦ, ᓇᓗᓇᐃᖅᑕᐅᓯᒪᓪᓗᓂ 
ᓄᓇᕘᑖᕈᑎᒧᑦ ᐊᖏᖃᑎᒌᒍᑎ; ᐅᐃᒍ 14-1, 19-2, 19-3 ᐊᒻᒪᓗ 19-7; 

“ᓄᓇᓕᒃ” ᑐᑭᖃᖅᐳᖅ ᐃᓄᒃ ᓄᓇᖃᖅᖢᓂ ᐅᕝᕙᓘᓐᓃᑦ ᐊᖏᕐᕋᖃᕈᓂ ᓇᔪᖅᐸᑦᑕᓂ ᓇᒥᕈᓘᔭᖅ ᒪᓕᑦᑎᐊᕐᓗᓂᓗ 
ᑲᑐᔾᔨᖃᑎᒌᒃᑯᑦ ᒪᓕᒋᐊᓕᖏᓐᓂᒃ ᓂᕈᐊᖅᑐᓕᕆᓂᕐᒧᑦ ᐃᓚᖓ 10, 1999 ᐋᖅᑭᒋᐊᖅᑕᐅᑉᐸᓘᓐᓃᑦ ᖃᑯᑎᒃᑯᑦ; ᐊᒻᒪᓗ 
 
“ᑲᑎᒪᔨᕋᓛᑕ ᐊᑕᐃᓐᓇᖅᑐᖅ” ᑐᑭᖃᖅᐳᖅ ᑲᑎᒪᔨᕋᓛᑦ ᑎᒃᑯᐊᖅᑕᐅᓯᒪᔪᑦ ᐱᔾᔪᑎᖃᖅᑎᑕᐅᓗᑎᒃ ᐊᑕᐃᓐᓇᖅᑐᒥᒃ;  
 
ᐃᓚᖓ  2.02 ᐅᖃᐅᓰᑦ 

 
ᑲᑐᔾᔨᖃᑎᒌᑦ ᒪᓕᒐᕋᓛᖏᑦ ᐃᓗᓕᖏᓪᓗ ᑐᑭᓕᐅᖅᑕᐅᒋᐊᕈᑎᒃ, ᑕᒪᕐᒥᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ 
ᑎᑎᕋᖅᓯᒪᓂᖏᑦ ᐊᔾᔨᒌᒥᒃ ᐱᔪᓐᓇᕐᓂᖃᕐᓂᐊᕐᐴᒃ.  
 

ᐃᓚᖓ  2.03    ᖃᓄᖅ ᓈᒻᒪᓈᕆᓂᖏᓪᓗ ᑐᓴᒐᒃᓴᓕᐅᕐᓂᕐᒥᒃ 
 
(a)     ᑐᓴᒐᒃᓴᓕᐊᑦ ᑲᑐᔾᔨᖃᑎᒌᓄᑦ ᒪᓕᒐᕋᓛᓂ ᒪᓕᓪᓗᑎᑦ ᐱᔭᐅᓂᕋᖅᑕᐅᖃᑦᑕᕐᓂᐊᖅᑯᑦ ᐅᓪᓗᑦᑕᐃᓐᓇᕐᒥᒃ:  

(1)   ᑕᕝᕗᖓ ᐃᓄᖕᒧᑦ ᑐᓂᔭᐅᑉᐸᑦ;   
(2)   ᖃᕆᓴᐅᔭᒃᑯᑦ ᑎᑎᖅᑲᓂᑦ ᓇᒃᓯᐅᔾᔨᓗᓂ ᓱᒃᑲᔪᒃᑯᓪᓘᓐᓃᑦ ᐊᐅᓪᓚᖅᑎᑦᑎᓗᓂ; 
(3)   ᓴᖅᑭᔮᖅᑎᑕᐅᑉᐸᑦ ᓄᓇᓕᓐᓂ ᐊᓪᓚᕝᕕᐅᔪᒥᒃ ᐊᓯᐊᓂᓘᓐᓃᑦ ᓄᓇᓕᐅᑉ ᑐᓴᒐᒃᓴᓂᑦ 

ᓴᖅᑭᔮᖅᑎᑦᑎᕕᒋᕙᑦᑕᖏᓐᓂᒃ; ᐅᕝᕙᓘᓐᓂᑦ 
(4)   ᓈᓚᐅᑎᒃᑯᑦ ᑐᓴᒐᒃᓴᓕᐅᕐᓂᒃᑯᑦ. 

 
(b)   ᓇᓗᓇᐃᑦᑎᐊᕋᓱᐊᕐᓗᒋᑦ ᓯᕗᓂᐊᒍᑦ ᑐᓴᖅᑎᑦᑎᕙᒌᖅᓯᒪᓂᕐᒃᓴᖅ ᐱᕕᖏᑦ ᐅᓪᓗᐃᑦ ᑲᑎᒪᓂᒃᓴᐅᔪᓂᒃ 

ᐊᓯᖏᓐᓂᒡᓗ ᑐᓴᐅᒪᔭᐅᔭᕆᐊᖃᖅᑐᓂᑦ ᐱᓕᕆᐊᖑᓂᐊᖅᑐᓂᒃ ᑲᑐᔾᔨᖃᐃᒌᒃᑯᓐᓄᑦ ᒪᑯᐊᖑᓂᐊᖅᐳᑦ: 
(1)     ᑐᓴᖅᑎᑦᑎᓇᓱᓕᕈᑎᒃ ᑎᑎᕋᕐᓂᖓ ᐃᖅᑲᓇᐃᔭᕐᓇᐅᑎᓪᓗᒍ ᑐᓴᖅᑎᑦᑎᔾᔪᑎᒃᓴᓂᒃ 

ᓈᓴᖃᓯᐅᔾᔭᐅᓂᐊᙱᓚᖅ; ᐊᒻᒪᓗ 
 (2)     ᑲᑎᒪᓂᒃᓴᐅᑉ ᐅᐸᒃᑕᐅᔭᕆᐊᖃᖅᑐᓪᓘᓐᓃᑦ ᐱᒋᐊᕐᓂᒃᓴᖓ ᐅᓪᓗᖅ ᓈᓴᖅᑕᐅᖃᓯᐅᔾᔭᐅᓂᐊᖅᐳᖅ 

ᑐᓴᖅᑎᑦᑎᓇᓱᒃᑎᓪᓗᒋᑦ. 
 

ᐃᓚᖓ  2.04 ᑐᑭᓕᐅᖅᓯᓂᖅ 
 
ᒪᑯᐊᑦ ᑐᑭᓕᐅᖅᓯᔾᔪᑏᑦ ᐊᑐᖅᑕᐅᒋᐊᓖᑦ ᒪᓕᒐᕋᓛᑦ ᑐᑭᓯᔭᐅᑦᑎᐊᕐᓂᐊᕐᒪᑕ ᑐᑭᓕᐅᖅᑕᐅᑦᑎᐊᕐᓂᐊᕐᒪᑕᓗ: 
  

a) ᐅᖃᐅᓯᖅᑕᐃᑦ ᐊᑕᐅᓯᕐᒥᒃ ᐅᖃᐅᓯᖃᖅᐸᑕ ᐅᓄᖅᑐᓂᑦᑕᐅᖅ ᐅᖃᐅᓯᖃᕆᕗᑦ, ᐃᓪᓗᐊᓄᓪᓗ. 
b) ᐅᖃᐅᓯᖅᑕᐃᑦ ᐊᖑᑎᓄᑦ ᑐᕌᖓᑉᐸᑕ ᐊᕐᓇᓄᑦᑕᐅᖅ ᑐᕌᖓᒻᒥᔪᑦ, ᐃᓪᓗᐊᓄᓪᓗ. 
c) ᐊᕕᑦᑐᖅᓯᒪᓂᖏ ᐊᑐᖅᑕᐅᕗᑦ ᐊᑲᐅᓂᖅᓴᐅᖁᓪᓗᒍ ᐊᓯᔾᔩᓇᑎᓗ ᓴᓇᒪᓂᖓᓂ ᑐᑭᓕᐅᖅᑕᐅᓯᒪᓂᖓᓂᓗ 

ᑖᒃᑯᐊᑦ ᒪᓕᒐᕋᓛᑦ; ᐊᒻᒪᓗ  
d) ᒪᑯᐊᑦ ᒪᓕᒐᕋᓛᑦ ᑐᑭᓯᔭᐅᒋᐊᓖᑦ ᐃᓗᐃᑦᑑᓈᕆᐊᕐᓗᒋᑦ ᐃᖅᑯᒦᓱᒃᑎᒋᐊᕐᓗᒋᓪᓗ. 

 
ᐃᓚᖓ 2.05 ᒐᕙᒪᑐᖃᒃᑯᑦ ᐱᖁᔭᓕᐅᕐᕕᖓᑕ ᐱᔪᓐᓇᕐᓂᖓ 
  
ᐅᑯᐊᑦ ᒪᓕᒐᕋᓛᑦ ᓂᓪᓕᐊᔾᔪᑎᒃᓴᖃᖏᑉᐸᑕ ᑲᑎᒪᓂᕐᒥᒃ ᒪᓕᒃᑕᐅᔪᒃᓴᓂᑦ, ᒫᓐᓇᒨᖓᔪᖅ ᕌᐳᑦ ᒪᓕᒐᖏᑦ (Robert’s 
Rules of Order) ᐊᐅᓚᑦᑎᒐᔭᖅᑯᑦ ᒪᓕᒋᐊᓕᓐᓂᑦ ᑖᒃᑯᐊᑦ ᒪᓕᒐᕋᓛᑦ ᓂᓪᓕᐊᔾᔪᑎᒃᓴᖃᖏᓐᓂᖓᓂ. 
 

ᐃᓚᖓ  3.0 ᑲᑐᔾᔨᖃᑎᒌᑦ ᐱᔪᒪᔭᖏᑦ 



 

ᕿᑭᖅᑕᓃᒃᑯᑦ ᐊᑐᓕᖅᑎᑕᐅᒃᑲᓐᓂᖅᑐᖅ ᒪᓕᒐᕋᓛᖓ #5   ᐆᑦᑑᕙ, 2015ᒥ  ᒪᑉᐱᒐᖅ  8 − 26ᖑᑎᓪᓗᒋᑦ 

ᐃᓚᖓ  3.01 ᐱᓇᓱᐊᖅᑕᐅᔪᖅ  
 

ᑲᑐᔾᔨᖃᑎᒌᑦ ᒪᑯᓂᖓ ᐱᓇᐅᓴᒐᓕᒃ:  

(a)  ᕿᑭᖅᑕᓂᒥᐅᑕᓕᒫᑦ ᐃᓄᐃᑦ ᐅᖑᒪᖃᑦᑕᑎᐊᕐᓗᒋᑦ, ᐱᓕᕆᔾᔪᑎᖃᑦᑕᕐᓗᒋᑦ ᑭᒡᒐᖅᑐᕐᓗᒋᑦ, ᐃᓄᐃᓪᓗ 
ᐱᔪᓐᓇᕐᓂᖏᑦ ᐃᑲᔫᓯᐊᕐᓂᕆᕙᒃᑕᖏᓪᓗ ᖃᓄᐃᑦᑐᑐᐃᓐᓇᐃᑦ ᐱᕚᓪᓕᕐᓂᖅᓴᐅᖁᓪᓗᒋᑦ; ᐊᒻᒪᓗ 

(b)  ᐊᑐᖅᑎᑕᐅᓂᖅᓴᐅᓕᖁᓪᓗᒋᑦ ᐃᓄᐃᑦ ᐅᖃᐅᓯᖓ ᐱᖅᑯᓯᖏᓪᓗ, ᐃᓄᐃᑦ ᐊᕙᑎᒥᐅᑕᓄᑦ ᐅᒃᐱᕆᔭᑐᖃᖏᓪᓗ, 
ᐃᓄᐃᓪᓗ ᐃᒻᒥᓂᖅᓱᓕᖅᐸᓪᓕᐊᓂᖅᓴᐅᖁᓪᓗᒋᑦ, ᑮᓇᐅᔭᑎᒍᑦ, ᐃᓅᓯᖏᑎᒍᓪᓗ ᐃᓅᑦᑎᐊᕐᓂᖅᓴᐅᓕᖁᓪᓗᒋᓪᓗ 
ᐃᒻᒥᒃᑰᕐᓂᖅᓴᐅᑦᑎᐊᓕᖁᓪᓗᒋᑦ ᓯᕗᓂᒃᓴᑦᑎᓐᓄᑦ ᐃᓄᐃᑦ ᑭᖑᕚᒃᓴᖏᓐᓄᑦ ᑎᑭᓪᓗᒍ; ᐃᓘᓐᓇᖏᓐᓂᓪᓗ 
ᐱᓕᕆᐊᖑᕙᖕᓂᐊᕐᓗᑎᒃ ᒪᑐᐃᖓᔪᒥᒃ ᐸᓯᔭᒃᓴᐅᖃᑦᑕᕐᓗᑎᒡᓗ ᐱᓕᕆᐊᓕᒫᖏᓐᓄᑦ. 

 

ᐃᓚᖓ  3.02 ᑐᑭᒧᐊᒍᑎᒃᓴᑦ 
 

ᑎᑭᐅᑎᔭᐅᔭᕆᐊᖃᖅᑐᑦ ᑲᑐᔾᔨᖃᑎᒌᓄᑦ ᒥᒃᖠᒋᐊᖏᓪᓗᒋᑦ ᐅᑭᐊ ᑎᑭᐅᑎᔭᒃᓴᐅᑎᒋᒋᕙᐃᑦ 

(a) ᐃᑲᔪᖅᑲᑦᑕᕐᓂᐊᖅᐸᐃᑦ ᓄᓇᕗᑦ ᑐᙵᕕᒃᑯᑦ ᑎᒥᖓ ᓄᓇᕘᑖᕈᑎᑦ ᐊᖏᖃᑎᒌᒍᑎᕕᓂᕐᓂᒃ 
ᐱᙳᖅᑎᑦᑎᓇᓱᐊᖅᑎᓪᓗᒋᑦ ᐃᓂᓪᓚᒃᓴᐃᑎᓪᓗᒋᓪᓗ ᑳᓐᑐᕌᑎᒍᑦ ᐃᓂᓪᓚᒃᓴᐃᓂᕐᒧᑦ ᐊᖏᖃᑎᒌᒍᑕᐅᓂᑯᒥᒃ; 
 

(b)   ᖃᐅᔨᓴᖅᑎᐅᓂᐊᖅᐳᑦ ᐅᖑᒪᔨᒋᔭᐅᓗᑎᒃ ᐃᓄᖕᓄᑦ ᕿᑭᖅᑕᓂᒥᐅᑕᓄᑦ ᓄᓇᑖᕈᑎᓂ ᐊᖏᖃᑎᒌᒍᑕᐅᓂᑯᓂ 
ᖃᓄᐃᑦᑐᑐᐃᓐᓇᓂ ᐱᔪᓐᓇᐅᑎᑖᕆᓂᑯᖏᑦ ᐃᑲᔫᓯᐊᖅᑖᕈᓐᓇᐅᑎᕕᓂᖏᓐᓂᓗ 
ᐱᐅᖅᓱᐊᖅᑕᐅᖏᓐᓇᕐᓂᐊᖅᐳᑦ ᐱᖁᔭᑎᒍᓪᓗ ᐅᖑᒪᕙᒥᓗᒋᑦ ᑕᒪᒃᑯᐊᑦ; 

(c)  ᓄᓇᕘᑖᕈᑎᓂ ᐊᖏᖃᑎᒌᒍᑎᐅᓂᑯᒥ ᑎᑎᖅᑲᖏᑦ ᒪᓕᒡᓗᒋᑦ ᑲᑎᒪᔨᐅᖃᑕᐅᔪᓐᓇᖅᐳᖅ ᑐᙵᕕᒃᑯᓐᓄᑦ 
ᑭᒡᒐᖅᑐᐃᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑕᒪᒃᑯᓄᖓ ᒪᓕᒐᑎᒍᑦ ᐱᖁᔭᕐᔪᐊᑎᒍᓪᓗ 
ᑎᑎᖅᑐᖅᑕᐅᓯᒪᔪᓂᒃ ᐊᖏᖃᑎᒌᒍᑎᑎᒍᑦ; 

(d)  ᑎᑐᒥᐊᖅᑎᐅᓂᐊᖅᐳᑦ ᐊᐅᓚᑦᑎᔨᐅᓗᑎᒡᓗ ᐃᓄᐃᑦ ᐱᔪᓐᓇᕐᓂᖏᓐᓂᒃ ᐃᑲᔫᓯᐊᒃᓴᖏᓐᓂᓗ ᓄᓇᑖᕈᑎᓄᑦ 
ᑮᓇᐅᔭᖅᑖᖑᓂᑯᓃᙶᖅᓯᒪᔪᓂᒃ ᐊᓯᖏᓐᓂᒡᓗ ᐱᔾᔪᑕᐅᔪᓂᒃ; ᐃᓕᓴᕆᔭᐅᓯᒪᔪᓪᓗ, ᓄᓇᑖᕈᑎᓄᑦ ᐊᖏᕈᑎᓄᑦ 
ᐊᓯᖏᓐᓄᒡᓗ ᐱᔾᔪᑕᐅᔪᓂᒃ;  

(e)  ᑎᒍᒥᐊᖅᑎᒋᔭᐅᓂᐊᖅᐳᑦ ᐊᐅᓚᑦᑎᔨᐅᓗᑎᒡᓗ ᐃᑲᔫᓯᐊᕆᔭᐅᓂᑯᓂᒃ, ᐃᓄᖕᓄᑦ, ᕿᑭᖅᑕᓂ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᑐᖅᑕᐅᑎᑦᑎᓇᓱᐊᖅᐸᒡᓗᑎᒃ; ᑕᒪᒃᑯᐊ ᓄᓇᖃᖅᑳᖅᑐᒥᓂᕐᓂᑦ ᐱᔪᓐᓇᐅᑎᕈᔪᐃᑦ 
ᐃᑲᔫᓯᐊᒃᓴᓪᓗ ᑎᒍᔭᐅᓂᑯᐃᑦ ᐱᖃᓯᐅᓪᓗᒋᑦ ᓄᓇᕘᑖᕈᑎᓃᑦᑐᑦ ᐊᖏᖃᑎᒌᒍᑎᑎᒍᑦ ᐅᖑᒪᔭᒃᓴᕆᕙᐃᑦ;  

(f)  ᐋᖅᑭᒍᑎᒃᓴᓂᒃ ᕿᓂᖃᑦᑕᕐᓂᐊᖅᐳᑦ ᐃᒻᒥᖕᓂᑦ ᐅᕝᕙᓘᓐᓃᑦ ᐃᑲᔪᖅᑎᖃᕐᓗᑎᒃ ᒐᕙᒪᐅᔪᓂᒃ ᐊᒻᒪᓗ ᐊᓯᖏᓐᓂᒃ 
ᑲᑐᔾᔨᖃᑎᒌᖑᔪᓂᒃ: 

(1)   ᕿᑭᖅᑕᓂᒥᐅᑕᐃᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐃᑲᔫᓯᐊᖏᓐᓂᒡᓗ ᐊᖅᑯᑎᒋᔪᓐᓇᖅᑕᖏᓐᓂᒡᓗ 
ᐊᑐᐃᓐᓇᐅᔪᓂᒃ ᐊᑐᖅᑕᐅᑎᑦᑎᓇᓱᐊᖅᐸᒡᓗᑎᒃ ᐊᒻᒪᓗ ᓄᓇᖃᖅᑳᖅᓯᒪᔪᓂᒃ ᐊᖅᑯᑎᖃᖃᑦᑕᕐᓗᑎᒃ 
ᐊᑐᐃᓐᓇᐅᔪᓂᒃ ᕿᑭᖅᑕᓂ ᓄᓇᑦᓯᐊᒥ ᑲᓇᑕᒥ ᓄᓇᕐᔪᐊᒥᓗ ᐊᑐᓃᖓᓂᖏᓐᓂ 
ᐃᑲᔪᖅᓱᐃᓂᖃᖅᐸᖕᓂᐊᖅᐳᑦ; 

(2)  ᕿᑭᖅᑕᓂᒥᐅᑕᓂᒃ ᐃᑲᔪᖅᓱᐃᖃᑦᑕᕐᓂᐊᖅᐳᑦ ᐊᔭᐅᖃᑦᑕᕐᓗᒋᓪᓗ ᐱᖁᔭᖃᑦᑎᐊᖁᓪᓗᒋᑦ 
ᒪᓕᒐᖃᑦᑎᐊᖁᓪᓗᒋᓪᓗ ᐃᓄᖕᓄᑦ ᐃᑲᔫᑎᒃᓴᐅᔪᓂᒃ ᐃᒻᒥᓂᖅᓱᕐᓂᖅᓴᐅᖁᓪᓗᒋᑦ ᐊᒻᒪ ᐊᑕᐅᑎᒃᑯᑦ 
ᐊᕙᑎᒥᐅᑕᓄᑦ ᐅᒃᐱᕆᔭᑐᖃᖏᑦ ᐊᑐᖅᓯᒪᓇᓱᒃᓯᓐᓈᖅ ᐃᑲᔪᕋᓱᐊᖅᐸᖕᓂᐊᖅᐳᑦ;  

(3)  ᐃᓄᐃᑦ ᐅᖃᐅᓯᖏᑦ ᐱᖅᑯᓯᑐᖃᖏᓪᓗ ᐅᒃᐱᕿᐅᔭᑐᖃᖏᓐᓂᒡᓗ ᔭᒐᑎᑦᑕᐃᓕᒪᑎᑦᑎᔨᐅᓂᐊᖅᐳᑦ 
ᓴᓐᖏᓕᖅᑎᑦᑎᕆᔨᐅᓂᐊᕐᓗᑎᒡᓗ;  

(4)   ᕿᑭᖅᑕᓂ ᓄᓇᓕᖕᓂᒥᐅᑦ ᐊᔾᔨᒌᖏᑦᑐᓂᒃ ᐃᓄᖃᐅᑦᑎᐊᖅᑎᓐᓇᓱᐊᖅᓯᒪᓗᒍ ᐃᓄᐃᓪᓗ 
ᐃᓱᒪᖃᖃᑎᒌᒃᑎᒋᐊᖅᓗᒋᑦ ᑕᐃᒪᓐᖓᓂᑦ;  

(5)  ᐃᓚᒋᔭᐅᔪᑦ ᐱᖅᑯᓯᖏᑦ ᐊᔪᖅᓴᖏᓐᓂᖓᓪᓗ ᐃᓅᓯᖏᓐᓂᓗ ᒐᕙᒪᓕᕆᓂᖏᓪᓗ 
ᐱᕚᓪᓕᖅᑎᓯᒪᐃᓐᓇᕆᐊᕐᓗᒋᑦ, ᐃᓚᒋᓪᓗᒋ9, ᑭᒡᓕᖃᓐᖏᓗᑎᒃ, ᓴᖅᑭᑎᑕᐅᓂᖏᑦ ᐃᓅᓯᕐᓄᑦ ᑐᕌᖓᔪᓂᒃ 
ᐱᔨᑦᓯᕋᕈᑎᓂᒃ ᐊᒻᒪᓗ ᐊᓯᖏᓐᓂᒃ ᐱᔭᒃᓴᓂ ᐱᔨᑦᑎᕋᕈᑎᓂᓪᓗ; ᐊᒻᒪᓗ   

(6) ᕿᑭᖅᑖᓗᒻᒥ ᓄᓇᓕᐅᔪᑦ ᐱᕚᓪᓕᖅᑎᑦᑎᐊᖅᓯᒪᐃᓐᓇᕆᐊᕐᓗᒋᑦ, ᐃᓚᒋᓪᓗᒋᑦ, ᑭᒡᓕᖃᓐᖏᓪᓗᑎᒃ 
ᐱᓕᕆᔾᔪᑎᓗᒋᑦ ᐊᒻᒪᓗ ᐊᑐᐃᓐᓇᕈᕝᕕᐅᒍᓐᓇᕐᓗᑎᒃ ᒐᕙᒪᒃᑯᓐᓂᓐᖔᖅᑐᓂᒃ 
ᒐᕙᒪᒃᑯᓐᓂᓐᖔᖏᑦᑐᓂᓪᓘᓐᓃᑦ ᐱᔨᑦᓯᕋᕈᑎᓂ.  

(g)  ᐃᓄᐃᑦ ᕿᑭᖅᑕᓂᒥᐅᑕᓕᒫᑦ ᑭᒡᒐᖅᑐᕐᓂᐊᖅᐸᐃᑦ ᒐᕙᒪᓕᕆᓂᕐᒧᑦ ᑎᑭᐅᑎᔪᒪᔭᖏᓐᓄᑦ ᒐᕙᒪᓕᕆᓂᐅᑉ 
ᖃᓕᕇᖕᓂᓕᒫᖏᓐᓂ  

(h)  ᐃᓄᐃᑦ ᕿᑭᖅᑕᓂᒥᐅᑕᐃᑦ ᓄᓇᖁᑎᖏᓐᓂᒃ ᑎᒍᒥᐊᖅᑎᐅᓂᐊᖅᐳᑦ ᐃᓄᐃᑦ ᕿᑭᖅᑕᓂᒥᐅᑦ 
ᑎᒍᓯᓂᖅᓴᐅᓂᖃᖁᓪᓗᒋᑦ;  

(i)  ᓇᖕᒥᓂᖅᑖᖅᑐᖅᐸᖕᓂᐊᖅᐳᑦ, ᐊᑐᖅᑐᐊᕐᓂᒃᑯᑦ ᓂᐅᕕᕐᓕᒃᑯᓪᓘᓐᓃᑦ, ᐃᒡᓗᓂᒃ ᓄᓇᓂᒡᓗ 
ᐊᑐᖅᑐᐊᖅᑎᑦᑎᓂᒃᑯᑦ ᓂᐅᕕᖅᑎᑦᑎᓂᒃᑯᓪᓗ ᐊᒻᒪ ᐊᓯᖏᓐᓄᑦ ᓇᖕᒥᓂᕆᔭᐅᔪᓄᓪᓗ ᐅᕝᕙᓘᓐᓃᑦ 
ᐃᒡᓗᖁᑎᒋᔭᐅᔪᓂᒃ ᐱᔭᐅᔭᕆᐊᖃᖅᑐᓂᒃ ᐅᕝᕙᓘᓐᓃᑦ ᐱᔪᒪᔭᐅᔪᓂᒃ ᖃᐅᑕᒫᑦ ᐱᓕᕆᐊᒥᑎᒍᑦ; ᐊᒻᒪᓗ 
ᐃᒡᓗᓂᒃ ᓂᐅᕕᕈᓐᓇᕐᓗᑎᒃ, ᓂᐅᕐᕈᑎᖃᕈᓐᓇᕐᓗᑎᒡᓗ ᑐᓴᖅᑎᑦᑎᔪᓐᓇᕐᓗᑎᒡᓗ, ᑕᐅᖅᓰᖃᑎᖃᕈᓐᓇᕐᓗᑎᒡᓗ, 
ᐊᑐᖅᑐᐊᖅᑎᑦᑎᔪᓐᓇᕐᓗᑎᒡᓗ, ᐱᕚᓪᓕᖅᑎᑦᑎᓇᓱᐊᖅᐸᒡᓗᑎᒡᓗ, ᐊᒻᒪᓗ ᓇᖕᒥᓂᕆᔭᐅᔪᓂᒃ 
ᐱᕈᖅᐸᓪᓕᐊᑎᑦᑎᔨᐅᓗᑎᒃ;  

(j)  ᓇᖕᒥᓂᖅᑖᖅᑐᖅᐸᖕᓂᐊᖅᐳᑦ, ᐊᑐᖅᑐᐊᕐᓂᒃᑯᑦ ᓂᐅᕕᕐᓕᒃᑯᓪᓘᓐᓃᑦ, ᓇᖕᒥᓂᕆᔭᒥᖕᓂᑦ 
ᐊᑐᖅᑐᐊᖅᑎᑦᑎᓂᒃᑯᑦ ᓂᐅᕕᖅᑎᑦᑎᓂᒃᑯᓪᓗ ᓂᐅᕕᕈᓐᓇᕐᓗᑎᒡᓗ ᓂᐅᕐᕈᑎᖃᕈᓐᓇᕐᓗᑎᒡᓗ 
ᑕᐅᖅᓰᖃᑎᖃᕈᓐᓇᕐᓗᑎᒡᓗ, ᐊᑐᖅᑐᐊᖅᑎᑦᑎᔪᓐᓇᕐᓗᑎᒡᓗ, ᐱᕚᓪᓕᖅᑎᑦᑎᓇᓱᐊᖅᐸᒡᓗᑎᒡᓗ, ᐊᒻᒪᓗ 
ᓇᖕᒥᓂᕆᔭᖕᒥᖕᓂᒃ ᐱᕈᖅᐸᓪᓕᐊᑎᑦᑎᔨᐅᓗᑎᒃ; 

(k)  ᓂᐅᕕᕈᓐᓇᖅᐳᑦ, ᓇᖕᒥᓂᖃᕈᓐᓇᖅᐳᓪᓗ ᓂᐅᕐᕈᑎᖃᕈᓐᓇᖅᐳᓪᓗ, ᑎᓕᓯᔪᓐᓇᖅᐳᓪᓗ ᑎᒍᒥᐊᖅᑎᒃᓴᓂᒃ 
ᐅᕝᕙᓘᓐᓃᑦ ᓄᒃᑎᖅᑎᑦᑎᔪᓐᓇᖅᐳᑦ ᓇᖕᒥᓂᕆᔭᐅᖃᑕᐅᔪᓂᒃ ᑯᐊᐳᕋᐃᓴᓄᑦ ᓇᖕᒥᓂᖁᑎᒋᔭᐅᔪᓂᒃ, 
ᐊᓯᖏᓐᓂᒡᓗ ᐊᔪᖅᓴᖏᓐᓂᖅᓴᐅᖁᓪᓗᒋᑦ, ᑎᑭᐅᑎᔭᕆᐊᖃᖅᑕᖏᑦ ᕿᑭᖅᑕᓂᒃᑯᑦ ᐱᕚᓪᓕᖅᑎᓐᓇᓱᐊᕐᓗᒋᑦ 
ᐱᖃᓯᐅᑎᓗᒋᑦ ᐃᓱᓕᒡᕕᖃᖏᓪᓗᒋᑦ, ᕿᑭᖅᑖᓗᒻᒥᑦ ᑯᐊᐳᕇᓴᒃᑯᑦ ᐊᔪᖅᓴᕈᓐᓃᕐᓂᒃᓴᖓᑦ ᖃᓄᑐᐃᓐᓇᖅ 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᑎᒥᐊᑕ ᓇᒻᒥᓂᖁᑎᒋᔭᐅᔪᖓᓂᒃ; 

(l)  ᑎᒍᒥᐊᖅᑎᒋᔭᐅᓂᐊᖅᐳᑦ ᑎᓕᓯᔪᓐᓇᕐᓗᑎᒡᓗ ᐅᕝᕙᓘᓐᓃᑦ ᐃᓚᒋᔭᐅᔾᔪᑎᖏᓐᓂᒃ ᓄᒃᑎᖅᑎᑦᑎᔪᓐᓇᖅᐳᑦ 
ᑲᑐᔾᔨᖃᑎᒌᒃᑯᓐᓄᑦ ᐃᓚᒋᔭᐅᔾᔪᑕᐅᔪᓂᒃ, ᓇᖕᒥᓂᕆᔭᐅᔪᓂᒃ ᑯᐊᐳᕋᐃᓴᕈᔪᖕᓂᑦ ᐅᓄᖅᑐᓄᑦ 
ᓇᖕᒥᓂᕆᔭᐅᖏᑦᑐᓂᒃ ᑖᒃᑯᐊᓗ ᑎᕿᐅᑎᔭᕆᐊᖃᖅᑕᖏᑦ ᑯᐊᐳᕋᐃᓴᕈᔫᔪᑦ ᐊᔾᔨᐸᓗᒋᔭᕆᐊᖃᖅᐸᐃᑦ 
ᑲᑐᔾᔨᖃᑎᒌᑦ ᑎᑭᐅᑎᔪᒪᓯᒪᔭᖏᓐᓄᑦ; 

(m)    ᑲᑐᔾᔨᖃᑎᒌᒃᑯᑦ ᑎᑭᐅᑎᔪᒪᓯᒪᔭᖏᓐᓂᒃ ᐱᕚᓪᓕᖅᑎᑦᑎᓇᓱᐊᕐᓂᕐᒧᑦ ᑎᒍᒥᐊᖅᑎᒋᔭᐅᕙᖕᓂᐊᖅᐳᑦ 
ᑐᓐᓂᖅᑯᑕᐅᓂᑯᓂᒃ, ᐱᑎᑕᐅᔪᓐᓇᖅᐳᓪᓗ ᑐᓂᔭᐅᔪᓐᓇᖅᐳᓪᓗ ᐱᕙᓪᓕᐊᓂᖃᑦᑎᐊᖁᓪᓗᒋᑦ; ᐊᒻᒪᓗ,  

(n)  ᑲᑎᒪᔩᑦ ᐱᖁᔨᓂᖏᑦ ᒪᓕᒡᓗᒋᑦ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᑦ ᐃᓄᑐᐃᓐᓇᕐᓄᑦ ᑎᑭᐅᑎᔪᒪᓯᒪᔭᖏᓐᓂᒃ 
ᑎᑭᐅᑎᑦᑎᐊᖁᓪᓗᒋᑦ ᓇᓗᓇᐃᔭᖅᑕᐅᓯᒪᔪᑦ ᑎᑭᐅᑎᔭᒃᓴᖏᑦ ᑎᑎᕋᖅᑕᐅᓯᒪᔪᑦ ᑕᒡᕙᓂ ᒪᓕᒡᓗᒋᑦ. 

 

ᐃᓚᖓ  3.03 ᖃᓄᖅᑑᕈᑎᑦ ᑲᑐᔾᔨᖃᑎᖃᕐᓂᕐᒧᑦ ᐱᔾᔪᓯᕆᔭᐅᔪᐃᑦ ᐱᓪᓗᒋᑦ 

ᑖᒃᑯᐊ ᑲᑐᔾᔨᖃᑎᒌᒃᑯᑦ ᐃᓚᒋᔭᐅᒍᓐᓇᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓄᑦ, ᐊᓯᖏᓐᓂᓪᓗ ᐃᓄᐃᑦ ᑎᒥᖁᑎᖏᑦ 
ᑐᕌᒐᖃᖅᑲᑕ ᑭᒡᒐᖅᑐᐃᓂᖏᓐᓂᒃ ᐃᓄᓐᓂ, ᐊᒻᒪᓗ ᑲᑐᔾᔨᖃᑎᖃᕐᓗᑎᒃ ᑖᒃᑯᓂᖓ ᑎᒥᐅᔪᓂᒃ, ᑭᒡᓕᖃᖅᑎᑕᐅᓐᖏᓗᑎᒃ, 
ᐱᓕᕆᐊᒃᓴᖏᑦ ᑐᕌᒐᖏᑦ ᑲᔪᓯᑎᑕᐅᑦᑎᐊᕈᓐᓇᖁᓪᓗᒋᑦ ᐃᒫᒃ:   

(a) ᐃᑲᔪᖃᑦᑕᕐᓗᑎᒃ ᓴᐴᒻᒥᑦᓯᖃᑕᐅᓗᑎᒃ ᐃᓄᐃᑦ ᐃᓕᖅᑯᓯᖓᓂᒃ ᐅᖃᐅᓯᖓᓂᓪᓗ ᐊᒻᒪᓗ ᖃᑭᒋᐊᖅᑎᓪᓗᒋᑦ 
ᐅᐱᒍᓱᓐᓂᖏᓐᓂᒃ ᐃᓄᐃᑦ ᐱᐅᓯᕆᔭᖏᓐᓂᑦ; 

(b) ᐃᑲᔪᖃᑕᐅᓗᑎᒃ ᖃᑭᒋᐊᖅᑎᑕᐅᓂᖏᑦ ᐱᔪᒪᔭᐅᓯᒪᔪᑦ ᐃᓄᐃᑦ ᓄᓇᖏᓐᓂᑦ ᐊᒻᒪ ᓄᓇᓕᕋᓛᓂᓗ 
ᕿᑭᖅᑖᓗᒻᒥ;   

(c) ᑲᔪᖏᖅᓴᖃᑦᑕᕐᓗᑎ ᐱᕙᓪᓕᐊᑎᑦᑎᓗᑎᒃ ᐃᓄᐃᑦ ᓯᕗᓕᖅᑎᒃᓴᐅᓂᖏᓐᓄᑦ;   

(d) ᓇᓗᓇᐃᕐᓗᒋᑦ ᑐᕌᒐᕆᔭᐅᔪᒪᔪᑦ ᐊᒻᒪ ᐱᔪᒪᔭᐅᔪᒪᔪᓂᓪᓗ ᐃᓄᓐᓄᑦ ᕿᑭᖅᑖᓗᒻᒥ ᐊᒻᒪᓗ ᑭᒡᒐᖅᑐᑦᑎᐊᕐᓗᒋᑦ 
ᑕᒪᒃᑯᓂᖓ;   

(e) ᑐᓴᒐᒃᓴᖃᖅᑎᑦᑎᕙᓪᓗᑎᒃ ᐃᓄᓐᓄᑦ ᕿᑭᖅᑖᓗᒻᒥ ᐱᒻᒪᕆᐅᑎᑕᐅᔪᓄᑦ ᐊᑦᑐᕈᑎᒋᔭᖏᓐᓂᓪᓗ;   

(f) ᑐᑭᒧᐊᖃᑎᖃᕐᓗᑎᒃ ᐊᒻᒪᓗ ᐃᑲᔪᕐᓗᒋᑦ ᓄᓇᓕᓐᓂ ᑲᑎᒪᔨᐅᕝᕕᐅᔪᑦ ᕿᑭᖅᑖᓗᒻᒥ;  

(g) ᑲᑐᔾᔨᖃᑎᖃᕐᓗᑎᒃ ᐊᒻᒪᓗ ᐃᑲᔪᕐᓗᑎᒃ ᐊᕕᒃᑐᖅᓯᒪᔪᓂ ᐆᒪᓕᕆᓂᕐᒧᑦ ᑎᒥᐅᔪᒥᒃ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᑦ ᑎᑎᕋᖅᓯᒪᑎᓪᓗᒋ10 ᓄᓇᑖᕐᓂᕐᒧᑦ ᐊᖏᕈᑎᓂ;   

(h) ᐋᖅᑭᒋᐊᕈᑎᒃᓴᐅᓂᐊᖅᑐᓄᑦ ᑐᓂᓯᖃᑦᑕᕐᓗᑎᑦ ᒪᓕᒐᕋᓛᓂᒃ, ᐱᖁᔭᓂᒃ ᐃᑲᔫᑎᒋᔭᐅᑎᓪᓗᒋᑦ ᐃᓄᓐᓄᑦ 
ᕿᑭᖅᑖᓗᒻᒥ; 

(i) ᐃᑲᔪᖃᑦᑕᕐᓂᖅ ᐃᓄᓐᓂᑦ ᕿᑭᖅᑖᓗᒻᒥ ᓇᐅᒃᑯᓕᒫᖅ ᐱᕙᓪᓕᐊᔾᔪᑎᒋᔭᐅᓂᐊᖅᑐᓄᑦ ᕿᑭᖅᑖᓗᒻᒥ; 

(j) ᐱᐅᓯᒋᐊᕐᓗᒋᑦ ᑐᓴᐅᒪᖃᑦᑕᐅᑎᓂᐅᔪᑦ, ᕿᑭᖅᑖᓗᒻᒥ ᓄᓇᓕᓐᓄᑦ;   

(k) ᖃᓄᖅᑑᕐᓗᓯ ᓇᓗᓇᐃᖅᓯᒍᑎᐅᓂᐊᖅᑐᒥᒃ ᑖᒃᑯᐊ ᐊᑐᐊᒐᐃᑦ ᑐᕌᒐᐃᓪᓗ ᑲᑐᔾᔨᖃᑎᒌᓄᑦ 
ᖃᐅᔨᒪᔭᐅᑦᑎᐊᕐᓂᖏᓐᓄᑦ ᐃᓄᓐᓄᑦ ᕿᑭᖅᑖᓗᒻᒥᐅᓄᑦ ᑲᑎᒪᓂᒃᑯᑦ, ᑲᑎᒪᕐᔪᐊᕐᓂᒃᑯᑦ ᐊᓯᖏᑦᑎᒍᓪᓘᓐᓃᑦ; 
ᐊᒻᒪᓗ   

(l) ᐊᓯᖏᓐᓂᒃ ᐱᓕᕆᕙᓪᓗᑎᒃ ᐱᓕᕆᐊᖑᒋᐊᖃᕋᓱᒋᔭᖓᓂᒃ ᐅᕝᕙᓘᓐᓃᑦ ᐱᓕᕆᓗᑎᒃ ᑐᕌᒐᐃᑦ 
ᑲᔪᓯᑎᑕᐅᑦᑎᐊᖏᓐᓇᖁᓪᓗᒋᑦ ᑲᑐᔾᔨᖃᑎᒌᓄᑦ.   

 

ᐃᓚᖓ 4.0  ᐃᓚᒋᔭᐅᔪᒃᓴᐃᑦ 

ᐃᓚᖓ  4.01 ᐃᓚᒋᔭᐅᔪᑦ ᐊᔾᔨᒌᖏᓕᕇᖕᓂᖏᑦ 
 
ᑲᑐᔾᔨᖃᑎᒌᓐᓄᑦ ᐃᓚᒋᔭᐅᔪᑦ ᐃᓄᐃᑦ ᑕᒡᕙᓂ ᓇᓗᓇᐃᔭᖅᓯᒪᓂᖏᑦ ᑭᒃᑯᑦ ᐃᓚᒋᔭᐅᔪᓐᓇᕐᓂᖏᓐᓂᒃ ᒪᓕᒃᑕᐅᓂᐊᖅᐳᑦ 
ᐅᖃᖅᓯᒪᓂᖏᑦ ᐃᓚᖓᓃᑦᑐᑦ 4.02 ᒪᓕᒡᓗᒋᑦ (ᐃᓚᒋᔭᐅᖃᑕᐅᓕᕐᓂᖅ). 
 
ᐃᓚᖓ  4.02 ᐃᓚᒋᔭᐅᖃᑕᐅᔪᑦ ᐃᓯᕈᑎᖏᑦ 
 
(a) ᐃᓚᒋᔭᐅᖃᑕᐅᔪᑦ ᐊᑐᐃᓐᓇᐅᒐᔭᖅᑯᖅ ᐃᓄᓕᒫᓄᑦ ᐊᑎᖃᖃᑕᐅᔪᓄᑦ (ᐊᑎᖃᖃᑕᐅᔪᑦ) ᐃᓛᒃᑰᖅᑐᖅ 35 

ᓄᓇᕘᑖᕈᑎᐅᑉ ᐊᖏᖃᑎᒌᒍᑎᖓᓂ ᒪᓕᓪᓗᓂ ᕿᑭᖅᑕᓂᒥᐅᑕᐅᖏᓐᓇᖅᐸᓪᓗᓂ ᐅᑭᐅᕐᒧᑦ 
ᐊᑯᓂᐅᙱᓂᖅᓴᒥᒃ. 

(b) ᐊᑲᐅᖏᓪᓕᐅᕈᑎᑕᖃᖅᑲᑦ ᑭᓇᑐᐃᓐᓇᖅ ᑕᐃᓐᓇ ᐃᓅᑉ ᕿᑭᖅᑕᓂᒥᐅᑕᐅᓚᐅᖅᓯᒪᓂᖓᓂᒃ, 
ᓇᓗᓇᐃᖅᑕᐅᒐᔭᖅᑐᖅ ᑲᑎᒪᔾᔪᑕᐅᓗᓂ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. 

c)  ᑲᑎᒪᔨᑐᐃᓐᓇᖅ ᓂᕈᐊᖅᑕᐅᓯᒪᔪᖅ ᑎᒃᑯᐊᖅᑕᐅᓯᒪᔪᕐᓘᓐᓃᑦ ᑲᑎᒪᔨᓄᑦ ᒪᓕᑦᑐᒋᑦ ᐃᓗᓕᖏᑦ ᐃᓚᖓ 6 

ᓂᕈᐊᕈᓐᓇᖅᑎᑕᐅᓪᓗᓂ; 

 
ᐃᓚᖓ  4.03 ᐃᓚᒋᔭᐅᓂᕐᒧᑦ ᐊᑭᒃᓴᐃᑦ 
 
ᐊᑭᖃᔾᔮᓐᖏᑦᑐᖅ ᖃᔅᓯᑐᐃᓐᓇᕐᓂᒃ ᓇᓪᓕᐊᖕᓄᑐᐃᓐᓇᖅ ᐊᔾᔨᒌᖏᓕᕇᖑᔪᓄᑦ. 
 
ᐃᓚᖓ  4.04 ᐃᓚᒋᔭᐅᖃᑕᐅᔫᑉ ᐱᔪᓐᓇᐅᑎᖏᑦ ᐱᖃᙳᐊᑕᖅᓯᓐᓇᕈᑎᖏᓗ 
 
ᐃᓚᒋᔭᐅᖃᑕᐅᔪᑦ ᒪᑯᓂᖓ ᐱᔪᓐᓇᐅᑎᓂᑦ ᐱᖃᙳᐊᑕᖅᓯᓐᓇᕈᑎᓂᓗ ᐱᒐᔭᖅᑯᑦ: 

(a) ᓇᒻᒥᓂᖅ ᓂᕈᐊᕈᓐᓇᕐᓗᑎᒃ ᓂᕈᐊᕈᔾᔭᐅᓗᑎᓘᓐᓃᑦ, ᓂᕈᐊᕈᓐᓇᕐᓂᕋᖅᑕᐅᑉᐸᑕ, ᓂᕈᐊᕐᓂᖃᖅᑎᓪᓗᒋᑦ 
ᓯᕗᓕᐅᖅᑎᓂᑦ ᑲᑎᒪᔨᓂᓗ ᓄᓇᓕᓐᓂ; 

(b) ᓂᕈᐊᒐᒃᓴᐅᒍᓐᓇᕐᓗᑎᒃ ᑲᑎᒪᔨᓄᑦ, ᓂᕈᐊᒐᒃᓴᐅᑎᑕᐅᔪᓐᓇᕐᓂᕋᖅᑕᐅᑉᐸᑕ; 
(c) ᑐᓴᖅᑎᑕᐅᕙᓪᓗᑎᒃ ᑲᑐᔾᔨᖃᑎᒌᑦ ᑲᑎᓐᓂᐊᓕᕌᖓᑕ; 
(d) ᑲᑐᔾᔨᖃᑎᒌᑦ ᑲᑎᒪᓂᖏᓐᓄᑦ ᑐᓵᒋᐊᖅᑐᕈᓐᓇᕐᓗᑎᒃ ᐃᒃᓯᕙᐅᑕᒧᓪᓗ ᐊᖏᖅᑕᐅᑉᐸᑦ ᐅᖃᖅᑎᑕᐅᒍᓐᓇᕐᓗᓂ; 
(e) ᑐᓴᐅᒪᑎᑕᐅᓗᑎᒃ ᑲᑐᔾᔨᖃᑎᒌᑦ ᐱᓕᕆᐊᕆᔭᖓᑕ ᒥᒃᓵᓄᑦ ᑲᑎᒪᔨᑎᒍᑦ ᓄᓇᓕᖏᓐᓂ, ᐊᓯᐊᒍᓪᓘᓐᓃᑦ ᑲᑎᒪᔨᓄᑦ 

ᓂᕈᐊᖅᓯᒪᔭᖓᒍᑦ; 
(f) ᓈᓚᓐᓂᖃᖅᑎᑦᓯᑎᓪᓗᒋᑦ ᐃᓚᐅᖃᑕᐅᒍᓐᓇᕐᓗᑎᒃ; ᐊᒻᒪᓗ 
(g) ᑲᑎᒪᔨᕋᓛᓂᑦ ᐃᓚᐅᖃᑕᐅᒍᓐᓇᕐᓗᑎᒃ ᑎᒃᑯᐊᖅᑕᐅᓇᓱᐊᕐᓗᑎᓘᓐᓃᑦ, ᐱᒍᓐᓇᖅᑎᑕᐅᑉᐸᑕ. 
 
 

ᐃᓚᖓ 4.05 ᓂᕈᐊᕈᓐᓇᕐᓂᖅ ᑲᑎᒪᔨᐅᖃᑕᐅᒍᓐᓇᕐᓂᕐᓗ 
 
ᐃᓚᒋᔭᐅᖃᑕᐅᔪᑦ ᓂᕈᐊᒐᒃᓴᐅᔪᓐᓇᖅᑐᑦ ᓂᕈᐊᕈᓐᓇᖅᑐᓪᓘᓐᓃᑦ ᓂᕈᐊᕐᓂᖃᖅᑎᓪᓗᒋᑦ ᓯᕗᓕᐅᖅᑎᓂᑦ ᑲᑎᒪᔨᓂᓗ 
ᓄᓇᓕᖕᓂ ᐃᓚᒋᔭᐅᖃᑕᐅᓂᐊᖅᑯᖅ ᐃᒪᐃᑦᑑᓗᓂ:  
 

(a)     ᐊᑎᖃᖃᑕᐅᓗᓂ, ᑕᕝᕙᓂ ᑐᑭᓕᐅᖅᓯᒪᓂᐊᖅᑎᓪᓗᒍ;  
(b)   16ᓂᑦ ᐅᑭᐅᖃᕐᓗᓂ ᐅᖓᑖᓄᓪᓘᓐᓃᑦ; ᐊᒻᒪᓗ,  
(c)     ᓂᕈᐊᕐᓇᐅᓂᐊᖅᑑᑉ ᐅᓪᓗᖓᓂᒃ ᕿᑭᖅᑕᓂᒥᐅᑕᐅᓗᓂ ᐊᕐᕌᒍᒥ ᐊᑯᓂᐅᓂᖅᓴᖅ.  
 

ᐃᓚᖓ  4.06 ᓄᖅᑲᖅᑎᑕᐅᑲᐃᓐᓇᕐᓂᖏᑦ ᑲᑎᒪᔩᑦ 
 
ᐃᓚᖓ  4.06.1 ᓇᓗᐊᖅᓯᓂᖅ ᓄᖅᑲᖓᑲᐃᓐᓇᖅᑎᑕᐅᓂᕐᒥᒃ ᓄᖅᑲᑦᑎᐊᒻᒪᕆᒃᑎᑕᐅᓂᕐᒥᓪᓘᓐᓃᑦ 

  
(a) ᓯᕗᓕᖅᑏᑦ ᑲᑎᒪᔨᕋᓛᖏᑦ ᐱᔪᓐᓇᕐᓂᖃᕆᐊᖃᖅᑯᑦ ᓄᖅᑲᖅᑎᑦᑎᑲᐃᓐᓇᕈᓐᓇᕐᓂᕐᒥᒃ ᐅᕝᕙᓘᓐᓃᑦ 

ᓄᖅᑲᑦᑎᐊᒻᒪᕆᒃᑎᑕᐅᓂᕐᒥᒃ ᑲᑎᒪᔨᐅᖃᑐᔪᒥᒃ ᑲᑎᒪᔨᓂᑦ ᓈᓚᒃᑎᑦᑎᓂᖃᕋᔭᖅᑎᓪᓗᒍ ᒪᓕᑦᑐᒍ ᐃᓚᖓ 4.06 
(a) ᖃᐅᔨᓴᖅᑕᐅᓗᓂᓘᓐᓃᑦ ᐊᑕᐅᓯᕐᒧ ᐅᓄᖅᑐᓄᓪᓘᓐᓃᑦ ᒪᑯᓂᖓ ᐱᔾᔪᑎᖃᕐᓗᑎᒃ:  
1. ᒪᓕᒐᕋᓛᓂᑦ ᒪᓕᑦᑎᐊᖏᓐᓂᕐᒧᑦ;  
2. ᑲᑐᔾᔨᖃᑎᒌᓄᑦ ᓱᓕᓯᒪᑦᑎᐊᖏᓐᓂᕐᒥᒃ;  
3. ᑲᑐᔾᔨᖃᑎᒌᑦ ᑲᑎᒪᓂᖏᓐᓂᒃ ᖃᓄᐃᓕᐅᕈᑎᒋᔭᖏᓐᓂᓪᓘᓐᓃᑦ ᐸᕝᕕᓴᓕᖅᐸᑦ; ᐅᕝᕙᓘᓐᓃᑦ 

4. ᑲᑐᔾᔨᖃᑎᒌᒧᑦ ᐋᓐᓂᕈᑕᐅᒍᓐᓇᖅᑐᒥᒃ ᐱᓕᕆᓐᓂᖅᐸᑦ ᖃᐅᔨᔭᐅᓗᓂ.  
5. ᒪᓕᒋᐊᓕᓐᓂ ᑲᑎᒪᔩᓪᓗ ᐊᖏᕈᑎᖓᓂᒃ ᓱᕋᐅᓯᒪᑉᐸᑦ. 

  
(b) ᐲᖅᑕᐅᔪᖃᕈᓂ ᐱᔪᓐᓇᐅᑎᖏᑦ, ᐱᔪᓐᓇᕐᓂᖏᓐᓂᓪᓗ ᐊᖅᓵᑕᐅᓂᐊᙱᓚᑦ ᐃᓚᒋᔭᐅᔪᕕᓂᖅ 

ᐱᔪᓐᓇᐅᑎᖃᑐᐃᓐᓇᕆᐊᖃᕐᓂᖓ ᐱᔪᓐᓇᐅᑎᑖᕐᓗᓂᓘᓐᓃᑦ ᓇᓗᓇᐃᖅᑕᐅᓯᒪᔪᓂ ᓄᓇᕘᑖᕈᑎᓂ 
ᐊᖏᖃᑎᒌᒍᑎᓂ ᓇᓗᓇᐃᔭᖅᑕᐅᓯᒪᔪᑦ ᒪᓕᓪᓗᒋᑦ. 

 
(c) ᐅᓐᓂᕐᓗᒍᑎᒃᓴᐃᑦ ᑲᑎᒪᔾᔪᑕᐅᓯᒪᑎᓪᓗᒋᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᑎᑎᕋᖅᑕᐅᓯᒪᔭᕆᐊᓖᑦ 

ᓇᓗᓇᐃᒃᑯᓯᖅᓯᒪᓗᑎᒃ ᐃᒪᓐᓇ ‘ᑕᑯᔭᐅᑎᑕᐅᑦᑕᐃᓕᔪᖅ ᐊᑭᕋᖅᑐᖏᓪᓗᓂᓗ’.  ᐅᓐᓂᕐᓗᒍᑏᑦ 
ᓇᓗᐊᖅᓯᒋᐊᓖᑦ ᓇᓕᐊᓐᓂ ᒪᓕᒐᕋᓛᓂᑦ ᓱᕋᑦᑕᐅᔪᖅ ᐅᕝᕙᓘᓐᓃᑦ ᐋᓐᓂᕈᑕᐅᒍᓐᓇᖅᑐᒥᒃ 
ᓇᓗᓇᐃᖅᓯᓗᑎᓪᓗ ᖃᓄᖅ ᐋᖅᑭᒐᐃᕆᒐᓱᐊᖅᓯᒪᓂᖏᓐᓂᒃ ᐅᓐᓂᕐᓗᓚᐅᖅᑎᓐᓇᒋᑦ. 
 

ᐃᓚᖓ  4.06.2 ᑐᓴᖅᑎᑕᐅᔾᔪᑏᑦ ᐃᓚᒋᐊᔪᖃᑕᐅᔪᓄᑦ   
  

(a) ᑲᑎᒪᔨ ᐊᑦᑐᖅᑕᐅᓯᒪᔪᖅ ᑎᑎᖅᑲᒃᑯᑦ ᑐᓴᖅᑎᑕᐅᒐᔭᖅᑐᖅ ᓯᕗᓕᖅᑏᑦ ᑲᑎᒪᔨᕋᓛᖏᑦ ᐱᓂᐊᕐᓂᕋᖅᑕᖏᓐᓂᒃ 
ᑕᐃᓐᓇ  ᑲᑎᒪᔨ ᓄᖅᑲᖓᑎᑕᐅᑲᐃᓐᓇᕐᓂᐊᖅᐸᑦ ᓄᖅᑲᑦᑎᐊᒻᒪᕆᑦᑎᑕᐅᓗᓂᓘᓐᓃᑦ. ᑖᓐᓇ 
ᐊᑦᑐᖅᑕᐅᓯᒪᔪᖅ ᑲᑎᒪᔨ ᐅᓪᓗᓂ 14ᓂ ᓯᕗᓂᐊᒍᑦ ᑐᓴᖅᑎᑕᐅᒐᔭᖅᑯᖅ ᐱᔾᔪᑕᐅᔪᖅ ᓈᓚᒃᑕᐅᓚᐅᖅᑎᓐᓇᒍ.  

  
(b) ᑐᓴᖅᑎᑦᑎᔾᔪᑦ ᓇᒃᓯᐅᔾᔭᐅᒐᔭᖅᑯᖅ ᓱᒃᑲᔪᒃᑯᑦ ᖃᕆᓴᐅᔭᒃᑯᓪᓘᓐᓃᑦ ᑭᖑᓪᓕᕐᒥᒃ ᖃᐅᔨᒪᔭᐅᓚᐅᖅᑐᒧᑦ 

ᑲᑎᒪᔨᐅᔫᑉ ᑐᕌᕈᑎᖓᓄᑦ ᑲᑐᔾᔨᖃᑎᒌᑦ ᐸᐃᑉᐹᖁᑎᖏᓐᓂ. ᑐᓴᖅᑎᑦᑎᔾᔪᑦ ᓯᕗᓕᐅᖅᑎᒧᑦ ᑕᕝᕙᐃᓐᓈᕐᓗᓂ 
ᑐᓂᔭᐅᒍᓐᓇᕐᒥᔪᖅ.  
  

(d) ᑐᓴᖅᑎᑦᑎᔾᔪᑦ ᓇᓗᓇᐃᖅᓯᒐᔭᖅᑐᖅ ᓄᖅᑲᖓᑲᐃᓐᓇᖅᑎᑕᐅᓂᐅᑉ ᐱᔾᔪᑎᖓᓂ ᐃᓱᓕᕈᑕᐅᕙᓪᓕᐊᓂᖓ 
ᖃᓄᑎᒋᓗ ᓄᖅᑲᖓᑲᐃᓐᓇᕋᔭᕐᒪᖔᑦ  ᐲᖅᑕᐅᑦᑎᐊᒻᒪᕆᓪᓗᓂᓘᓐᓃᑦ ᓯᕗᓕᖅᑏᑦ ᑲᑎᒪᔨᓂᑦ 
ᐃᓱᒪᓕᐅᕈᑎᒋᔭᐅᓗᓂ ᒪᓕᑦᑐᒍ ᐃᓚᖓ 4.06.3 (a).  
 

ᐃᓚᖓ  4.06.3 ᓯᕗᓕᖅᑏᑦ ᑲᑎᒪᔨᓂᑦ ᓇᓗᓇᐃᖅᓯᓂᖏᑦ  
  

(a) ᑲᑎᒪᔨᐅᔪᖅ ᐱᕕᖃᖅᑎᑕᐅᒐᔭᖅᐳᖅ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐅᓂᒃᑳᕈᓐᓇᓂᕐᒥᒃ. ᓯᕗᓕᖅᑏᑦ 
ᑲᑎᒪᔨᕋᓛᖏᑦ ᐃᓯᕈᓐᓇᖅᑎᑦᑎᒐᔮᙱᓚᑦ ᑲᑎᒪᓂᕐᒧᑦ ᑭᓯᐊᓂ ᑕᐃᒃᑯᓇᙵᑦ ᐃᓯᕈᓐᓇᓂᕋᖅᑕᖏᓐᓂᑐᐊᖅ.  

  
(b) ᓯᕗᓕᖅᑏᑦ ᑲᑎᒪᔨᕋᓛᖏᑦ ᓇᓗᓇᐃᖅᓯᒐᔭᖅᑯᑦ ᖃᓄᐃᓕᐅᕐᓂᕆᓂᐊᖅᑕᖓᓂᒃ ᑕᒪᑐᒪ ᑲᑎᒪᔾᔪᑎᒋᔭᖓᑕ 

ᐱᔾᔪᑎᒋᔭᖓᓄᑦ.  
  
(c) ᑐᑭᓯᒍᑎᒃᓴᐃᑦ ᐊᒻᒪᓗ ᓴᖅᑭᑎᑕᐅᔪᑦ ᓈᓚᓐᓂᕐᒥᒃ ᑎᑎᕋᖅᑕᐅᓯᒪᓂᐊᖅᑐᑦ ᑲᑎᒪᔾᔪᑎᓂ.  ᑖᒃᑯᐊ ᓯᕗᓕᖅᑏᑦ 

ᑲᑎᒪᔨᓂᑦ ᐊᐱᖅᓱᕈᓐᓇᖅᑐᑦ ᐃᓚᒋᔭᐅᖃᑕᐅᔪᓂᒃ.  ᓯᕗᓕᖅᑏᑦ ᑲᑎᒪᔨᓂᑦ  ᐊᐃᕙᒐᔭᖅᑯᑦ “ᒪᑐᓯᒪᔪᒥᒃ 
ᑲᑎᒪᓗᑎᒃ”.  ᑲᑎᒪᔩᑦ ᐅᓄᕐᓂᕆᔭᕆᐊᖃᖅᑕᖏᑦ ᑕᐃᒪᓐᓇᐃᑦᑐᒥᒃ ᑲᑎᒪᓂᖃᖅᑎᓪᓗᒋᑦ ᐃᒪᓐᓇᐅᒋᐊᖃᖅᑯᖅ 
ᓯᕗᓕᖅᑏᑦ ᑲᑎᒪᔨᖏᑦ (2/3). 

  
(d) ᓯᕗᓕᖅᑏᑦ ᑲᑎᒪᔨᕋᓛᑦ ᓇᓗᓇᐃᖅᓯᓂᖏᑦ ᑭᖑᓪᓕᖅᐹᕆᕙᖓ ᑐᑭᑖᕈᑕᐅᓂᖓ. ᐃᓚᒋᔭᐅᖃᑕᐅᔪᖅ 

ᑲᑎᒪᔨᓪᓗᓐᓃᑦ ᑎᑎᖅᑲᒃᑯᑦ ᑐᓴᖅᑎᑕᐅᒐᔭᖅᑯᖅ ᓇᓗᓇᐃᖅᓯᓂᖏᓐᓂᒃ ᐃᑲᕐᕋᐃᑦ 48 ᐊᓂᒍᓚᐅᙱᑎᓪᓗᒋᑦ. 
  
(e) ᑕᐃᓐᓇ ᐃᓄᒃ ᑲᑎᒪᔾᔪᑎᒋᔭᐅᔪᖅ ᑲᑎᒪᔪᓅᖃᑕᐅᙱᑉᐸᑦ ᐱᔾᔪᑎᖃᖏᓪᓗᓂ, ᓈᒻᒪᒋᔭᐅᓂᐊᖅᑐᓄᑦ 

ᓯᕗᓕᖅᑏᑦ ᑲᑎᒪᔨᓂᑦ, ᓄᖅᑲᖓᑎᑕᐅᑲᐃᓐᓇᕐᓂᖅ ᓄᖅᑲᖅᑎᑕᐅᓂᕐᓘᓐᓃᑦ ᐊᖏᖅᑕᐅᔪᓐᓇᖅᑐᖅ ᓯᕗᓕᖅᑏᑦ 

ᑲᑎᒪᔨᓄᑦ ᑲᑎᒪᔨ ᑲᑎᒪᖃᑕᐅᓐᖏᓐᓂᖓ ᐱᔾᔪᑎᒋᓪᓗᒍ.  
 
(f) ᓯᕗᓕᖅᑏᑦ ᑲᑎᒪᔨᕋᓛᖏᑦ ᐱᖁᔨᕗᖔᕈᑎᑎᒍᑦ ᐊᒥᓲᓂᖅᓴᓄᑦ ᓂᕈᐊᕈᑎᒋᔭᐅᑎᓪᓗᒍ (ᐃᓚᒋᓐᖏᓪᓗᒋᑦ 

ᓂᕈᐊᓐᖏᑦᑐᑦ), ᑖᓐᓇ ᑲᑎᒪᔨᑦ ᓄᖅᑲᖓᑎᑕᐅᓂᐊᖅᑲᑦ (ᖃᓄᑎᒋᓂᐅᕐᓂᐊᕐᒪᖔᖅ ᐋᖅᑭᒃᑕᐅᓯᒪᓗᓂ 
ᓯᕗᓕᖅᑏᑦ ᑲᑎᒪᔨᓂᑦ) ᐅᕝᕙᓘᓐᓃᑦ ᐲᖅᑕᐅᒍᓂ,  ᑐᑭᑖᕆᔭᐅᓯᒪᔫᑉ ᐅᓪᓗᖓᓂᑦ.  ᑲᑎᒪᔨᑦ ᐲᖅᑕᐅᔪᓐᓇᖅᑐᑦ 
ᑲᑎᒪᔨᓂᑦ ᐃᓚᒋᔭᐅᖃᑕᐅᖏᓐᓇᕐᓂᐊᖅᑐᖅ ᑭᓯᐊᓂ ᓂᕈᐊᖃᑕᐅᒍᓐᓇᐃᓕᓗᓂ.   

 
ᐃᓚᖓ  4.07 ᐃᓚᒋᔭᐅᖃᑕᐅᔪᓐᓃᕐᓂᕐᒧᑦ ᑲᑎᒪᔨᐅᖃᑕᐅᔪᓐᓃᕐᓂᕐᒧᓪᓗ 
 
ᐃᓚᖓ  4.07.1 ᐃᓚᒋᔭᐅᓂᕐᒥᓂᒃ ᐲᖅᓯᓂᖅ 
 

ᑭᓇᑐᐃᓐᓇᖅ ᐃᓚᒋᔭᐅᖃᑕᐅᔪᖅ ᐲᖅᑕᐅᔪᒪᒍᓂᒃ ᐃᓚᒋᔭᐅᖃᑕᐅᓂᕐᒥᓄᑦ ᑲᑐᔾᔨᖃᑎᒌᒃᑯᓐᓄᑦ ᑲᑎᒪᔨᐅᓂᕐᒧᓪᓘᓐᓃᑦ 
ᖃᐅᔨᒃᑲᐃᒍᓐᓇᖅᑯᖅ ᑎᑎᕋᖅᑎ-ᑮᓇᐅᔭᓕᕆᔨᒥᒃ ᑎᑎᕋᕐᕕᒋᓗᓂᐅᒃ ᑎᑎᕋᖅᑎ-ᑮᓇᐅᔭᓕᕆᔨᕐᓗ ᑎᑎᖅᑲᖅᑖᕈᓂ 
ᐲᖅᑕᐅᔪᒪᔪᖃᖅᑎᓪᓗᓂ ᑕᐃᒃᑯᐊ ᑎᑎᖅᑲᐃᑦ ᐱᑐᐊᖅᐸᒋᑦ ᐃᓚᒋᔭᐅᖃᑕᐅᔪᓐᓃᓕᕋᔭᖅᑯᖅ 
ᑲᑎᒪᔨᐅᖃᑕᐅᔪᓐᓃᕐᓗᓂᓘᓐᓃᑦ ᐅᓪᓗᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᑎᑎᖅᑲᓂᑦ. 
 
ᐃᓚᖓ  4.07.2 ᑐᖁᔪᖃᕈᓂ 
 

ᐃᓚᒋᔭᐅᓂᖅ ᑲᑐᔾᔨᖃᑎᒌᓄᑦ ᐲᖅᑕᐅᒐᔭᖅᑯᖅ ᑖᓐᓇ ᐃᓚᒋᔭᐅᖃᑕᐅᔪᖅ ᑐᖁᑉᐸᑦ.  
 
ᐃᓚᖓ  4.07.3 ᐲᖅᑕᐅᑎᑕᐅᑐᐃᓐᓇᖅᑐᖅ 
 

(a) ᐃᓚᒋᔭᐅᖃᑕᐅᔪᖅ ᕿᑭᖅᑕᓃᐅᑉ ᓯᓚᑖᓄᓪᓘᓐᓃᑦ ᓄᑦᑎᕐᓂᖅᐸᑦ ᐊᕐᕌᒍᒥᒃ ᐊᑯᓂᐅᓂᖅᓴᖅ, 
ᐃᓚᒋᔭᐅᖃᑕᐅᓂᖓᓂᒃ ᐲᖅᓯᒍᒪᓂᕋᖅᑕᐅᒐᔭᖅᑯᖅ.  

 
(b) ᑲᑎᒪᔨ ᐲᖅᑕᐅᒐᔭᖅᑲᑦ ᒪᓕᓪᓗᒋᑦ ᑲᑐᔾᔨᖃᑎᒃᑯᑦ ᒪᓕᒐᕋᓛᖏᑦ ᓂᕈᐊᖅᑐᓕᕆᓂᕐᒧᑦ, ᑭᒡᓕᖃᓐᖏᓗᓂ, 

ᕿᑭᖅᑖᓗᒻᒥᐅᑕᐅᒍᓐᓃᖅᑲᑦ, ᑖᓐᓇ ᑲᑎᒪᔨᓂ ᐃᓱᒪᒋᔭᐅᓂᐊᖅᑐᖅ ᑐᓂᓯᓂᕋᖅᑕᐅᓗᓂ ᓄᖅᑲᕈᑎᒥᓂᒃ 
ᑲᑎᒪᔨᓄᑦ. 

 

(c) ᑕᐃᒪᐃᑦᑐᖃᕈᓂ, ᑖᓐᓇ ᐃᓚᒋᔭᐅᔪᖅ ᐊᒻᒪᓗ/ᐅᕝᕙᓘᓐᓃᑦ ᑲᑎᒪᔨ ᐃᓱᒪᒋᔭᐅᓂᐊᖅᑐᖅ ᑖᓐᓇ ᑲᑎᒪᔨ 
ᐃᓚᒋᔭᐅᔪᕐᓘᓐᓃᑦ ᓄᖅᑲᕐᓂᖓᓄᑦ ᐅᓪᓗᖓ ᑖᒃᑯᐊ ᓯᕗᓕᖅᑏᑦ ᑲᑎᒪᔨᓂᑦ ᓇᓗᓇᐃᖅᓯᓚᐅᖅᑎᓪᓗᒋᑦ  ᑖᓐᓇ 
ᐃᓚᒋᔭᐅᔪᖅ ᑲᑎᒪᔨᓘᓐᓃᑦ ᐲᖅᑕᐅᕗᖅ ᐃᓚᒋᔭᐅᓂᖓᓂᒃ ᐊᒻᒪᓗ/ᐅᕝᕙᓘᓐᓃᑦ ᑲᑎᒪᔨᐅᓂᖓ.   

 
ᐃᓚᖓ  4.08 ᐊᑭᓕᒃᓴᖃᕐᓂᑯᕕᓂᕐᓂᑦ ᐸᓯᔭᐅᔪᓐᓇᖏᓐᓇᕐᓂᖓ 
 
ᐃᓚᒋᔭᐅᖃᑕᐅᔪᖅ ᐲᕈᓂ ᐃᓚᒋᔭᐅᖃᑕᐅᓂᕐᒥᓂᒃ (ᑐᖁᒍᓂ, ᑎᑎᕋᕐᓗᓂ ᐊᓯᐊᒍᓪᓘᓐᓃ) ᓱᓕ ᐊᑭᓕᒃᓴᒥᓂᒃ 
ᐊᑭᓖᒋᐊᖃᖅᑎᑕᐅᒐᔭᖅᑯᑦ ᑲᑐᔾᔨᖃᑎᒌᒃᑯᓐᓄᑦ, ᐅᓪᓗᖓᓂᒃ ᐃᓚᒋᔭᐅᖃᑕᐅᒍᓐᓃᖅᓯᒪᕕᒻᒥᓂᒃ 
 

ᐃᓚᖓ  5.0 ᑲᑎᒪᓂᖏᑦ ᑎᒥᐅᔪᑦ 

 
ᐃᓚᖓ  5.01 ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᖅᑎᑦᑎᓂᖏᑦ ᑲᑎᒪᔩᑦ 

ᐃᓚᖓ  5.01.1       ᐅᓪᓗᖏᑦ ᐊᒻᒪᓗ ᓇᓂ ᑲᑎᒪᓂᒃᓴᑦ  
  

(a)  ᐊᕐᕌᒍᑕᒪᖅᓯᐅᑎᓂᒃ ᑲᑎᒪᓂᖅ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐃᒪᓐᓇᐃᓐᓂᐊᖅᑐᑦ ᑲᑎᒪᓗᑎᒃ ᐅᓪᓗᖃᕐᓗᑎᒃ 
ᐃᖃᕐᕋᑎᒍᑦ ᐊᒻᒪᓗ ᐃᓂᖃᕐᓗᑎᒃ ᑲᑎᒪᔩᑦ ᐃᒪᐃᓕᐅᕈᓐᓇᖅᑐᑦ ᓇᓗᓇᐃᖅᓯᓂᕐᒥᑦ. 

(b)  ᐊᑐᐃᓐᓇᕈᐃᓗᑎᑦ ᑭᓯᐊᓂ, ᑕᒪᓐᓇ ᐊᕐᕌᒍᑕᒫᖅᓯᐅᑎᓂᒃ ᑲᑎᒪᕕᒃᔪᐊᖅᑎᑦᑎᓂᖅ ᑲᑎᒪᑎᒪᓂᐊᕐᓗᑎᒃ ᕿᑭᖅᑕᓂ 
ᐊᒻᒪᓗ ᖄᖏᐅᑎᖏᓪᓗᒋᑦ ᑕᖅᑮᑦ 16 ᓯᕗᓪᓕᕐᒥ ᐊᕐᕌᒍᑕᒫᖅᓯᐅᑎᓂᒃ ᑲᑎᒪᕕᔾᔪᐊᓚᐅᖅᑎᓪᓗᒋᑦ. 

 
ᐃᓚᖓ  5.01.2       ᖃᐅᔨᒃᑲᐅᑎ  
 
ᐅᓪᓗᐃᑦ (21)' ᓯᕗᓂᐊᒍᑦ ᖃᐅᔨᒃᑲᐅᑎ ᓇᓪᓕᐊᓐᓄᑐᐃᓐᓇᖅ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᕐᓂᖅᓴᒧᑦ ᑐᓂᔾᔪᑕᐅᓗᑎᒃ 
ᑕᐃᒃᑯᓄᖓ ᐃᓚᒋᔭᐅᔪᓄᑦ ᐊᒻᒪᓗ ᑲᑎᒪᔨᓄᑦ.   
 
ᐃᓚᖓ  5.01.3      ᑲᑎᒪᔾᔪᑎᑦᓴᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᕐᓂᕐᒧᑦ 
 

ᐊᓱᓂᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᓂᑦ, ᓱᓕ ᖄᖓᒍᑦ ᓇᓪᓕᐊᑐᐃᓐᓇᖅ ᐊᓯᖏᑦ ᐱᔭᒃᓴᐃᑦ ᐊᑲᐅᓈᕐᓗᑎᒋᑦ 
ᑐᑭᓯᑎᑦᑎᔾᔪᑕᐅᓗᑎᒃ, ᐅᑯᓄᖓ ᐱᔭᒃᓴᐅᓂᐊᖅᑐᓄᑦ ᐃᒪᓐᓇᐃᓐᓂᐊᖅᑐᑦ ᐃᓚᒋᔭᐅᓗᑎᒃ ᒪᑯᐊ: 
 

1. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᑦᓴᑦ;  
2. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᕕᓃᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᕐᓂᐅᓚᐅᖅᑐᒥ;  
3. ᐃᓱᒪᒋᔭᐅᓂᖏᑦ ᐊᖏᔪᖅᑳᑉ ᐅᓂᒃᑳᖏᑦ;  
4. ᕿᒥᕐᕈᓗᒋᑦ ᑮᓇᐅᔭᓄᑦ ᓇᓕᒧᖏᑦ ᐋᖅᑭᒃᓱᐃᑎᓪᓗᒋᑦ ᑎᒥᐅᔫᑉ ᑮᓇᐅᔭᖏᑦ, ᐊᕕᒃᑐᖅᑕᐅᓂᖏᑦ, 

ᐱᖁᑎᖏᑦ ᐊᒻᒪᓗ ᐊᒃᑐᖅᓯᔪᓐᓇᖅᑐᑦ ᐊᑲᐅᖏᓕᐅᕈᑎᑦ ᐊᒻᒪᓗ ᑮᓇᐅᔭᓂᒃ ᖃᐅᔨᓴᖅᑏᑦ ᐅᓂᒃᑳᖏᑦ;  
5. ᑎᒃᑯᐊᖅᓯᓂᖅ ᑮᓇᐅᔭᓂᒃ ᓈᓴᐃᔨᑦᓴᓂᒃ ᐊᒻᒪᓗ/ᐅᕝᕙᓘᓐᓃᑦ ᒪᓕᒐᓕᕆᔨᒃᓴᒥᑦ;  
6. ᐋᖅᑭᒃᓱᐃᓂᖅ ᐃᓚᒋᔭᐅᓂᐊᖅᑐᓄᑦ ᐊᑭᓕᐅᑎᑦᓴᑦ; 
7. ᑎᒃᑯᐊᖅᓯᓂᑦ; 
8. ᐃᓱᒪᒃᓴᖅᓯᐅᕈᑕᐅᓂᖏᑦ ᐃᓱᒫᓘᑏᑦ ᐊᒃᑐᐊᓄᐊᖅᑐᑦ ᑲᑎᒪᓂᕐᒧᑦ ᖃᐅᔨᒃᑲᐅᑎᒥᒃᓗ ᐊᒻᒪᓗ 
9. ᑲᑎᒪᓂᕐᒥᑦ ᓄᖅᑲᕐᓂᖅ  

 
ᐃᓚᖓ  5.01.4 ᐅᓄᕐᓂᖏᑦᑕ ᑲᑎᒪᔩᑦ ᓈᒻᒪᓐᓂᖏᑦ 
 
ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᖅᑎᓪᓗᒋᑦ ᐃᒪᓐᓇᐃᓐᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᓱᓕᓂᖏᑦ ᐊᑐᐃᓐᓇᐅᔪᑦ ᐅᕙᓂ 
12 ᑲᑎᒪᔩᑦ ᑕᐃᑲᓃᑉᐸᑕ ᑕᑯᑦᓴᐅᓗᑎᒃ.  
 
ᐃᓚᖓ  5.02 ᑲᑎᒪᔩᑦ ᑲᑎᒪᓂᖏᑦ 
 
ᐃᓚᖓ  5.02.1 ᑲᑎᒪᒋᐊᖅᑎᑦᑎᓂᖅ 
 
ᐊᖏᔪᖅᑳᖅ ᐃᒪᓐᓇᐃᓕᐅᖁᔭᐅᔪᑦ ᐱᖁᔭᐅᔪᖅ ᐱᒋᐊᖅᑎᑦᑎᓗᓂ ᑲᑎᒪᓂᕐᒥᑦ ᑲᑎᒪᔨᓄᑦ ᖃᖓᑐᐃᓐᓇᖅ ᒪᓕᓪᓗᒋᑦ 
ᐋᖅᑭᒃᓯᒪᔪᑦ ᐃᓗᐊᓂ; 
 
(a) ᐱᖁᔨᕗᖔᕈᑎᑎᒍᑦ ᑲᑎᒪᔩᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᕋᓛᑦ ᑕᒪᑦᓱᒧᖓ ᐊᑐᖅᑐᒧᑦ;  

 
(b) ᑎᑎᕋᖅᓯᒪᔪᒃᑯᑦ ᑐᒃᓯᕋᐅᑎᓂᒃ ᑎᑭᐅᑎᓗᒍ ᑕᓪᓕᒪᐃᑦ (5) ᑲᑎᒪᔩᑦ. ᑐᒃᓯᕋᐅᑎ ᐅᖃᖅᓯᒪᔭᕆᐊᖃᖅᑐᖅ 

ᐱᔾᔪᑎᐊᓂᒃ ᐊᔾᔨᐅᖏᑦᑐᒧᑦ ᑲᑎᒪᓂᕐᒧᑦ ᐊᒻᒪᓗ ᐱᒋᐊᖅᑎᑦᑎᔾᔪᑎᒍᑦ. ᑐᑭᐊ ᐱᔾᔪᑎᖓᑕ ᑐᓂᔾᔪᑕᐅᓯᒪᔭᕆᐊᓕᒃ 
ᑕᐃᒪᐃᑦᑐᓄᑦ ᐊᔾᔨᐅᖏᑦᑐᓄᑦ ᑲᑎᒪᔩᑦ ᑲᑎᒪᓂᐊᓐᓄᑦ.  

 
ᐃᓚᖓ  5.02.2  ᖃᐅᔨᒃᑲᐅᑎᑦ  
 
ᖃᐅᔨᒃᑲᐅᑎ ᐅᓪᓗᐊᓂ ᖃᖓᓗ ᐊᒻᒪᓗ ᓇᓃᓐᓂᐊᕐᒪᖔᑦ ᑲᑎᒪᓂᕐᒧᑦ ᑲᑎᒪᔩᑦ ᑐᓂᔭᐅᓂᐊᖅᑐᑦ ᐃᒪᓐᓇ 
ᐊᑐᐃᓐᓇᕈᕐᕕᐅᓗᑎᒃ ᑎᑎᕋᖅᓯᒪᔪᒥ 2.03 ᐊᑐᓂᑦ ᑲᑎᒪᔨᓄᑦ ᐅᓪᓗᑦ 21 ᓯᕗᓂᐊᒍᑦ ᑲᑎᒪᓂᐅᓂᐊᖅᑑᑉ. 
ᑕᐃᒪᐃᑦᑐᒥᑦ ᖃᐅᔨᒃᑲᐅᑎᓂᑦ ᐱᔭᕆᐊᖃᖏᑦᑐᑦ ᐃᒪᓐᓇᐃᑉᐸᑦ:  
 

(1)  ᑕᒪᕐᒥᒃ ᑲᑎᒪᔩᑦ ᖃᐃᔨᒪᔪᐃᓐᓇᐅᑉᐸᑕ; ᐅᕝᕙᓘᓐᓃᑦ  

(2)  ᑲᑎᒪᔩᑦ ᖃᐃᓯᒪᖏᑉᐸᑕ ᐊᑎᓕᐅᖅᑎᓪᓗᒋᑦ ᐊᖏᕈᑎᒥᑦ ᑎᑎᕋᖅᓯᒪᔪᒃᑯᑦ ᑲᑎᒪᓂᐅᔪᒧᑦ ᐃᓚᐅᑎᒻᓇᒍ 
ᓇᓗᓇᐃᒃᑯᑕᒥᑦ 

(3)  ᑲᑎᒪᓂᖅ ᐃᓐᖐᓐᓇᖅ ᐱᒋᐊᖃᐅᑎᒋᓗᓂ ᑭᖑᓂᐊᒍᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᔾᔪᐊᕐᓂᖅ. 
 
ᐃᓚᖓ  5.02.3 ᑲᑎᒪᔾᔪᑎᑦᓴᑦ 
 
ᐱᔾᔪᑎᑐᐊᖏᐊᖅ(ᖏᑦ) ᐃᓕᖓᔪᑦ ᖃᐅᔨᒃᑲᐅᑎᒥ ᑲᑎᒪᓂᕐᒧᑦ ᐃᓱᒪᒋᔭᐅᓂᐊᖅᑐᑦ ᑕᐃᑲᓂ ᑲᑎᒪᔨᓄᑦ.  
 
ᐃᓚᖓ 5.02.4        ᐅᓄᕐᓂᖏᑦᑕ ᑲᑎᒪᔩᑦ ᓈᒻᒪᓐᓂᖏᑦ 
 
ᑲᑎᒪᔩᑦ ᑲᑎᒪᓂᖅ ᐃᒪᓐᓇᐃᓐᓂᐊᖅᑐᖅ ᐃᓱᒪᒃᓴᖅᓯᐅᕈᑕᐅᓗᓂ ᓱᓕᓂᐊᒍᑦ ᑲᑎᒪᓂᐊᖅᐸᑕ ᐱᑕᖃᕐᓂᐊᖅᐸᑕᓗ ᐃᓚᐅᔪᑦ 
ᖁᑉᐸᖏᑕ ᑐᖔᓃᑉᐸᑕ (2/3) ᑲᑎᒪᔩᑦ ᐃᓚᐅᔪᑦ.  
 
 
ᐃᓚᖓ  5.02.5       ᑐᖓᐅᑦᑎᑉᐸᑕ ᑎᑭᐅᑎᓇᑎᒃ ᐅᓄᕐᓂᖏᑦ ᑲᑎᒪᔩᑦ ᓈᒻᒪᒐᔭᕐᓂᖏᓐᓄᑦ 
 
ᐊᐅᓚᑦᑎᔪᖅ ᑲᒪᓪᓗᓂ ᓄᖅᑲᖅᑎᑦᑎᓂᐊᖅᑐᖅ ᑲᑎᒪᔩᑦ ᐅᓄᕐᓂᖏᓗᐊᖅᐸᑕ ᑲᑎᒪᓂᐊᖅᑐᓂ ᓯᕗᓂᐊᒍᑦ ᐃᖃᕐᕋᐅᑉ 
ᖁᑉᐸᖓᓂᑦ ᐱᒋᐊᓚᐅᖅᑎᓐᓇᒍ ᑲᑎᒪᓂᖅ ᐋᖅᑭᒃᑕᐅᓯᒪᔪᖅ ᐃᑲᕐᕋᖓ. ᓄᖅᑲᖅᑎᑕᐅᒃᐸᑦ ᑲᑎᒪᓂᖅ ᐊᓯᐊᓄᑦ 
ᐊᖅᑭᒋᐊᖅᑕᐅᓗᓂ ᑎᑭᐅᑎᓗᒍ ᐅᓪᓗᐃᐅᑦ ᐱᖓᓱᑦ (3) ᐅᖓᑖᓅᖏᑦᑐᖅ ᑲᑎᒪᓂᐊᕐᓗᑎᒃ ᐃᖃᕐᕋᖓ ᓱᕐᕋᖏᓪᓗᒋᑦ 
ᐊᒻᒪᓗ ᓇᓃᓐᓂᕆᓂᐊᖅᑕᖓᑕ. ᐅᓄᕐᓂᖏᑦ ᑲᑎᒪᓂᐊᖅᑐᑦ ᓈᒻᒪᖏᓗᐊᖅᐸᑕ ᑕᐃᑲᓃᑦᑐᑦ ᑲᑎᒪᔩᑦ ᓯᕗᓂᐊᒍᑦ 
ᐃᖃᕐᕋᐅᑉ ᖁᑉᐸᖓᑕ ᓯᕗᓂᐊᒍᑦ ᑎᑭᐅᑎᑎᓪᓗᒍ ᐃᖃᕐᕋᖅ ᑲᑎᒪᓂᒃᓴᒧᑦ ᑐᖏᓕᐊᓂ, ᑲᑎᒪᓂᖅ ᑲᔪᓯᑐᐃᓐᓇᕈᓐᓇᖅᑐᖅ 
ᑲᑎᒪᔩᑦ ᐃᓚᐅᑎᓪᓗᒋᑦ.  
 
ᐃᓚᖓ  5.03 ᑲᑎᒪᓂᕐᒧᑦ ᑐᑭᒧᐊᒍᑎᑦ ᐊᐅᓚᑦᑎᓂᕐᒧᑦ 
 
ᐃᓚᖓ  5.03.1 ᐊᐅᓚᓂᕆᓗᓂᖏᑦ ᑲᑎᒪᔩᑦ’ ᑲᑎᒪᓂᐊᓐᓂ ᐃᒪᓐᓇ ᐱᔪᓐᓇᖅᑐᑦ 
 

 ᑲᑎᒪᓂᖏᑦ ᑲᑎᒪᔩᑦ ᑲᑎᒪᔪᓐᓇᖅᑐᑦ ᐅᖄᓚᐅᑎᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ ᖃᐅᑕᒫᑦ ᐊᑐᖅᑕᐅᕙᑦᑐᑎᒍᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑐᕐᓗᑎᒃ ᐃᒪᓐᓇᓗ ᐱᔪᓐᓇᖅᑎᑕᐅᓗᑦᑖᕐᓗᑎᒃ ᑭᒃᑯᑐᐃᓐᓇᐃᑦ ᐃᓄᐃᑦ ᐃᓚᐅᓗᑎᒃ 
ᑲᑎᒪᓂᐅᔪᒥᑦ ᑐᓵᖃᑦᑕᐅᑎᓗᑎᓪᓗ. 

 
ᐃᓚᖓ  5.03.2      ᐊᐅᓚᑦᑎᔪᖅ ᑲᒪᔨ (ᐃᒃᓯᕙᐅᑕᖅ) 

(a) ᐊᖏᔪᖅᑳᖅ ᐃᒃᓯᕙᐅᑕᕙᑦᑐᖅ ᑕᒪᐃᓐᓄᑦ ᑲᑎᒪᔩᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᕋᓛᖏᑕ ᑲᑎᒪᓂᐊᓐᓂ 
ᑲᑐᔾᔨᖃᑎᒌᖑᔫᑉ. ᐊᖏᔪᖅᑳᑉ ᑐᖏᓕᐊ ᐃᒃᓯᕙᐅᑕᐅᕙᑦᑐᖅ ᐃᓚᐅᖏᑦᑕᕌᖓᑦ ᐊᖏᔪᖅᑳᖅ.  

 
(b) ᓇᓪᓕᐊᑐᐃᓐᓇᖅ ᐅᑯᐊ ᐊᖏᔪᖅᑳᖅ ᐊᖏᔪᖅᑳᑉ ᑐᖏᓕᐊᓘᓐᓃᑦ ᐱᑕᖃᖏᑉᐸᑎᒃ ᐃᑲᕐᕋᐅᑉ ᖂᑉᐋᑕ 

ᓯᕗᓂᐊᒍᑦ ᑲᑎᒪᒋᐊᓚᐅᖅᑎᓐᓇᒋᑦ, ᐅᑯᐊ ᑲᑎᒪᔩᑦ’ ᐃᓚᐅᔪᑦ ᑲᑎᒪᔪᓂ ᓂᕈᐊᖅᓯᕈᓐᓇᖅᑐᑦ ᐊᑕᐅᓯᕐᒥᑦ (1) 
ᑲᑎᒪᔨᒥᑦ ᐃᒃᓯᕙᐅᑕᐅᓂᐊᖅᑐᒥᑦ.  

 
ᐃᓚᖓ  5.03.3 ᐅᐸᒍᓐᓇᕐᓂᖏᑦ ᑭᒃᑯᓕᒫᑦ 
 
ᑲᑎᒪᓂᐅᔪᑦ ᑎᒥᐅᔪᓄᑦ ᐅᒃᑯᐃᖓᕙᒃᑐᑦ ᑭᒃᑯᓕᒫᓄᑦ. ᐅᓄᕐᓂᖅᓴᐃᑦ ᑲᑎᒪᔩᑦ ᑲᑎᒪᖃᑕᐅᑎᓪᓗᒋᑦ ᐊᐱᕆᔪᓐᓇᖅᑐᑦ 
ᑭᓇᑐᐃᓐᓇᒥᑦ ᑲᑎᒪᔨᐅᖃᑕᐅᖏᑦᑐᓂᒃ ᐅᕝᕙᓘᓐᓃᑦ ᐸᕝᕕᓵᕆᔪᓂᑦ ᐱᑎᐊᕋᑎᒃ ᐊᓂᖁᔭᐅᔪᓐᓇᖅᑐᑎᒃ.  
 
ᐃᓚᖓ  5.03.4  ᑲᑎᒪᓂᖅ ᓄᖅᑲᕐᓂᐊ 
 

(a) ᐃᒃᓯᕙᐅᑕᖅ ᐃᒪᓐᓇᐃᓕᐅᕈᓐᓇᖅᑐᖅ ᐱᔪᒪᒍᓂ ᓄᖅᑲᖅᑎᓪᓗᒍ ᑲᑎᒪᓂᖅ ᐊᐱᕆᓚᐅᖅᑎᓪᓗᒍ ᐱᔪᓐᓇᕐᒪᖔᑦ 
ᑲᑎᒪᔨᖏᓂᒃ ᑲᑎᒪᓂᐅᔪᒥᑦ. ᓄᖅᑲᖅᑎᑕᐅᔪᖅ ᑲᑎᒪᓂᖅ ᐱᓕᕆᐊᖃᖅᐸᑦᑐᑦ ᑭᓯᐊᓂ ᐱᔭᕇᖅᑕᐅᓯᒪᖏᑦᑐᓂᒃ 
ᓯᕗᓂᐊᓂ ᑲᑎᒪᓂᐅᓚᐅᖅᑐᓂᑦ.  

(b) ᖃᐅᔨᒃᑲᐅᑎ ᓄᖅᑲᖅᑎᑕᐅᓂᐊᓂᒃ ᑲᑎᒪᓂᖅ ᐊᑐᕆᐊᑐᖏᑦᑐᖅ ᐅᓪᓗᐊ ᐊᒻᒪᓗ ᓇᓃᓐᓂᐊ ᓄᖅᑲᖅᑎᑕᐅᓂᐊ 
ᑲᑎᒪᓂᐅᑉ ᐅᖃᐅᓯᐅᓚᐅᖅᐸᑦ ᑲᑎᒪᒋᐊᓕᖅᑎᓪᓗᒋᑦ ᓯᕗᓪᓕᕐᒥ.  

 
ᐃᓚᖓ  5.03.5 ᓂᕈᐊᕐᓂᕐᒧᑦ ᑐᑭᒧᐊᒍᑎᑦᓴᑦ ᑲᑎᒪᔪᓂ:  
 
(1)  ᑕᒪᐃᓐᓂᒃ ᑲᑎᒪᓂᐅᔪᓂ ᑲᑐᔾᔨᖃᑎᒌᖑᔪᖅ, ᑕᒪᕐᒥᒃ ᐊᐱᖅᑯᑎᓕᒫᑦ ᐃᓱᒪᓕᐅᕈᑕᐅᓂᐊᖅᑐᑦ ᐅᓄᕐᓂᖅᓴᓄᑦ 

ᓂᕈᐊᖅᑕᐅᓗᑎᒃ ᑭᓯᐊᓂ ᐊᓯᐊᒍᑦ ᐅᖃᖅᓯᒪᒃᐸᑕ ᐱᖁᔭᐅᓂᐊ ᐃᓗᐊᓂ ᐅᑯᓄᖓ ᒪᓕᒐᓄᑦ; 

(2)  ᐊᐱᖅᑯᑎᓕᒫᑦ ᐃᒪᓐᓇᐃᑕᐅᓂᐊᖅᑐᑦ ᐃᓱᒪᓕᐅᕈᑕᐅᓗᑎᒃ ᓯᕗᓕᕐᒥ ᐃᓵᒃᓗᑎᒃ ᑭᓯᐊᓂ ᑭᒃᑯᑐᐃᓐᓇᓄᑦ 

ᓂᕈᐊᕈᑎᖏᑦ ᑕᑯᔭᐅᖏᓪᓗᑎᒃ ᐃᑦᑎᕐᕕᖕᒧᑦ ᐳᕐᓗᒋᑦ ᐱᖁᔭᐅᔪᑦ ᓇᓪᓕᐊᓐᓄᑐᐃᓐᓇᖅ ᑲᑎᒪᔨᓄᑦ;  

(3)  ᑭᓯᐊᓂ ᖃᖑᓇᖅᑐᒃᑯᑦ ᓂᕈᐊᖁᔨᑉᐸᑕ ᐱᖁᔭᐅᔪᒃᑯᑦ, ᓇᓗᓇᐃᖅᓯᓂᖅ ᐅᖃᕐᓗᓂ ᐃᒃᓯᕙᐅᑕᐅᔪᖅ ᑲᑎᒪᔪᓂ 
ᑕᐃᓐᓇᓗ ᐱᖁᔨᕗᖔᕈᑎ ᐊᖏᖅᑕᐅᔪᐃᓐᓇᐅᑉᐸᑕ ᑕᒪᐃᓐᓄᑦ ᑲᔪᓯᓗᓂ ᐅᕝᕙᓘᓐᓃᑦ ᑲᔪᓯᑎᑕᐅᖏᑉᐸᑦ 
ᐊᒻᒪᓗ ᐃᓕᔭᐅᓗᓂᓗ ᐊᑐᕐᓂᐊᕐᓂᐊ ᑲᑎᒪᔾᔪᑎᕕᓂᓄᑦ ᐃᒪᓐᓇᐃᓐᓂᐊᖅᑐᑦ ᓈᒻᒪᒋᔭᐅᓗᑎᒃ ᓴᖅᑭᓯᒪᔪᑦ 
ᖃᐅᔨᔾᔪᑎᑦ ᓱᓕᓂᖏᓐᓂᒃ, ᓱᓕᔾᔪᑎᓂᑦ ᐱᑕᖃᖏᑉᐸᑦ ᐊᒥᓲᓂᖏᑦ ᓂᕈᐊᕈᑎᑦ ᓇᓗᓇᐃᖅᓯᒪᔪᑦ ᓈᒻᒪᒃᓴᖅᑐᓂᑦ 
ᐅᕝᕙᓘᓐᓃᑦ ᐊᑭᕋᖅᑐᖅᑕᐅᑉᐸᑦ ᑕᐃᒪᐃᑦᑐᒃᑯᑦ ᐱᖁᔨᕗᖔᕈᑎᒃᑯᑦ;  

(4)  ᖃᖑᓇᖅᑐᒃᑯᑦ ᓂᕈᐊᕐᓂᐊᖅᐸᑕ ᐃᒪᓐᓇᐃᓐᓂᐊᖅᑐᑦ ᑲᒪᒋᔭᐅᓂᖏᑦ ᐃᒃᓯᕙᐅᑕᐅᔪᒧᑦ ᑲᑎᒪᔪᓂ ᑐᑭᓕᐅᕆᓗᓂ 
ᐱᖁᔭᐅᔪᒥᑦ.  

(5)  ᑕᐃᒪᐃᓕᐅᕐᓂᖅᐸᑕ ᑲᖑᓇᖅᑐᒃᑯᑦ ᓂᕈᐊᖅᑎᓪᓗᒋᑦ, ᖃᐅᔨᔾᔪᑏᑦ ᓂᕈᐊᕈᑕᐅᔪᓂᒃ ᓇᓗᓇᐃᖅᑕᐅᓂᐊᖅᑐᑦ 
ᐅᖃᐅᓯᐅᓗᑎᒃ ᐃᒃᓯᕙᐅᑕᐅᔪᒧᑦ ᑲᑎᒪᔪᓂ ᐊᒻᒪᓗ ᑎᑎᕋᖅᑕᐅᓗᑎᒃ ᑲᑎᒪᔾᔪᑎᓂ.  

(6)  ᐃᒃᓯᕙᐅᑕᖅ ᐃᒪᓐᓇᐃᐸᖏᑦᑑᒐᓗᐊᑦ ᓂᕈᐊᕈᓐᓇᖅᑎᑕᐅᓂᕐᒥᑦ; ᑭᓯᐊᓂ, ᐃᒪᓐᓇᐃᓐᓂᖅᐸᑦ ᐊᔾᔨᒌᖕᓂᖅᐸᑕ 
ᓂᕈᐊᕈᑕᐅᔪᑦ ᐃᒃᓯᕙᐅᑕᖅ ᐃᒪᓐᓇᐃᓐᓂᐊᖅᑐᖅ ᓂᕈᐊᖅᑎᑕᐅᓗᓂ ᓯᖁᒥᑦᑎᓗᓂ ᐊᔾᔨᒌᑦᑑᓐᓂᑦ ᓂᕈᐊᕈᑎᓂ. 

 
ᐃᓚᖓ  5.03.6  ᖃᐅᔨᖃᐅᑎᓂᒃ ᖃᐅᔨᒃᑲᐃᖏᑉᐸᑕ 
 



 

ᕿᑭᖅᑕᓃᒃᑯᑦ ᐊᑐᓕᖅᑎᑕᐅᒃᑲᓐᓂᖅᑐᖅ ᒪᓕᒐᕋᓛᖓ #5   ᐆᑦᑑᕙ, 2015ᒥ  ᒪᑉᐱᒐᖅ  17 − 26ᖑᑎᓪᓗᒋᑦ 

ᐊᐅᓚᔾᔭᒋᐊᖏᑉᐸᑕ ᐱᒋᐊᕐᓗᑎᒃ ᑲᑎᒪᔪᓂ ᐊᑑᑎᖃᖏᑦᑐᑦ ᐱᔾᔪᑎᒋᓪᓗᒋᑦ ᐅᑯᐊ:  
 
(a) ᐱᔮᖅᑯᒥᐅᖏᑦᑐᖅ ᐲᖅᑕᐅᓐᓂᖅᐸᑕ ᑐᓂᓯᓂᕐᒥᑦ ᓇᓪᓕᐊᓐᓂᑐᐃᓐᓇᖅ ᖃᐅᔨᒃᓴᐅᑎᒥᒃ ᑲᑎᒪᔨᓄᑦ;  
(b) ᓇᓪᓕᐊᑐᐃᓐᓇᖅ ᑲᑎᒪᔨ ᐱᓚᐅᖏᑦᑐᖅ ᖃᐅᔨᒃᑲᐅᑎᒥᒃ; ᐅᕝᕙᓘᓐᓃᑦ ᑕᒻᒪᕈᑕᐅᓯᒪᓐᓂᖅᐸᑦ ᓇᓪᓕᐊᑐᐃᓐᓇᖅ 

ᖃᐅᔨᒃᑲᐅᑎ ᐊᒃᑐᖅᓯᔾᔮᖏᑦᑐᖅ ᑐᑭᖏᓐᓂᒃ 
 

ᐃᓚᖓ  5.03.7 ᑎᑎᕋᖅᓯᒪᔪᑦ ᐱᖁᔨᕗᖔᕈᑏᑦ 
 

ᑕᒪᕐᒥᒃ ᑲᑎᒪᔩᑦ ᐊᖏᖃᑎᒌᒍᓇᖅᑐᑦ ᐊᒻᒪᓗ ᐊᑎᓕᐅᕐᓗᑎᒃ ᐱᖁᔨᕗᖔᕈᑎᒥᒃ. ᐅᓇ ᐱᖁᔨᕗᖔᕈᑎ ᓱᓕ ᐊᑐᖅᑐᖅ 
ᐊᖏᖅᑕᐅᓚᐅᖅᑎᓪᓗᒍ ᑲᑎᒪᔪᓂ. ᐱᔭᕆᐊᖃᖏᑦᑐᑦ ᖃᐅᔨᑲᐅᑎᒥᑦ ᑐᓂᓯᓂᕐᒥᑦ ᐅᕝᕙᓘᓐᓃᑦ ᑲᑎᒪᖁᔨᓂᕐᒥᑦ. 
ᐅᓪᓗᐊ ᐱᖁᔨᕗᖔᕈᑎᐅᑉ ᐅᓪᓗᐊ ᐅᓪᓗᕆᕙ ᓈᒻᒪᒋᔭᐅᓚᐅᕐᓂᐊᑕ.  
 

ᐃᓚᖓ  6.0  ᐊᐅᓚᑦᑎᓂᖅ ᑎᒥᐅᔪᒥᑦ 

ᐃᓚᖓ  6.01 ᑲᑎᒪᔩᑦ 
 
ᐃᓚᖓ  6.01.1    ᐊᐅᓚᑦᑎᓂᖅ ᐊᐅᓚᓂᐊᓂᒃ ᐊᒻᒪᓗ ᐱᓕᕆᐊᖑᓂᐊ ᐊᐅᓚᑦᑎᔨᓄᑦ ᑎᒥᐅᔪᖅ 
 
ᑲᑎᒪᔩᑦ ᐃᒪᓐᓇᐃᓐᓂᐊᖅᑐᑦ ᐊᓪᓚᕕᒻᒥ ᐊᐅᓚᑦᑎᓗᑎᒃ, ᐅᕝᕙᓗ ᒥᐊᓂᖅᓯᓗᓂ ᐊᐅᓚᑦᑎᕕᒻᒥ ᐊᓪᓚᕕᒻᒥ 
ᐱᓕᕆᐊᖑᔪᓂᑦ ᐊᒻᒪᓗ ᑲᒪᒋᔭᖏᓐᓂᑦ ᐱᓕᕆᐊᖏᑦᑕ ᑲᑐᔾᔨᖃᑎᒌᖑᔫᑉ.  
 
ᐃᓚᖓ  6.01.2  ᓂᕈᐊᓯᕐᓂᖅ ᓯᕗᓕᐅᖅᑎᓂᒃ ᐊᒻᒪᓗ ᑲᑎᒪᔨᓂᒃ 
 
(a) ᐊᔪᓐᖏᑎᑕᐅᔪᑦ ᑲᑎᒪᔩᑦ 
 
ᑭᓇᑐᐃᓐᓇᖅ ᓂᕈᐊᖅᑕᐅᔪᖅ ᑎᒃᑯᐊᖅᑕᐅᔪᕐᓘᓐᓃᑦ ᑲᑎᒪᔨᓄᑦ ᐃᒪᓐᓇᐃᓐᓂᐊᖅᑐᑦ ᐃᓚᒋᔭᐅᓗᓂ ᑎᒥᐅᔪᒧᑦ 
ᖃᓄᐃᖏᓐᓂᖃᑦᑎᐊᕐᓗᓂ ᐱᔪᓐᓇᕐᓂᖃᕈᑎᒃ ᒪᓕᓪᓗᒍ ᓂᕈᐊᖅᑐᓕᕆᓂᕐᒧᑦ ᒪᓕᒐᖏᑦ .  
 
(b) ᓂᕈᐊᕐᓂᖅ ᑲᑎᒪᔨᓂᒃ  

 
(1) ᓂᕈᐊᕐᓂᖅ ᑲᑎᒪᔨᓂᒃ ᐃᒪᓐᓇᐃᑕᐅᓂᐊᖅᑐᑦ, ᑭᒃᑯᓕᒫᓄᑦ ᑎᑭᐅᑎᓇᓱᐊᕐᓗᑎᒃ ᐊᔪᕐᓇᖏᑉᐸᑦ, ᐅᑭᐅᑦ 

ᒪᕐᕉᑦ ᓈᔭᕌᖓᑕ ᐱᒋᐊᕐᓗᑎᒃ ᐅᕙᖓᑦ 2014. 

(2) ᑭᓯᐊᓂ ᐊᓯᐊᒍᑦ ᓇᓗᓇᐃᖅᓯᒪᒃᐸᑕ ᑕᒡᕙᓂ, ᐃᓕᖓᔪᑦ ᐋᖅᑭᒃᓯᒪᔪᖏᓐᓂ ᑲᑐᔾᔨᖃᑎᒌᖑᔫᑉ 
ᓂᕈᐊᖅᑐᓕᕆᓂᕐᒧᑦ ᒪᓕᒐᖏᑦ, ᐋᖅᑭᒃᑕᐅᓯᒪᑎᓪᓗᒋᑦ ᑲᑎᒪᔨᓄᑦ, ᐊᒻᒪᓗ ᐋᖅᑭᒋᐊᖅᑕᐅᓯᒪᔪᑦ 
ᖃᑯᑎᒃᑯᑦ ᐃᒪᓐᓇᐃᓐᓂᐊᖅᑐᑦ ᐊᑐᖅᐅᓗᑎᒃ ᑕᒪᐃᓐᓄᑦ ᐱᔾᔪᑎᐅᔪᓄᑦ ᐊᒃᑐᐊᑎᓪᓗᒋᑦ ᓂᕈᐊᕐᓂᕐᒧᑦ.  

 
(c) ᐱᔭᕆᐊᖃᓐᖏᑕᖏᑦ ᐊᒻᒪᓗ ᐱᔪᓐᓇᑦᑎᑕᐅᓂᖏᑦ 

 
(1) ᑭᒃᑯᑐᐃᓐᓇᐃᑦ ᓄᓇᓕᖕᓄᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ  ᓂᕈᐊᖅᑕᐅᒍᑎᒃ ᐃᓂᐊᓄᑦ 

ᐊᖓᔪᖅᑳᖑᓂᕐᒧᑦ, ᑐᖏᓕᐊᓄᑦ ᐊᖏᔪᖅᑳᑉ, ᑎᑎᕋᖅᑎ-ᑮᓇᐅᔭᓕᕆᔨᖓᓐᓄᓪᓘᓐᓃᑦ ᑲᑎᒪᔨᐅᓂᖓ 
ᓄᓇᓕᖕᒧᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᓂᖓ ᑲᑎᒪᔨᐅᓂᕐᒧᑦ ᑲᑎᒪᔨᐅᔪᓐᓃᖔᕆᐊᖃᖅᐳᖅ 
ᓄᓇᓕᓐᓄᑦ ᑲᑎᒪᔨᐅᓂᕐᒥᑦ ᐊᒻᒪᓗ ᐃᓐᓄᒃᓯᒪᖏᓕᕐᓗᓂᑎ ᑲᑎᒪᔨᓂ ᐃᒪᓐᓇᐃᓐᓂᐊᖅᑐᑦ ᐃᓕᓯᓗᑎᒃ 
ᒪᓕᒃᓗᒍ ᐃᓚᖓ 6.01.4ᒥ. ᑖᔅᓱᒪᐅᑉ ᐃᓗᓕᖏᑦ ᑐᕌᖓᑎᑕᐅᓐᖏᑦᑐᑦ ᓄᓇᓕᓐᒧᑦ ᑲᑎᒪᔨᐅᔪᒧᑦ 

ᐅᕝᕙᓘᓐᓃᑦ ᑲᑎᒪᔨᒧᑦ ᑎᒃᑯᐊᖅᑕᐅᓯᒪᔪᒧᑦ ᒪᓕᑦᑐᒍ ᐃᓚᖓ 6.02.01 (c) 
ᑭᖑᕝᕕᔨᒋᔭᐅᑲᐃᓐᓇᖅᓯᒪᑎᓪᓗᒋᑦ. 

  
(2) ᐃᖅᑲᓇᐃᔭᖅᑎ ᑲᑐᔾᔨᖃᑎᒌᖑᔪᒧᑦ ᑲᑎᒪᔨᐅᖃᑕᐅᔪᓐᓇᖏᓚᖅ ᑲᑎᒪᓂ ᐊᒻᒪ ᓇᓪᓕᐊᑐᐃᓐᓇᖅ ᑲᑎᒪᔨ 

ᐃᓱᒪᒃᐸᑦ ᐃᖅᑲᓇᐃᔭᖅᑎᐅᔪᒪᓂᕐᒥᑦ ᐅᑯᖓ ᑲᑐᔾᔨᖃᑎᒌᖑᔪᒧᑦ ᐃᒪᓐᓇᐃᓐᓂᐊᖅᑐᖅ ᓯᕗᓪᓕᕐᒥ 
ᓄᖅᑲᓚᐅᕐᓗᓂ ᐃᓂᒋᔭᖓᓂᑦ ᑲᑎᒪᔨᐅᓂᒥᑦ. 
 

ᐃᓚᖓ  6.01.3 ᐊᐅᓚᑦᑎᔨ-ᑲᑎᒪᔨᐅᔪᑦ ᐊᑕᓂᕆᓂᐊᖅᑕᖏᑦ 
 

ᑭᓯᐊᓂ ᐊᓯᐊᒍᑦ ᐅᖃᖅᓯᒪᒃᐸᑕ ᐊᑐᐃᓐᓇᐅᑎᑕᐅᔪᑦ ᐅᕙᓂ, ᑲᑎᒪᔩᑦ ᐊᑕᓂᐊᖅᑐᖅ ᐊᑯᓂᐅᓂᖃᕐᓗᓂ ᓯᑕᒪᓄᑦ (4), 
ᑭᖑᓂᐊᒍᑦ ᓯᕗᓂᐊᓂ ᓇᒻᒥᓂᖅᒻ ᐱᕐᓂᖅ ᐅᕝᕙᓘᓐᓃᑦ ᐲᖅᑎᑕᐅᓂᖅ 
 
ᐃᓚᖓ  6.01.5 ᐃᓐᓄᒃᓯᒪᔪᖃᕈᓐᓃᕐᓂᖅᐸᑦ ᑲᑎᒪᔩᑦ ᐃᓂᖏᓐᓂ 
 
(a) ᐊᐅᓚᑦᑎᔩᑦ 

(1)   ᑭᖑᓪᓕᕐᒥ ᓂᕈᐊᕐᓂᐅᒐᔭᖅᑐᖅ ᐃᓇᖐᓂᐊᕐᓗᓂ ᐃᓐᓄᒃᓯᒪᓐᖏᑦᑐᓂᒃ ᐊᖏᓂᖅᓴᐅᒃᐸᑕ 
ᑭᖑᓪᓕᖏᓐᓂ ᐅᑯᐊ 24 ᑕᖅᑭᓄᑦ ᑕᐃᑲᐊᖑᓚᐅᖅᑐᑦ ᐊᐅᓚᑦᑎᔨᐅᓚᐅᖅᑐᑦ ᐃᒪᓐᓇᐃᓐᓂᐊᖅᑐᑦ 
ᑎᒃᑯᐊᖅᓯᓗᑎᒃ ᐃᓄᒻᒥᑦ ᑕᐃᓐᓇ ᑐᖏᓕᐊᓂ ᖁᑦᑎᓐᓂᖅᐸᐅᓚᐅᖅᑐᖅ ᐅᓄᕐᓂᖏᑦᑕ 
ᓂᕈᐊᖅᑕᐅᓂᐊᑕ ᓂᕈᐊᖅᑎᓪᓗᒋᑦ ᑕᐃᓱᒪᓂ ᐊᐅᓚᑦᑎᔨᐅᓚᐅᖅᑐᖅ ᓂᕈᐊᖅᑕᐅᑎᓪᓗᒋᑦ; 
ᐱᑕᖃᕐᓗᑎᒃ ᐅᖃᖅᓯᒪᓂᐊ ᐃᓅᑉ ᓱᓕ ᐱᔪᓐᓇᖅᑎᑕᐅᓂᐊᓂ ᒪᓕᒃᑐᒋᑦ ᒪᓕᒐᐃᑦ ᑲᑎᒪᔨᖑᓂᐊᖅᑎᓪᓗᒍ 
ᐊᒻᒪᓗ ᐊᖏᖅᓯᒪᓗᓂ ᑎᒃᑯᐊᖅᑕᐅᓂᕐᒧᑦ; ᑐᖓᐅᑦᑎᒃᐸᓪᓕ ᐃᒪᓐᓇ, ᐃᓐᓄᒃᓯᒪᖏᑦᑐᖅ 
ᐃᓐᓄᒋᐊᖃᖅᑐᖅ ᓈᒻᒪᒋᔭᔪᒥ ᐅᓪᓗᒥ ᓂᕈᐊᖅᑎᑕᐅᓗᑎᒃ ᓂᕈᐊᕈᓐᓇᖅᑐᑦ ᐊᑎᓕᐅᖃᑕᐅᓯᒪᔪᑦ 
ᑕᐃᒪᓐᓇ ᐱᓂᕆᕙᑦᑕᖏᑦ ᒪᓕᒃᓗᒋᑦ ᓂᕕᐊᖅᑎᓪᓗᒋᑦ ᓯᕗᓪᓕᕐᒥ ᐊᐅᓚᑦᔨᐅᓚᐅᖅᑐᒥᑦ. 

 
(2)  ᑭᖑᓪᓕᕐᒥ ᓂᕈᐊᕐᓂᐅᒐᔭᖅᑐᖅ ᐃᓇᖐᓂᐊᕐᓗᓂ ᐃᓐᓄᒃᓯᒪᓐᖏᑦᑐᓂᒃ 24 ᑕᖅᑭᓄᑦ ᐊᒥᐊᒃᑯᒋᓕᖅᐸᒍ 

ᑕᐃᒃᓱᒪ ᓯᕗᓕᖅᑎᐅ ᑲᑎᒪᔨᐅᑉ ᓂᕈᐊᖅᑕᐅᓂᕆᓯᒪᔭᖓᑕ, ᑕᐃᒪ ᑲᑎᒪᔩᑦ ᑎᒃᑯᐊᖅᓯᒐᔭᖅᑐᑦ 
ᑲᑎᒪᔨᐅᖃᑕᐅᔪᒥᒃ ᐃᓇᖐᓂᐊᖅᑐᒥᒃ ᑲᑎᒪᔨᐅᓚᐅᖅᑐᒥᒃ. 

 
(b) ᓄᓇᓕᖕᓂ ᑲᑎᒪᔨᐅᔪᑦ 

(1) ᑭᖑᓪᓕᕐᒥ ᐊᑲᐅᓈᖅᑐᖅ ᐅᓪᓗ ᓂᕈᐊᖅᑎᑦᑎᓂᕐᒧᑦ ᐃᓐᓄᒃᓯᒪᖏᑦᑐᖅ ᐃᓐᓄᒋᐊᖃᕐᓂᐊᓄᑦ 
ᐅᓄᕐᓂᖅᓴᐅᑉᐸᑕ ᐃᓱᓕᕝᕕᒃᓴᕆᔭᖏᓐᓄᑦ ᑕᖅᑭᓄᑦ 24 ᑲᑎᒪᔨᐅᓚᐅᖅᑑᑉ ᓯᕗᓪᓕᐅᑉ ᓄᓇᓕᓄᑦ, 
ᐃᓄᓐᓄᒃᓯᒪᖏᑦᑐᖅ ᐃᓐᓄᒋᐊᓕᒃ ᑭᖑᓪᓕᕐᒥ ᐊᑲᐅᓈᕐᓗᒍ ᐅᓪᓗᐊ ᓂᕈᐊᕐᓂᒃᑯᑦ ᑕᐃᒃᑯᐊᓗ 
ᐱᔪᓐᓇᖅᑎᑕᐅᔪᑦ ᐃᓚᒋᔭᐅᔪᑦ ᑕᐃᒪᓐᓇᓴᐃᓐᓇ ᐱᓕᕆᐊᖑᓗᑎᒃ ᓂᕈᐊᓚᐅᕐᓂᖏᑦᑎᑐᑦ ᓯᕗᓕᕐᒥ 
ᑲᑎᒪᔨᐅᓚᐅᖅᑐᒥᑦ ᓄᓇᓕᓐᓂ. 

 
(2) ᑲᑎᒪᔨ ᐱᔪᓐᓇᖅᑐᑦ ᑎᒃᑯᐊᖅᓯᑲᐃᓐᓇᕐᓗᑎᒃ ᐃᓄᒻᒥᑦ ᓄᓇᓕᖁᑎᐊᓐᓂ ᑕᐃᑦᓱᒥᖓ ᑐᖏᓕᐊᓂ 

ᖁᑦᑎᓐᓂᖅᐹᖑᓚᐅᖅᑐᒥᑦ ᓂᕈᐊᖅᑎᓪᓗᒋᑦ ᐃᓇᖏᖅᓯᓗᑎᒃ ᑕᐃᓱᒪᓂ ᓄᓇᓕᒻᒥ ᑲᑎᒪᔨᐅᓚᐅᖅᑐᒧᑦ 
ᑭᓯᐊᓂ ᑭᖑᓪᓕᕐᒥ ᓂᕈᐊᓕᕐᒥᒃᐸᑕ. ᐅᓇ ᐃᓄᒃ ᐊᑐᐃᓐᓇᐅᖏᑉᐸ ᐅᕝᕙᓗ ᐱᔪᓐᓇᖅᑎᑕᐅᔪᖅ ᑲᑎᒪᔨ 
ᐃᓱᒪᒋᔭᐅᓂᐊᖅᑐᖅ ᐊᑐᓕᖁᔨᔾᔪᑎᒃᑯᑦ ᓄᓇᓕᖕᒥᑦ. 

 
(c) ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ 

ᐃᓐᓄᓯᒪᔪᖃᖏᒃᑯᓂ ᑲᑎᒪᔨᓂᑦ ᑲᑎᒪᔩᑦ ᑎᒃᑯᐊᖃᑦᑕᖅᑕᖏᓐᓄᑦ ᐃᓐᓄᒃᑕᐅᒐᔭᖅᑯᑦ ᑲᑎᒪᔩᑦ ᑎᒃᑯᐊᖅᓯᓗᑎᒃ 
ᓄᑖᒥᒃ ᑲᑎᒪᔨᐅᓂᒃᓴᖓ ᐃᓱᐊᓄᑦ ᐃᓕᙵᓂᐊᕐᓗᓂ. 

(d) ᑲᑎᒪᔩᑦ ᐊᑕᓂᕆᓂᐊᖅᑕᖏᑦ 

ᐊᑕᓂᕆᓂᐊᖅᑕᖏᑦ ᑲᑎᒪᔩᑦ ᐃᓐᓄᒃᓯᒪᓚᐅᖏᑦᑐᒥᑦ ᐃᓐᓄᒃᓯᒃᐸᑦ ᐃᒪᓐᓇᐃᓐᓂᐊᖅᑐᑦ ᑎᑭᐅᑎᓗᒍ 
ᐃᓱᓕᕝᕕᒃᓴᖓ ᑭᓯᐊᓂ ᐊᒥᐊᑯᐃᑦ ᐊᑯᓂᐅᓂᕆᔭᖓᑕ ᐊᑕᓂᐊᑕ ᑲᑎᒪᔨᐅᓚᐅᖅᓯᒪᔫᑉ. 

 

ᐃᓚᖓ 6.02 ᑲᑎᒪᔨᐅᔪᑦ ᖃᓄᐃᓕᖓᓂᒃᓴᖏᑦ 
 
ᐃᓚᖓ  6.02.1 ᐊᔾᔨᒌᖏᓐᓂᖏᑦ ᑲᑎᒪᔩᑦ    
 
ᑲᑎᒪᔩᑦ ᑲᑐᔾᔨᖃᑎᒌᖑᔪᒧᑦ ᐃᒪᓐᓇᐃᓐᓂᐊᖅᑐᑦ ᐅᑯᐊᖑᓗᑎᒃ: 

 
(a) ᐱᖓᓱᑦ (3) ᐊᐅᓚᑦᑎᔩᑦ ᓂᕈᐊᖅᑕᐅᓯᒪᔪᑦ ᒪᑯᓄᖓ ᐱᔪᓐᓇᖅᑎᑕᐅᔪᓂᑦ ᐃᓚᒋᔭᐅᔪᓄᑦ ᐃᓂᐊᓄᑦ ᐊᖏᔪᖅᑳᑉ, 

ᐊᖏᔪᖅᑳᑉ ᑐᖏᓕᐊᑕ ᐊᒻᒪᓗ ᑎᑎᕋᖅᑎ-ᑮᓇᐅᔭᓕᕆᔨ ᕿᑭᖅᑕᓂᓕᒫᖅ ᓂᕈᐊᖅᑎᓪᓗᒋᑦ. 
 

(b) ᐊᑕᐅᓯ (1) ᓄᓇᓕᓐᓂ ᑲᑎᒪᔨ ᓂᕈᐊᖅᑕᐅᔪᖅ ᐱᔪᓐᓇᖅᑎᑕᐅᔪᓂᑦ ᐃᓚᒋᔭᐅᔪᓄᑦ ᐊᑐᓂᑦ 13 ᓄᓇᓕᐅᔪᑦ ᒫᓐᓇ 
ᕿᑭᖅᑕᓂ; 

 
(c) ᑎᑭᐅᑎᓗᒍ (3) ᐱᖓᓱᑦ ᑲᑎᒪᔩᑦ ᑎᒃᑯᐊᖅᑕᐅᓯᒪᔪᑦ ᕿᓱᒪᖅᓱᕐᓗᑎᒃ ᑲᑎᒪᔩᑦ.  

ᐃᓚᖓ  6.02.2  ᐊᐅᓚᑦᑎᔨ-ᑲᑎᒪᔩᑦ ᐱᔭᒃᓴᖏᑦ 
 
ᑲᑎᒪᔩᑦ ᐊᐅᓚᑦᑎᓂᐊᖅᑐᑦ, ᐅᕝᕙᓗ ᒥᐊᓂᖅᓯᓗᑎᒃ ᐊᐅᓚᑦᑎᔨᓂᒃ ᐅᑯᓇᓂ, ᐱᓕᕆᐊᖏᓐᓂ ᐊᒻᒪᓗ ᑲᒪᒋᔭᖏᓐᓂ 
ᑎᒥᐅᔫᑉ. 
 
(a) ᐊᖏᔪᖅᑳᖅ:  
 

• ᐊᓂᖅᓯᕙᑦᑐᖅ ᐱᓕᕆᐊᖏᓐᓂᒃ ᑲᑎᒪᔩᑦ, 
• ᐱᔭᒃᓴᖃᖅᑐᖅ ᐊᕐᕌᒍᑕᒫᑦ ᕿᒥᕐᕕᐃᓂᕐᒥᑦ ᒪᓕᒐᓂᒃ ᐊᒻᒪᓗ ᐊᑐᐊᒐᓂᒃ;  
• ᑲᑎᒪᔪᓃᑦᑕᕌᖓ ᐅᐸᑦᓯᒪᓗᓂ, ᐃᒃᓯᕙᐅᑕᐅᕙᑦᑐᖅ ᑲᑎᒪᓂᓕᒫᓂ ᑎᒥᐅᔪᒧᑦ, ᑲᑎᒪᔩᑦ ᐊᒻᒪᓗ ᓯᕗᓕᖅᑏᑦ 

ᑲᑎᒪᔨᕋᓛᖏᓐᓄᑦ; 
• ᐃᓚᒋᔭᐅᔪᖅ ᒥᓂᕈᐊᕈᓐᓇᕋᓂ ᑕᒪᐃᓐᓂ ᑲᑎᒪᔨᕋᓛᓂ 
• ᐅᖃᖅᑎᐅᕙᑦᑐᖅ ᐊᒻᒪᓗ ᑭᒡᒐᑐᐃᓪᓗᓂ ᑎᒥᐅᔪᒥᑦ ᐅᕝᕙᓗ ᑎᒃᑯᐊᖅᓯᕙᑦᑐᓂ; ᐊᒻᒪᓗ 
• ᑲᔪᓯᑎᑦᑎᕙᑦᑐᖅ ᐊᓯᖏᓐᓂᒃ ᐱᔭᒃᓴᓂᒃ ᑎᓕᔭᐅᒍᓂ ᑲᑎᒪᔨᓄᑦ. 
• ᐃᖅᑲᓇᐃᔭᖃᑦᑕᕐᓂᐊᖅᓱᓂ ᖃᐅᑕᒫᑦ ᑲᑐᔾᔨᖃᑎᒌᓄᑦ; ᐊᒻᒪᓗ 
• ᐊᑎᓕᐅᕆᔨᐅᖃᑕᐅᓗᓂ.   

 

(b) ᐊᖓᔪᖅᑳᑉ ᑐᖏᓕᖓ:  
 

• ᑲᑎᒪᓂᕐᓂᑦ ᐃᒃᓯᕙᐅᑕᐅᕙᓐᓂᐊᖅᐳᖅ ᐊᖓᔪᖅᑳᖅ ᐃᓚᙱᑉᐸᑦ. ᐊᖓᔪᖅᑳᑉ ᑐᖏᓕᖓ ᐃᓚᙱᑉᐸᑦ, 
ᑲᑎᒪᔩᑦ ᓂᕈᐊᕋᔭᖅᑯᑦ ᐃᒃᓯᕙᐅᑕᒃᓴᒥᒃ ᑲᑎᒪᓂᕐᒥᒃ. 

• ᐊᖓᔪᖅᑳᒥᒃ ᐃᓇᖏᖅᓯᖃᑦᑕᕐᓗᓂ ᖃᓄᐃᓕᐅᕈᓘᔭᖅᑐᖃᖅᑎᓪᓗᓂ ᐊᐱᕆᔭᐅᑐᐊᕋᐃᑉᐸᑦ ᐊᖓᔪᖅᑳᒧᑦ 
ᑲᑎᒪᔨᓄᓪᓘᓐᓃᑦ 

• ᐊᑎᓕᐅᖅᑎᐅᓗᓂ; 
• ᓯᕗᓕᖅᑏᑦ ᑲᑎᒪᔨᕋᓛᖑᖃᑕᐅᓗᓂ; ᐊᒻᒪᓗ 
• ᐱᓕᕆᐊᖃᖃᑦᑕᕐᓗᓂ ᑲᑎᒪᔨᓄᑦ ᑎᓕᓯᔾᔪᑎᒋᔭᖏᓐᓂ.  

 

(c) ᑎᑎᕋᖅᑎ-ᑮᓇᐅᔭᓕᕆᔨ  
 

• ᐅᐸᑦᑕᐃᓐᓇᕆᕙᒃᓗᒋᑦ ᑲᑎᒪᓂᖏᑦ ᑎᒥᐅᔫᑉ, ᑲᑎᒪᔩᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᕋᓛᑦ; 
• ᓇᓗᓇᐃᖅᓯᒪᓗᒋᑦ ᑕᒻᒫᔭᖅᓯᒪᖏᒻᒪᖔᑕ ᑲᑎᒪᔨᔾᔪᑎᕕᓃᑦ ᑲᑎᒪᓂᐅᔪᓂ ᐱᓯᒪᑦᑎᐊᕐᓗᒋᓪᓗ; 
• ᑎᒍᒻᒥᔨᐅᓪᓗᓂ ᑲᑎᒪᔾᔪᑎᕕᓂᐅᔪᓂᒃ ᐊᒻᒪᓗ ᐊᓯᖏᓐᓂᑦ ᑐᖅᑯᖅᓯᒪᔪᓂᒃ; 
• ᑎᒍᒻᒥᔨᐅᔪᑦ ᐱᓯᒪᓪᓗᒋᑦ ᑲᑎᒪᔩᑦ ᑎᑎᕋᖅᑕᕕᓂᖏᑦ ᒪᓕᒃᑐᒋᑦ ᑎᓕᓯᓂᖏᑦ ᐊᖏᔪᖅᑳᑉ ᐊᒻᒪᓗ ᑲᑎᒪᔩᑦ; 
• ᓇᓗᓇᐃᖅᓯᑎᐊᖅᐸᒃᓗᓂ ᑕᒪᕐᒥᒃ ᖃᐅᔨᒃᑲᐅᑎᓕᒫᑦ ᐊᔾᔨᒌᖏᑦᑐᓂ ᑲᑎᒪᓂᐅᔪᑦ 

ᐊᐅᓚᑦᑎᑕᐅᕙᖕᒪᖔᑕ;  
• ᓇᓗᓇᐃᖅᓯᒪᑦᑎᐊᕐᓗᑎᒃ ᐊᕐᕌᒍᑕᒫᑦ ᐊᑭᓕᐅᑏᑦ ᓄᐊᑕᐅᕙᒻᒪᖔᑕ ᐊᒻᒪᓗ ᑮᓇᐅᔭᒃᑯᕕᒻᒧᑦ 

ᐳᖅᑕᐅᓯᒪᓗᑎᒃ; 
• ᐱᔭᒃᓴᓕᒃ ᓇᕿᑎᕈᑎᒧᑦ ᑎᒥᐅᔪᑦ ᐊᑐᖅᑐᒥᑦ; 
• ᓇᓗᓇᐃᖅᓯᒪᑦᑎᐊᕐᓗᒋᑦ ᑐᓴᖅᑎᑦᑎᔾᔪᑎᓂᒃ ᐊᒻᒪᓗ ᐊᓯᖏᓐᓂᒃ ᐸᐃᑉᐹᓂ ᓇᓗᓇᐃᖅᑕᐅᔭᕆᐊᓕᓐᓄᑦ 

ᒪᓕᑦᑐᒍ ᐱᖁᔭ, ᐃᓚᒋᓗᒋᑦ ᐊᓯᔾᔨᖅᕈᑎᒋᔭᐅᔪᓂᒃ ᑲᑎᒪᔨᓂᑦ, ᐱᖁᔭᓂᒃ ᐊᒻᒪᓗ ᒪᓕᒐᕋᓛᓂ;  
• ᖃᐅᔨᓴᑦᑎᐊᖅᐸᓪᓗᒋᑦ ᑕᒪᕐᒥᒃ ᑮᓇᐅᔭᐃᑦ ᐊᑯᓕᐅᑕᐅᒋᐊᓕᑦ ᑎᒥᐅᔪᒧᑦ ᐴᖅᑕᐅᕙᒃᓗᑎᒃ 

ᑮᓇᐅᔭᒃᑯᕕᒻᒧᑦ ᐃᓕᑕᕆᔭᐅᓯᒪᔪᒧᑦ, ᑮᓇᐅᔭᓕᕆᔨᓄᑦ ᑎᒥᐅᔪᒧᑦ ᐅᕝᕙᓗ ᑲᒻᐸᓂᐅᔪᓄᑦ ᑮᓇᐅᔭᓕᕆᔨᓄᑦ 
ᓂᕈᐊᖅᑕᐅᓯᒪᔪᓂᑦ ᑲᑎᒪᔨᓄᑦ; 

• ᖃᐅᔨᓴᑦᑎᐊᖅᐸᓪᓗᓂ ᓇᓗᓇᐃᔭᐃᖅᒪᔪᑦ ᓇᓕᒧᖏᑦ ᑮᓇᐅᔭᐃᑦ ᐊᒻᒪᓗ ᐊᑐᖅᑕᐅᔪᑦ ᐅᓂᒃᑲᐅᑕᐅᓯᒪᔪᑦ 
ᐊᑐᓂᑦ ᑲᑎᒪᔩᑦ ᑲᑎᒪᓂᖏᓐᓂ; 

• ᖃᐅᔨᓴᑦᑎᐊᖅᐸᓪᓗᑎᒃ ᖃᐅᔨᓴᖅᑕᐅᓯᒪᔪᑦ ᓇᓕᒧᖏᑦ ᑮᓇᐅᔭᐃᑦ ᖃᐅᔨᓴᖅᑎᓄᑦ ᑮᓇᐅᔭᐃ ᐃᓕᖓᓂᖏᑦ 
ᑎᒥᐅᔪᒧᑦ ᐸᕐᓇᒃᑕᐅᑦᑎᐊᖅᐸᒃᓗᑎᒃ ᐊᒻᒪᓗ ᐅᓂᒃᑲᐅᑕᐅᓂᐊᕐᓂᖏᑦ ᐊᕐᕌᒍᑕᒫᖅᓯᐅᑎᓄ 
ᑲᑎᒪᕕᔾᔪᐊᕐᓂᕐᒧᑦ;  

• ᐃᒃᓯᕙᐅᑕᖅ ᑮᓇᐅᔭᓕᕆᔨᓄᑦ ᑲᑎᒪᔨᕋᓛᓂ ᑲᑎᒪᔨᓄᑦ; 
• ᐃᓚᒋᔭᐅᕗᖅ ᐅᑯᓄᐊ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ  
• ᑲᔪᓯᑎᓪᓗᒋᑦ ᐊᓯᖏᑦ ᐱᔭᒃᓴᖏᑦ ᑎᓕᔭᐅᔾᔪᑎᒋᔭᖏᑦ ᑲᑎᒪᔨᓄᑦ. 

 
(d) ᓄᓇᓕᖕᓂ ᑲᑎᒪᔨᐅᔪᑦ 

ᓱᓕ ᖄᖓᒍᑦ ᒪᑯᐊ ᖃᐅᑕᒫᖅᓯᐅᑎᑦ ᐱᔭᒃᓴᐃᑦ ᐊᒻᒪᓗ ᐱᓕᕆᐊᒃᓴᑕᑦ ᓄᓇᓕᓄᑦ ᑲᑎᒪᔨᐅᔪᓄᑦ ᐃᒪᐃᓐᓂᐊᖅᑐᑦ: 
 

• ᐅᐸᒃᓗᑎᒃ ᐊᒻᒪᓗ ᐃᓚᐅᓗᑎᒃᑦ ᑲᑎᒪᔩᑦ ᑲᑎᒪᓂᐊᓐᓄᑦ, ᐃᓚᒋᓪᓗᒋᑦ ᒪᑯᐊ ᓯᕗᓂᐊᒍᑦ-ᐅᖃᓕᒫᕆᐊᓖᑦ 
ᐸᐃᑉᐹᑦ 

• ᑐᓴᐅᒪᑎᑕᐅᓗᑎᒃ ᒪᓕᒐᓂ ᐊᒻᒪᓗ ᑎᒥᐅᑉ ᐊᑐᐊᒐᖏᓐᓂᒃ\ 
• ᑐᓴᐅᒪᑎᑕᐅᖏᓐᓇᕐᓗᑎᒃ ᐃᓱᒪᒋᔭᖏᓐᓂᒃ ᐊᒻᒪ ᐱᔪᒪᔭᖏᓐᓂᒃ ᓇᖕᒥᓂᖅ ᓄᓇᓕᖁᑎᖏᑦᑕ ᐊᒻᒪᓗ 

ᑕᒪᒃᑯᓂᖓ ᐃᓱᒪᒋᔭᐅᔭᕆᐊᖃᖅᑐᓂᒃ ᑲᑎᒪᔨᓄᑦ ᐊᒻᒪᓗ ᐊᐅᓚᑦᑎᔨᓄᑦ  
• ᓄᓇᓕᖁᑎᖏᑦ ᑐᓴᐅᒪᑎᑉᐸᒃᓗᒋᑦ ᐱᓕᕆᐊᖑᔪᓂᒃ ᐊᒻᒪᓗ ᐊᐅᓚᔾᔭᒃᑕᐅᒋᐊᖅᑐᓂᒃ ᑎᒥᐅᔪᒧᑦ, ᐊᒻᒪᓗ 
• ᑲᔪᓯᑎᓪᓗᒋᑦ ᐊᓯᖏᑦ ᐱᔭᒃᓴᖏᑦ ᑎᓕᔭᐅᔾᔪᑎᖏᑦ ᑲᑎᒪᔨᓄᑦ 
 

(e)  ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ 
 

ᑖᒃᑯᐊᑦ ᐱᖓᓱᑦ (3) ᑲᑎᒪᔩᑦ ᐱᓕᕆᐊᒃᓴᖏᓐᓂᒃ ᑎᓕᔭᐅᖃᑦᑕᕋᔭᖅᑯᑦ.  
 
6.02.3  ᐱᓕᕆᐊᖏ ᐱᑦᑎᐊᔪᓴᕐᓗᓂ 
 
ᑕᒪᕐᒥᒃ ᑲᑎᒪᔩᑦ ᑎᒥᐅᔪᒧᑦ ᐊᑐᕈᓐᓇᖅᑐᑦ ᓴᖏᓂᖏᓐᓂᒃ ᐊᒻᒪᓗ ᐊᑐᖅᑎᓪᓗᒋᑦ ᑲᔪᓯᑎᑦᑎᓂᕐᒥᑦ ᐱᓕᕆᖏᓐᓄᒃ 
ᐃᒪᓐᓇᐃᓐᓂᐊᖅᑐᑦ 
 

a) ᐱᓕᕆᓗᑎᒃ ᓱᓕᓂᒃᑯᑦ ᐊᒻᒪᓗ ᑕᑎᒋᔭᐅᑦᑎᐊᕈᓐᓇᕐᓗᑎᒃ ᐃᓱᒪᒋᓗᒋᑦ ᐱᐅᓂᖅᐹᑦ ᐃᓱᒪᒋᔭᖏᑦ ᑎᒥᐅᔫᑉ; 
b) ᐊᑐᕐᓗᓂ ᐱᑦᑎᐊᔪᓴᕐᓂᕐᒥᑦ, ᓱᓕᑦᑎᐊᕐᓂᕐᒥᑦ ᐊᒻᒪᓗ ᖃᐅᔨᒪᓂᐊᒍᑦ ᓴᖏᓂᐊᒍᑦ ᐃᓅᓂᐊᑕ ᐊᑐᕐᓗᒋᑦ 

ᐊᔾᔨᒌᖏᑦᑑᑏᑦ ᓴᖅᑭᑦᑕᕌᖓᑕ ᐃᓅᓯᐊᓄᑦ. 
 
6.02.4  ᒪᓕᒃᑕᐅᔭᕆᐊᓖ  
 
ᐊᑐᓂᑦ ᑲᑎᒪᔩᑦ ᑎᒥᐅᔪᒧᑦ ᐃᒪᓐᓇ ᒪᓕᒋᐊᖃᖅᑐᑦ ᐱᖁᔭᑎᒍᑦ, ᒪᓕᑦᑕᐅᔭᕆᐊᓕᑎᒍᑦ, ᑐᖓᕕᒃᑯᑦ (ᑎᑎᕋᖅᓯᒪᔪᑦ ᑎᒥᐅᔪᒧᑦ 
ᐃᓕᑕᕆᔭᐅᔾᔪᑎᖏᑦᑎᒍᑦ) ᐊᒻᒪᓗ ᒪᓕᒐᑎᒍᑦ. 
 

ᐃᓚᖓ  7.0 ᑲᑎᒪᔨᓂᑦ ᑲᑎᒪᔨᕋᓛᑦ  

 
ᑲᑎᒪᔩᑦ, ᖃᑯᑎᒃᑯᑦ ᐊᑐᖅᑕᐅᔭᕆᐊᖃᖅᐸᑦ, ᐋᖅᑮᒍᓐᓇᖅᐳᑦ ᑲᒥᓴᓂᑦ, ᐊᑕᐃᓐᓇᖅᑐᒥᒃ, ᐅᕝᕙᓘᓐᓃᑦ 
“`ᑲᑎᒪᔨᕋᓛᖑᑲᐃᓐᓇᖅᑐᓂᑦ.”  

ᐃᓚᖓ  7.01 ᑲᑎᒪᔨᕋᓛᓕᐅᕐᓂᖅ:  
 
ᑲᑎᒪᔩᑦ ᑎᒃᑯᐊᖅᓯᒍᓐᓇᖅᑯᑦ ᑲᑎᒪᔨᕋᓛᓂᑦ ᑲᑎᒪᔨᓄᑦ ᐅᖃᐅᔾᔪᐃᒋᐊᕋᔭᖅᑐᓂᑦ.  ᑖᒃᑯᐊᑦ ᑲᑎᒪᔨᕋᓛᑦ 
ᐱᓕᕆᐊᖃᕋᔭᖅᑯᑦ ᐊᐅᓚᓗᑎᒡᓗ ᐱᖁᔨᕗᖔᕈᑎᒃᑰᖅᑐᒥᓗ ᒪᓕᒡᓗᑎᒃ ᐅᕝᕙᓘᓐᓃᑦ “ᑲᑎᒪᔩᑦ ᑐᑭᓯᒋᐊᕐᕕᖏᓐᓂᒃ” 
ᓈᒻᒪᒋᔭᐅᒍᓐᓇᖅᑎᓪᓗᒋᑦ ᑲᑎᒪᔨᓄᑦ ᑲᑎᒪᓂᕐᒥᒃ. 
 
ᐃᓚᖓ  7.02 ᑲᑎᒪᔨᕋᓛᑦ ᐊᐅᓚᓂᕆᕙᑦᑕᖏᑦ  
 
(a) ᑲᑎᒪᔨ ᐃᒃᓯᕙᐅᖃᑦᑕᕐᓂᐊᖅᑐᖅ ᑲᑎᒪᔨᕋᓛᓂᑦ ᓴᖅᑭᑕᐅᑐᐊᕋᐃᑉᐸᑦ ᑲᑎᒪᔨᓄᑦ.  
 
(b) ᐃᒃᓯᕙᐅᑕᖅ ᑲᑎᒪᖁᔨᖃᑦᑕᕐᓂᐊᖅᑐᖅ ᐱᒋᐊᖅᑎᑦᑎᓗᓂ.  
 
(c) ᑲᑎᒪᔨᕋᓛᓕᒫᑦ:  

• ᑎᑎᕋᖃᑦᑕᕋᔭᖅᑐᑦ ᑲᑎᒪᔾᔪᒋᕕᓂᖏᓐᓂᒃ;  
• ᑐᓂᕙᓪᓗᒋᑦ ᑲᑎᒪᔾᔪᑎᒋᔭᕕᓂᖏᓐᓂᒃ ᑲᑎᒪᔨᕋᓛᖑᖃᑕᐅᔪᓄᑦ ᐊᖓᔪᖅᑳᒧᓪᓗ; ᐊᒻᒪ 
• ᐅᓂᒃᑳᓕᐅᖃᑦᑕᕐᓗᓂᓗ ᑲᑎᒪᔨᓕᒫᓄᑦ ᑲᑎᒪᓂᖃᖅᑎᓪᓗᒋᑦ ᑲᑎᒪᔩᑦ ᐅᓂᒃᑳᖁᔨᑐᐊᕌᖓᑕ.  

 
(d) ᐅᓪᓗᐃᑦ ᖁᓕᑦ (10) ᐃᖅᑲᓇᐃᔭᕐᓇᐃᑦ ᓯᕗᓂᐊᒍᑦ ᑐᓴᖅᑎᑦᑎᔭᕆᐊᖃᖃᑦᑕᕐᓂᐊᖅᑯᑦ ᑲᑎᒪᔨᕋᓛᑦ 

ᑲᑎᒪᓂᕆᓂᐊᖅᑕᖏᓐᓂᒃ. ᑐᓴᖅᑎᑦᑎᔾᔪᑦ ᑲᑎᒪᓂᕐᒥᒃ ᓇᓗᓇᐃᖅᓯᒐᔭᖅᑯᑦ ᐅᓪᓗᖓᓂᒃ, ᓇᒥ ᓯᕿᕐᖑᔭᕐᓗ 
ᓇᒧᙵᖅᐸᑦ ᑲᑎᒪᔨᕋᓛᑦ ᑲᑎᒪᓯᒋᐊᕐᓂᐊᕐᓂᖏᓐᓂᒃ. ᑲᑎᒪᔨᕋᓛᖑᖃᑕᐅᔪᑦ ᖁᔭᓈᕈᓐᓇᖅᑯᖅ ᑐᓴᖅᑎᑦᑎᔾᔪᑎᒥᒃ.  

 
(e) ᑲᑎᒪᔨᕋᓛᖑᖃᑕᐅᔪᑦ ᐅᓄᕐᓂᖅᓴᐅᑉᐸᑕ ᑲᑎᒪᓂᕐᒥᒃ ᐅᓄᕐᓂᕆᔭᕆᐊᓕᖏᑦ ᓈᒻᒪᒐᔭᖅᑯᖅ.  
 
(f) ᑲᑎᒪᔨᕋᓛᖑᖃᑕᐅᔪᓕᒫᑦ, ᐃᒃᓯᕙᐅᑕᖓ ᐃᓚᐅᖏᓪᓗᓂ, ᐊᑕᐅᓯᕐᒥᒃ (1) ᓂᕈᐊᕈᓐᓇᐅᑎᖃᖅᑯᖅ ᑲᑎᒪᔨᕋᓛᓂᑦ. 

ᐃᒃᓯᕙᐅᑕᖅ ᓂᕈᐊᕈᓐᓇᕋᔭᖅᑐᖅ ᐊᔾᔨᒌᒃᑐᒥᒃ ᓂᕈᐊᖅᑐᖃᑐᐊᖅᐸᑦ ᑭᓯᐊᓂ.  
 

ᐃᓚᖓ 7.03 ᓯᕗᓕᖅᑏᑦ ᑲᑎᒪᔨᕋᓛᖏᑦ 
 
(a) ᓯᕗᓕᖅᑏᑦ ᑲᑎᒪᔨᕋᓛᖑᔪᑦ ᐅᑯᐊᖑᓂᐊᖅᐳᑦ ᐊᖓᔪᖅᑳᖅ, ᐊᖓᔪᖅᑳᑉ ᑐᖏᓕᖓ, ᑎᑎᕋᖅᑎ-ᑮᓇᐅᔭᓕᕆᔨ 

ᐊᒻᒪᓗ ᐱᖓᓱᐃᑦ (3) ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᐅᕝᕕᖓᑕ ᐃᓱᓕᕝᕕᒃᓴᖓᓄᑦ ᐃᓕᙵᓗᑎᒃ 
ᐲᖅᑕᐅᔪᓐᓇᕐᓗᑎᒡᓗ ᑲᑎᒪᔨᓄᑦ. 

 
(b) ᓯᕗᓕᖅᑏᑦ ᑲᑎᒪᔨᕋᓛᖏᑦ ᐱᓕᕆᒃᓴᖃᖅᑎᑕᐅᕗᑦ ᒪᑯᓂᖓ:  

• ᑐᐊᕕᕐᓇᖅᑐᓂᑦ ᐊᔾᔨᐅᖏᑦᑐᓂᓪᓗ ᑲᑎᒪᔾᔪᑎᒃᓴᖃᕐᓗᑎᒃ ᑲᑎᒪᔩᑦ ᑲᑎᒪᓂᖏᑕ ᐊᑯᓐᓂᖏᓐᓂᒃ;  
• ᐅᓂᒃᑳᖃᑦᑕᕐᓗᑎᒃ ᑲᑎᒪᔨᓄᑦ ᖃᓄᐃᓕᐅᕐᓂᕆᓯᒪᔭᖏᓐᓂᒃ ᑲᑎᒪᔩᑦ ᑲᑎᒪᓂᖏᑕ ᐊᑯᓐᓂᖏᓐᓂᒃ; ᐊᒻᒪᓗ 
• ᐊᓯᖏᓐᓂᒃ ᐱᓕᕆᐊᖃᕐᓗᑎᒃ ᑎᓕᔭᐅᓯᒪᓗᑎᒃ ᑲᑎᒪᔨᓄᑦ ᑖᒃᑯᓄᙵᓗ ᒪᓕᒐᕋᓛᓄᑦ.  
 

(c) ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᓂᓕᒫᖏᑦ ᐊᖓᔪᖅᑳᒧᑦ ᑲᑎᒪᖁᔭᐅᕙᓐᓂᐊᖅᐳᑦ ᐅᕝᕙᓘᓐᓃᑦ ᑐᒃᓯᕋᖅᑐᖃᖅᐸᑦ 
ᒪᕐᕉᓐᓂᒃ (2) ᑲᑎᒪᔨᐅᖃᑕᐅᔫᒃ. ᑎᑎᕋᕐᓗᑎᒃ ᑐᒃᓯᕋᕆᐊᓖᑦ ᐊᖓᔪᖅᑳᖅ ᑲᑎᒪᑎᑦᑎᖁᔨᓂᖓᓂᒃ ᑭᓱᒥᓗ 
ᑲᑎᒪᔾᔪᑎᖃᕐᓂᐊᕐᒪᖔᑕ.  

i. ᑐᓴᖅᑎᑦᑎᔾᔪᑦ ᑲᑎᒪᓂᕐᒥᒃ ᑐᓂᔭᐅᒐᔭᖅᑯᖅ ᒥᑭᓂᖅᐹᒥᒃ ᐱᖓᓱᑦ (3) ᐃᖅᑲᓇᐃᔭᕐᓇᐃᑦ ᐅᓪᓗᐃᑦ 
ᑲᑎᒪᓂᕆᓂᐊᖅᑕᖓᑕ ᓯᕗᓂᐊᒍᑦ;  

ii. ᑐᓴᖅᑎᑦᑎᔾᔪᑎᖃᕆᐊᑐᑎᓐᓇᒋᑦ ᐃᒪᐃᑉᐸᑦ:  
(1)  ᓯᕗᓕᖅᑏᑦ ᑲᑎᒪᔨᕋᓛᑦ ᑕᕝᕙᓃᑦᑐᐃᓐᓇᑉᐸᑕ; ᐅᕝᕙᓘᓐᓃᑦ 

(2) ᓯᕗᓕᖅᑏᑦ ᑲᑎᒪᔨᕋᓛᑦ ᑕᕝᕙᓃᖃᑕᐅᖏᑦᑐᑦ ᓇᓗᓇᐃᖅᓯᓯᒪᑉᐸᑕ ᑎᑎᖅᑲᒃᑯᑦ 
ᑲᑎᒪᓂᐅᓂᐊᖅᑑᑉ ᒥᒃᓵᓄᑦ ᐃᓚᐅᒍᓐᓇᖏᓐᓂᖓᓂᒃ. 

 
(d) ᓯᕗᓕᖅᑏᑦ ᑲᑎᒪᔨᕋᓛᖏᑦ ᐊᖏᖃᑎᒌᒍᓐᓇᖅᑯᑦ ᐱᖁᔨᕕᖔᕈᑎᐅᑉ ᐊᑎᓕᐅᖅᑕᐅᓂᖓᓂᒃ. ᑖᓐᓇ ᐱᖁᔨᕗᖔᕈᑎ 

ᐊᔾᔨᑐᐃᓐᓇᕆᕙᐅᒃ ᓯᕗᓕᖅᑏᑦ ᑲᑎᒪᔨᕋᓛᑦ ᐱᖁᔨᕕᖔᕈᒻᒥᒃ ᓈᒻᒪᓴᖅᑐᑎᑐᑦ ᑲᑎᒪᓂᖏᓐᓂᒃ. 
ᑐᓴᖅᑎᑦᑎᔪᑕᐅᔭᕆᐊᑐᖏᑦᑑᒐᓗᐊᖅ ᑲᑎᒪᓂᖃᕆᐊᖃᕐᓂᕋᓗᑎᓘᓐᓃᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓂᒃ. 
ᐱᖁᔨᕗᖔᕈᑎᐅᑉ ᐅᓪᓗᖓ ᐅᓪᓗᕆᕙᐅᒃ ᐱᖁᔨᕗᖔᕈᑎ ᓈᒻᒪᒋᔭᐅᓂᖓᓂᒃ.  
 

(e) ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᓂᖃᕈᓐᓇᖅᑯᑦ ᐅᖄᓚᐅᑎᒃᑯᑦ. ᑲᑎᒪᔩᑦ ᐃᓚᐅᔪᑦ ᐃᓚᐅᖃᑕᐅᑎᑕᐅᒐᔭᖅᑯᑦ 
ᑕᐃᒪᐃᑦᑐᒥᒃ ᑲᑎᒪᓂᕐᒥᒃ. 

 

(f) ᐊᔾᔨᐅᖏᑦᑐᖃᕈᓂ ᑕᒻᒪᖅᑐᖃᕈᓂᓘᓐᓃᑦ ᐱᔮᕆᓗᑎᒃ ᐊᑐᖅᑕᐅᑉᐸᑕ ᐱᑕᖅᑲᕈᓐᓃᖅᑎᑦᑎᙱᓚᖅ 
ᖃᓄᐃᓕᐅᕐᓂᐅᔪᓂᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᔪᕕᓂᐅᑉᐸᑕ  
 

(g) ᓇᓗᓇᐃᖅᓯᓂᓕᒫᖏᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ, ᐱᔪᓐᓇᕐᓂᕆᔭᒥᓂᒃ ᐅᖓᕙᐅᑎᓯᒪᑉᐸᑕ, ᑖᒃᑯᐊᑦ ᒪᓕᒐᕋᓛᑦ 
ᐱᔪᓐᓇᕐᓂᖃᖅᑎᑦᑎᑎᓪᓗᒋᑦ ᐊᑐᐊᒐᓂᓪᓘᓐᓃᑦ, ᓂᕈᐊᕐᓂᒃᑯᑦ ᓈᒻᒪᒋᔭᐅᒐᔭᖅᑯᑦ ᑲᑎᒪᔨᓕᒫᑦ ᑲᑎᒪᓕᒻᒥᑉᐸᑕ 
ᐅᕝᕙᓘᓐᓃᑦ ᓱᖁᑕᐅᒍᓐᓃᖔᕐᓗᑎᒃ ᐱᐅᒍᓐᓃᕐᓂᕋᖅᑕᐅᓗᑎᒃ. 
 

(h) ᑲᑎᒪᔩᑦ ᐅᓄᕐᓂᖏᑦ ᑎᒥᐅᑉ ᐊᐅᓚᓂᖓᓄᑦ ᓯᕗᓕᖅᑏᑦ ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ ᑎᓴᒪᐅᒋᐊᖃᖅᑯᑦ (4) 
ᓯᕗᓕᖅᑏᑦ ᑲᑎᒪᔨᕋᓛᖏᓐᓃᙶᖅᑐᑦ.  

 

ᐃᓚᖓ  8.0 ᑮᓇᐅᔭᓕᕆᓂᒃᑯᑦ ᐊᐅᓚᑦᑎᓂᖅ ᑲᑐᔾᔨᖃᑎᒌᒥᒃ 

 
ᐃᓚᖓ  8.01 ᐊᓪᓚᕝᕕᐅᑉ ᐊᑎᓕᐅᕐᕕᖓ 
 
ᑲᑐᔾᔨᖃᑎᒌᑦ ᐊᓪᓚᕝᕕᖓᑕ ᐊᑎᓕᐅᕐᕕᖓ ᕿᑭᖅᑕᓂᐅᑉ ᐃᓗᐊᓂᐅᒋᐊᖃᖅᑯᖅ ᑲᑎᒪᔨᓄᑦ ᓇᓗᓇᐃᖅᑕᐅᓯᒪᓗᓂ. 
 
ᐃᓚᖓ 8.02   ᓇᓗᓇᐃᒃᑯᑕᖅ ᓇᕿᑦᑎᔾᔪᑦ ᐸᐸᑕᐅᓂᒃᓴᖓ  
 

ᑖᓐᓇ ᑲᑐᔾᔨᖃᑎᒌᑦ ᓇᓗᓇᐃᒃᑯᑕᖅ ᑕᖅᓴᖓ ᑎᑎᕋᖅᑎ-ᑮᓇᐅᔭᓕᕆᔨᒧᑦ ᐸᐸᑕᐅᕙᖕᓂᐊᐳᖅ ᐊᓯᐊᓄᓪᓘᓐᓃᑦ ᑲᑎᒪᔨᓄᑦ 
ᑎᒃᑯᐊᖅᑕᐅᓯᒪᔪᒧᑦ. ᑲᑐᔾᔨᖃᑎᒌᑦ ᓇᕿᑦᑎᔾᔪᑎᖓ ᐊᑕᒋᐊᖃᖅᑯᖅ ᑳᓐᑐᕌᒃᓄᑦ, ᐸᐃᑉᐹᓄᑦ ᐊᐅᓚᑦᑎᔾᔪᑎᓄᓪᓗ 
ᐱᔭᕆᐊᖃᖅᐸᑕ.  
 
ᐃᓚᖓ  8.03 ᑮᓇᐅᔭᓕᕆᓂᖅ ᑭᒡᓕᓯᓂᐊᕐᓂᕐᓗ  
  
8.03.1 ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ ᐃᓱᓕᖃᑦᑕᕐᓂᐊᖅᑐᖅ ᒫᑦᓯ 31 ᐊᕐᕌᒍᑕᒫᑦ ᐊᓯᔾᔨᖅᑕᐅᒍᓐᓇᖅᖢᓂ 

ᐊᔾᔨᐅᖏᑦᑐᒻᒥᒃ ᐱᖁᔨᕗᖔᕈᑎᒃᑯᑐᐊᖅ ᑲᑎᒪᔨᓄᑦ ᓈᒻᒪᒋᔭᐅᓗᓂ ᐱᖁᔭᓂᑦ ᒪᓕᒡᓗᓂ. 
 
8.03.2 ᑲᑐᔾᔨᖃᑎᒌᒃᑯᑦ ᒪᑉᐱᖅᑐᒐᖏᑦ, ᑮᓇᐅᔭᒃᑯᕕᖏᑦ, ᐸᐃᑉᐹᖁᑎᖏᓗ ᑭᒡᓕᓯᓂᐊᖅᑕᐅᖃᑦᑕᕐᓂᐊᖅᐳᑦ 

ᐊᑕᐅᓯᐊᕐᓗᒍ ᐊᕐᕌᒍᑕᒫᑦ ᑮᓇᐅᔭᓕᕆᔨᒻᒪᕆᒧᑦ ᐃᓕᓴᕆᔭᐅᔾᔪᑎᖃᑦᑎᐊᖅᑐᒧᑦ ᐊᕐᕌᒍᑕᒫᑦ 
ᑲᑎᒪᓂᕆᓂᐊᖅᑕᖓ ᐱᔾᔪᑎᒋᓪᓗᒍ.  ᐃᓗᐃᑦᑑᓈᖅᑐᖅ ᑐᑭᓯᐅᒪᔾᔪᑎᑦᑎᐊᕙᒻᒥ ᑮᓇᐅᔭᓕᕆᓂᕐᒧᑦ 
ᖃᓄᐃᓕᖓᓕᕐᓂᖏᑦ ᑐᓂᔭᐅᒐᔭᖅᑯᑦ  ᐊᕐᕌᒍᑕᒫᑦ ᑲᑎᒪᓂᕐᒧᑦ. 

ᐃᓚᖓ  8.04 ᑲᑐᔾᔨᖃᑎᒌᒃᑯᑦ ᓯᒃᑮᖏᑦ ᑳᓐᑐᕌᖏᓪᓗ  
 
8.04.1 ᐱᓕᕆᓃᑦ, ᓅᑦᑎᔾᔪᑏᑦ, ᐱᓕᕆᐊᒃᓴᓕᐊᓪᓗ, ᑳᓐᑐᕌᒃ, ᐱᔭᕆᐊᓕᖏᑦᐊᓯᖏᓗ ᑎᑎᖅᑲᐃᑦ ᐱᒻᒪᕆᐅᔪᑦ 

ᑎᑎᖅᑲᑎᒎᖅᑐᑦ ᐊᑐᖅᑕᐅᔭᕆᐊᖃᕌᖓᑕ ᐱᒋᐊᖅᑎᑕᐅᓯᒪᓗᑎᒃ ᑲᑐᔾᔨᖃᑎᒌᑦ ᐊᑎᓕᐅᖅᑎᒍᓐᓇᖅᑯᑦ ᐊᑕᐅᓯᕐᒧ 
ᓯᕗᓕᐅᖅᑎᒧᑦ, ᐃᓚᖃᕐᓗᑎᒃ ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᒥᒃ. 

 
8.04.2 ᒪᕐᕉᒃ ᐃᓚᐅᖃᑕᐅᔫᒃ ᐃᒡᓗᒥᐅᖃᑎᒌᒃ ᐃᓚᒋᔭᖏᓪᓗ ᐊᑎᓕᐅᖅᑎᒋᔭᐅᒐᐃᖃᙱᓚᑦ.  ᐊᑎᓕᐅᖅᑎᒋᔭᐅᓂᕐᒧᑦ 

ᐱᔪᓐᓇᐅᑎᓕᒃ ᐊᑎᓕᐅᖅᓯᒋᐊᖃᙱᑉᐳᖅ ᓯᒃᑭᒥᒃ ᐃᒻᒥᓄᑦ ᑐᕌᖓᑉᐸᑦ. 
 
8.04.3 ᓯᕗᓕᐅᖅᑏᑦ ᑲᑐᔾᔨᖃᑎᒌᓄᑦ ᐊᓯᒃᑲᓐᓂᖓᓗ ᑎᒃᑯᐊᖅᑕᐅᓯᒪᔪᖅ ᐃᓄᒃ ᓯᒃᑭᓂᑦ ᐊᑎᓕᐅᖅᓯᒍᓐᓇᖅᑯᑦ 

ᑲᑐᔾᔨᖃᑎᒌᒃᑯᑦ ᑮᓇᐅᔭᖏᓐᓃᙶᖅᑎᓪᓗᒋᑦ ᓯᒃᑭᓕᐅᖅᑕᓕᒫᖏᓐᓂᒃ. ᒪᕐᕉᒃ ᐊᑎᓕᐅᕆᐊᖃᖅᑰᒃ ᓯᒃᑭᓕᒫᓂᑦ 
ᐅᕝᕙᓘᓐᓃᑦ ᐊᑐᐊᒐᒃᑯᑦ ᓇᓗᓇᐃᖅᑕᐅᓯᒪᑉᐸᑦ. 

 
ᐃᓚᖓ 8.05 ᑎᑎᖅᑲᐃᑦ ᑮᓇᐅᔭᓕᕆᔪᑦ ᐸᐃᑉᐹᕈᔪᖏᓪᓗ ᑲᑐᔾᔨᖃᑎᒌᑦ  
  
8.05.1 ᑎᑎᕋᖅᑎ-ᑮᓇᐅᔭᓕᕆᔨ ᑲᑎᒪᔾᔪᑎᒥᓃᑦ ᐊᔾᔨᖏᓐᓂᒃ ᑎᑎᕋᖅᓯᒪᔭᖃᕐᓗᓂᓗ ᐃᓚᐅᖃᑕᐅᔪᓕᒫᑦ ᐊᒻᒪ ᑲᑎᒪᔩᑦ 

ᑲᑎᒪᔾᔪᑎᒥᓂᓕᒫᖏᓐᓂ.  
 
8.05.2 ᑎᑎᕋᖅᑎ-ᑮᓇᐅᔭᓕᕆᔨ ᐱᓯᒪᑦᑎᔨᐅᕗᖅ ᑲᑎᒪᔾᔪᑎᒥᓃᑦ ᐸᐃᑉᐹᓪᓚᑦᑖᖏᓐᓂᒃ ᑲᑐᔾᔨᖃᑎᒌᑦ 

ᐊᑎᓕᐅᖅᓯᒪᕕᖓᑕ ᐊᓪᓚᕝᕕᖓᓂᒃ. ᑖᒃᑯᐊᑦ ᑎᑎᖅᑲᑦ ᑲᑐᔾᔨᖃᑎᒌᒃᑯᑦ ᑲᑎᒪᐅᑎᒋᓯᒪᔭᓕᒫᖏᓐᓂᒃ 
ᐃᓗᓕᖃᕋᔭᖅᑐᖅ, ᑲᑎᒪᔩᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᕋᓛᑦ ᑲᑎᒪᔾᔪᑎᒥᓂᖏᓐᓂ.  

 
8.05.3 ᑎᑎᕋᖅᑎ-ᑮᓇᐅᔭᓕᕆᔨ ᐱᓯᒪᑦᑎᒐᔭᖅᑯᖅ ᑐᖅᑯᖅᓯᒪᔭᖃᕐᓗᓂ ᐸᐃᑉᐹᓕᒫᓂᑦ ᑎᑎᖅᑲᓂᓪᓗ ᑲᑐᔾᔨᖃᑎᒌᒃᑯᑦ 

ᐱᓯᒪᔭᕆᐊᓕᓕᒫᖏᓐᓂᒃ ᒪᓕᒐᕋᓛᑎᒍᑦ, ᐱᖁᔭᑎᒍᑦ, ᐊᓯᖓᒍᓪᓘᓐᓃᑦ ᒪᓕᒐᒃᑯᑦ ᐱᖁᔭᒃᑯᓪᓘᓐᓃᑦ.  
 
8.05.4 ᐃᓚᐅᖃᑕᐅᔪᖅ ᑭᓇᑐᐃᓐᓇᖅ ᑲᑐᔾᔨᖃᑎᒌᑦ ᐸᐃᑉᐹᖏᓐᓂᑦ ᑎᑎᖅᑲᖏᓐᓂᓘᓐᓃᑦ ᖃᐅᔨᓴᕈᒪᓐᓂᕈᑎᒃ, ᑭᓯᐊᓂ 

ᑕᐃᒃᑯᐊᑦ ᑲᑎᒪᔩᑦ ᑕᑯᔭᐅᑦᑕᐃᓕᒪᖁᒐᔭᖅᑕᖏᑦ, ᑐᓴᖅᑎᑦᑎᒋᐊᖃᕋᔭᖅᑯᖅ ᐱᕕᖃᖅᑎᓗᑎᒃ ᑲᑐᔾᔨᖃᑎᒌᒃᑯᑦ 
ᐊᖓᔪᖅᑳᖓᓄᑦ ᑎᑎᕋᖅᑎ-ᑮᓇᐅᔭᓕᕆᔨᒧᓪᓘᓐᓃᑦ ᖃᐅᔨᓴᕈᒪᓂᕆᓯᒪᔭᖓᓂᒃ.  

 
8.05.5 ᑲᑎᒪᔨᓄᑦ ᐱᒍᓐᓇᖅᑎᑕᐅᖏᑉᐸᑕ ᑭᓯᐊᓂ, ᖃᐅᔨᓴᕐᓂᐅᔪᖅ ᐊᑎᓕᐅᖅᑕᐅᓯᒪᕕᐅᑉ ᐊᓪᓚᕝᕕᖓᓃᒐᔭᖅᑯᖅ, 

ᐊᓯᐊᓂᓘᓐᓃᑦ ᐊᓪᓚᕝᕕᒻᒥ ᐱᓕᕆᕕᒻᒥᒃ ᑲᑐᔾᔨᖃᑎᒌᒃᑯᓐᓄᑦ ᐊᐅᓚᑕᐅᔪᒥᒃ, ᐃᖅᑲᓇᐃᔭᕐᓇᐅᑎᓪᓗᒍ.  
 
ᐃᓚᖓ  8.06 ᐊᑐᖅᑐᐊᕈᓐᓇᕐᓂᖅ  
  
ᓴᓴᐃᐊᑎᒃᑯᑦ ᐱᖁᔭᖓᓂᒃ ᐊᑐᖅᑐᐊᕈᓐᓇᕐᓂᖅ ᐱᖃᓯᐅᑎᓗᒋᑦ, ᑲᑎᒪᔩᑦ ᖃᑯᑎᒃᑯᑦ ᑲᑐᔾᔨᖃᑎᒌᒃᑯᓐᓂ ᑭᒡᒐᖅᑐᕐᓗᑎᒃ:  
 

(a)  ᑮᓇᐅᔭᓂᑦ ᐊᑐᖅᑐᐊᕈᓐᓇᖅᐳᑦ ᐊᑭᓕᒃᓴᖅᑖᕐᓗᑎᒃ ᑲᑐᔾᔨᖃᑎᒌᒧᑦ;  
(b)  ᑮᓇᐅᔭᒃᓴᖅᑖᖅᑎᑦᑎᔪᓐᓇᖅᐳᑦ, ᑮᓇᐅᔭᒃᓴᖅᑖᖅᑎᑦᑎᒃᑲᓐᓂᕈᓐᓇᖅᐳᓪᓗ, ᓂᐅᕐᕈᑎᖃᕈᓐᓇᖅᐳᓪᓗ, 

ᕿᑐᕐᖏᐅᕈᑎᖃᕈᓐᓇᖅᑐᓂᒃ ᑮᓇᐅᔭᖅᑖᕈᑎᓂᒃ ᐊᑭᓕᒃᓴᓂᒃᑎᑦᑎᔪᓐᓇᖅᐳᓪᓗ ᐊᓯᖏᓐᓂᒡᓗ ᖃᓄᑐᐃᓐᓇᖅ 
ᑲᑐᔾᔨᖃᑎᒌᒃᑯᓐᓂᒃ ᓇᓪᓕᐅᒃᑯᒫᖃᕐᓗᑎᒃ ᓇᓪᓕᐅᒃᑯᒫᖃᖏᒃᑲᓗᐊᕈᑎᒡᓘᓐᓃᑦ, ᐊᓯᒃᑲᓐᓂᐊᒍᑦ ᑲᑐᔾᔨᖃᑎᒌᒃᑯᓐᓂᒃ 
ᐊᑭᓕᒃᓴᓂᒃᑎᑦᑎᔪᓐᓇᓐᖏᓚᑦ ᑭᓯᐊᓂ ᑲᑎᒪᔩᑦ ᑲᑎᒪᔨᒋᔭᖏᓐᓄᑦ ᐊᔾᔨᒋᔭᐅᖏᑦᑐᒃᑯᑦ ᐱᖁᔨᕗᖔᕈᑕᐅᓐᓂᕈᑎᒃ ᒪᓕᒐᓂᒃ 
ᒪᓕᒡᓗᑎᒃ;;  



 

ᕿᑭᖅᑕᓃᒃᑯᑦ ᐊᑐᓕᖅᑎᑕᐅᒃᑲᓐᓂᖅᑐᖅ ᒪᓕᒐᕋᓛᖓ #5   ᐆᑦᑑᕙ, 2015ᒥ  ᒪᑉᐱᒐᖅ  25 − 26ᖑᑎᓪᓗᒋᑦ 

(c)  ᑲᑐᔾᔨᖃᑎᒌᒃᑯᓐᓂ ᑭᒡᒐᖅᑐᐃᓗᑎᒃ ᐊᑭᓕᒃᓴᐃᖅᑎᑦᑎᔪᓐᓇᖅᐳᑦ ᑲᑐᔾᔨᖃᑎᒌᒃᑯᓐᓂᒃ ᐊᐅᓚᔪᓐᓇᑦᑎᐊᖁᓪᓗᒋᑦ ᐅᓪᓗᒥ 
ᓯᕗᓂᑦᑎᓐᓂᓗ ᐊᑭᓕᒃᓴᐃᕈᓐᓇᖁᓪᓗᒋᑦ ᕿᒃᑯᑐᐃᓐᓇᕐᓄᑦ ᐊᑭᓕᒃᓴᖃᕐᕕᐅᔪᓄᑦ ᑲᑐᔾᔨᖃᑎᒌᒃᑯᓐᓄᑦ; ᐊᒻᒪᓗ  

(d)  ᐃᒡᓗᓄᑦ ᐃᓂᒃᓴᖏᓐᓂᒡᓘᓐᓃᑦ ᓂᐅᕕᕈᓐᓇᖁᓪᓗᒋᑦ, ᓂᐅᕕᕈᒪᓗᑎᒃ ᐆᒃᑐᕈᓐᓇᖅᐳᑦ, ᒫᓐᓇ ᓇᖕᒥᓂᕆᔭᖏᑦ ᐃᓱᒪᒋᓪᓗᒋᑦ 
ᑲᑐᔾᔨᖃᑎᒌᒃᑯᓐᓄ ᑎᒍᒥᐊᖅᑕᐅᖏᓐᓇᖁᓪᓗᒋᑦ ᒥᒃᓯᖃᕆᔭᖓᑦ ᒪᓕᒡᓗᓂᔾᔪᒃ, ᐱᒻᒪᕆᒋᔭᖏᓐᓄᑦ ᐱᒋᔭᐅᔪᓐᓇᖅᑐᓄᓪᓗ 
ᐃᓄᖕᓄᑦ ᑲᑐᔾᔨᖃᑎᒌᒃᑯᓐᓄᑦ ᓇᖕᒥᓂᕆᔭᐅᔪᓂ ᐊᐅᓚᔾᔭᒃᑕᐅᔪᓐᓇᖅᑐᓂᒃ ᐊᐅᓚᔾᔭᒃᑕᐅᔪᓐᓇᖏᑦᑐᓂᒡᓘᓐᓃᑦ 
ᐱᖃᓯᐅᓪᓗᒋᑦ ᑮᓇᐅᔭᓕᕆᔭᐅᓂᑯᑦ ᐸᐃᑉᐹᑦ ᑎᑎᖅᑲᐅᑎᕈᔫᔪᑦ, ᐱᔪᓐᓇᐅᖕᑎᓪᓗ, ᐱᔪᓐᓇᕐᓂᕆᔭᐅᔪᓪᓗ, 
ᓇᖕᒥᓂᖁᑎᒋᔭᐅᔪᓐᓇᖅᑐᓪᓗ ᑲᑕᒃᓯᒪᓂᖃᖁᓇᒋᑦ ᑲᑐᔾᔨᖃᑎᒌᒃᑯᑦ ᐊᑭᓕᖅᑐᖅᑕᐅᔭᕆᐊᖃᖅᑐᑦ ᑲᑐᔾᔨᖃᑎᒌᒃᑯᓐᓄᑦ 
ᐃᓱᒪᒋᓗᒋᑦ ᐅᓪᓗᒥ ᓯᕗᓂᑦᑎᓐᓂᓗ ᒪᑭᒪᓂᖃᖁᓪᓗᒋᑦ ᓱᓕᕗᖔᕈᑕᐅᔪᓐᓇᖅᐳᑦ ᓇᖕᒥᓂᖏᑦ ᑮᓇᐅᔭᑯᑎᖏᓪᓗ 
ᐊᑭᓕᒃᓴᖃᕐᕕᒋᔭᖏᓐᓄᑦ ᐅᕝᕙᓘᓐᓃᑦ ᐅᑎᖅᑎᑦᑎᕕᒋᔭᕆᐊᖃᕈᒫᖅᑕᖏᓐᓄᑦ.   

  
ᐃᓚᖓ  8.07 ᑲᑎᒪᔩᑦ ᐊᑭᓕᐅᓯᐊᒃᓴᖏᑦ 
  
8.07.1 ᑲᑎᒪᔩᑦ ᑲᑎᒪᔨᕋᓛᖑᖃᑕᐅᔪᓪᓗ ᑲᑐᔾᔨᖃᑎᒌᓄᑦ ᐊᑭᓕᐅᓯᐊᒃᓴᖅᑖᓲᖑᕗᑦ ᑲᑎᒪᒋᐊᖅᑐᕌᖓᑕ 

ᐊᕐᕌᒍᑕᒫᑦ ᐱᓕᐅᓯᐊᒃᓴᖅᑖᖅᐸᒃᖢᑎᒃ ᑲᑎᒪᒑᖓᑕᓗ ᐊᑭᖅᑕᐅᕙᒃᑭᓪᓗᑎᒃ, ᑭᓯᐊᓂᓗ 
ᐊᓯᔾᔨᖅᑕᐅᒍᓐᓇᖅᑐᑑᓪᓗᓂ ᐊᔾᔨᐅᖏᑦᑐᒥᒃ ᐱᖁᔨᕗᖔᕈᑎᓕᐅᖅᓯᒪᑉᐸᑕ ᑲᑎᒪᔩᑦ 
ᐊᕐᕌᒍᑕᒫᖅᓯᐅᑎᓂᑦ ᑲᑎᒪᓂᕐᒥᓂᒃ ᓈᒻᒪᓴᕐᓗᑎᒃ.  

  
8.07.2 ᑮᓇᐅᔭᐃᑦ ᐊᑐᖅᑕᐅᒍᑎᒃᑲᑐᔾᔨᖃᑎᒌᒃᑯᓐᓄᑦ ᐊᑦᑐᐊᖓᔪᓂᑦ ᐱᓕᕆᓂᒃᑯᑦ ᐅᑎᖅᑎᑕᐅᒍᓐᓇᕋᔭᖅᑯᑦ 

ᑲᑎᒪᔩᑦ ᓈᒻᒪᑐᐊᖅᐸᑕ.  
 
ᐃᓚᖓ  8.08  ᑲᑎᒪᔩᑦ ᓴᐳᔾᔭᐅᓂᖏᑦ ᐸᓯᔭᒃᓴᙳᖅᑎᑕᐅᒐᔭᖏᓐᓂᖏᓗ 
 

8.08.1 ᓇᓕᐊᑐᐃᓐᓇᖅ ᑲᑎᒪᔨ ᑲᑐᔾᔨᖃᑎᒌᓄᑦ ᓴᐳᔾᔭᐅᓯᒪᓗᑎᒃ ᑲᑎᒪᔨᐅᖃᑦᑕᕐᓂᐊᖅᑯᑦ.  ᑲᑐᔾᔨᖃᑎᒌᑦ 
ᐸᓯᔭᒃᓴᐅᑎᑦᑎᙱᓚᑦ ᑲᑎᒪᔨᖏᑦ ᐊᑭᒋᔭᖏᓐᓂᒃ ᐊᑭᓕᒃᓴᓂᓗ ᑲᑐᔾᔨᖃᑎᒌᒃᑯᑎᒍ ᐱᓕᑉᐸᑕ 
ᐱᓕᕆᒋᐊᓕᒥᓂᒃ. ᑲᑐᔾᔨᖃᑎᒌᑦ ᓴᐳᔾᔨᓯᒪᔾᔮᖏᓚᑦ ᑲᑎᒪᔨᓂᑦ ᐱᓂᕐᓗᒃᑯᑎᒃ, ᓱᓕᖏᓪᓗᑎᒃ, 
ᐅᑉᐱᕐᓇᑦᑎᐊᖏᓪᓗᑎᒡᓗ.  

  
8.08.2 ᓇᓕᐊᑐᐃᓐᓇᖅ ᑲᑎᒪᔨ ᐸᓯᔭᒃᓴᖑᖅᑎᑕᐅᔾᔮᖏᓚᖅ ᑲᑎᒪᔨᐅᖃᑎᖓᑕ ᐃᖅᑲᓇᐃᔭᖅᑎᐅᓪᓘᓐᓃᑦ 

ᐊᑐᖅᓯᒪᔭᖏᓐᓄᑦ. ᓇᓕᐊᑐᐃᓐᓇᖅ ᑲᑎᒪᔨ ᐱᔭᒃᓴᖃᖅᑎᑕᐅᔾᔮᖏᓚᖅ ᐊᑭᓕᒃᓴᓂᑦ ᐋᓐᓂᕈᑎᓂᓘᓐᓃᑦ 
ᑮᓇᐅᔭᐃᑦ ᓄᖑᓐᓂᖅᐸᑕ, ᓄᖑᒍᔾᔨᑉᐸᑦ, ᑕᒻᒪᕐᓗᓂᓘᓐᓂᑦ ᐊᓯᒋᔭᖓ ᐃᓄᒃᑦ, ᑎᒥᐅᑉᐸᓪᓘᓐᓃᑦ 
ᑯᐊᐳᕇᓴᐅᑉᐸᓪᓘᓐᓃᑦ ᑲᑐᔾᔨᖃᑎᒌᒃᑯᓐᓂ ᐱᓕᕆᖃᑎᖃᖅᐸᑦᑎᓪᓗᒋᑦ. ᓇᓕᐊᑐᐃᓐᓇᖅ ᑲᑎᒪᔨ 
ᐸᓯᔭᒃᓴᙳᖅᑎᑕᐅᓂᐊᖅᑯᖅ ᑕᒻᒪᕐᓂᕈᓂᒃ ᓇᓗᓇᐃᖅᓯᒍᑎᓕᐊᕕᓂᕐᒥᓂᒃ, ᐊᑐᖅᓯᒪᑉᐸᓪᓘᓐᓃᑦ 
ᑲᑐᔾᔨᖃᑎᒌᒃᑯᓐᓂᑦ ᑭᒡᒐᖅᑐᕐᓗᓂ, ᐱᓂᕐᓗᓐᓂᑰᑐᐊᕈᓂ, ᓱᓕᖏᓪᓗᓂ ᐅᑉᐱᕐᓇᖏᓪᓗᓂᓗ.  

 

ᐃᓚᖓ  9.0 ᒪᓕᒐᕋᓛᑦ ᐊᓯᔾᔨᖅᑕᐅᕙᖕᓂᖏᓐᓄᑦ ᐊᒃᑐᐃᓂᖏᑦ  

 
ᐃᓚᖓ  9.01 ᒪᓕᒐᕋᓛᖅ ᐊᑐᖅᑕᐅᒍᓐᓃᕐᓂᖏᑦ 1,2,3 ᐊᒻᒪᓗ 4 ᐊᓯᔾᔨᖅᑕᐅᓂᖓᓄᑦ ᒻᒪᓗ 

ᒪᓕᒐᕋᓛᖅ 5 ᒪᓕᒐᓐᖑᖅᑎᑕᐅᓂᒃᓴᖓ 
 
ᑖᓐᓇ ᒪᓕᒐᕋᓛᖑᔪᖅ ᑭᖑᕝᕕᖅᑕᐅᓂᐊᖅᐳᖅ ᒪᓕᒐᕋᓛᕐᒧᑦ ᓈᓴᐅᑎᓕᖕᒧᑦ 5-ᒧᑦ ᑲᑐᔾᔨᖃᑎᒌᒃᑯᓐᓄᑦ, 
ᒪᓕᒐᓐᖑᖅᑎᑕᐅᒍᓂᓗ ᑲᑎᑦᑎᕕᒻᒥ ᐱᓐᖑᖅᑎᑕᐅᓂᐊᕐᓗᓂ ᐱᖁᔭᕐᔪᐊᖅ ᒪᓕᒡᓗᒍ, ᐊᑕᖏᕐᓗᒋᓪᓗ ᒪᓕᒐᓕᒫᖏᑦ 
ᐊᑕᐅᑦᑎᒃᑯᑦ ᑭᖑᕝᕕᖅᑕᐅᓂᐊᖅᐳᑦ ᑖᔅᓱᒧᖓ ᓄᑖᒧᑦ ᒪᓕᒐᓐᖑᖅᑎᑕᐅᔪᒧᑦ ᓈᓴᐅᑎᓕᖕᒧᑦ 5-ᒧᑦ ᑲᑐᔾᔨᖃᑎᒌᒃᑯᓐᓄᑦ, 
ᐊᓯᔾᔨᖅᑕᐅᓂᐊᖅᐳᖅ ᑭᖑᕝᕕᖅᑕᐅᓗᓂᓗ ᐆᒧᖓ ᒪᓕᒐᕋᓛᕐᒧᑦ ᓄᑖᒧᑦ ᓈᓴᐅᑎᓕᖕᓄᑦ 5-ᒧᑦ. 



 

ᕿᑭᖅᑕᓃᒃᑯᑦ ᐊᑐᓕᖅᑎᑕᐅᒃᑲᓐᓂᖅᑐᖅ ᒪᓕᒐᕋᓛᖓ #5   ᐆᑦᑑᕙ, 2015ᒥ  ᒪᑉᐱᒐᖅ  26 − 26ᖑᑎᓪᓗᒋᑦ 

 
ᐃᓚᖓ  9.02 ᒪᓕᒐᐃᑦ ᐊᓯᔾᔨᖅᑕᐅᓂᖏᓐᓄᑦ ᐊᒃᑐᐃᓂᒃᓴᖏᑦ 
 
ᑕᓐᓇ ᒪᓕᒐᖅ ᓄᑖᖅ ᓈᓴᐅᑎᓕᒃ 5-ᒥᒃ ᒪᓕᒐᓐᖑᖅᑎᑕᐅᑎᓪᓗᒍ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᑦ ᒪᓕᒐᖏᑦ ᒪᓕᒡᓗᒋᑦ, 
ᒪᓕᒐᖅ ᓈᓴᐅᑎᓕᐅᒃ 4-ᒥᒃ ᐊᓯᔾᔨᖅᑕᐅᓂᖓᓄᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ ᒪᓕᒐᓕᒫᖏᑦ ᐊᓯᔾᔨᖅᑐᖅᑕᐅᓂᖏᓐᓄᑦ 
ᐊᒃᑐᐃᓂᖃᕈᓐᓇᕐᓂᐊᓐᖏᓚᑦ ᑲᑐᔾᔨᖃᑎᒌᒃᑯᑦ ᖃᐅᑕᒫᑦ ᐊᐅᓚᓂᕆᔭᖏᓐᓄᑦ ᑎᑎᕋᕐᕕᖕᒥ ᐊᓯᔾᔨᖅᑕᐅᓇᓱᐊᕐᓂᖏᓐᓂ 
ᐱᓐᖑᖅᑎᑕᐅᓇᓱᐊᕐᓂᖏᓐᓂᓗ ᑕᒪᒃᑯᐊᓗ ᐱᓕᕆᐊᒃᓴᐃᑦ ᑳᓐᓱᑐᕋᑎᒍᑦ ᐊᖏᖃᑎᒌᒍᑎᕈᔪᐃᓪᓘᓐᓃᑦ 
ᐊᒃᑐᖅᑕᐅᓂᖃᕐᓂᐊᓐᖏᓚᑦ ᖃᓄᑐᐃᓐᓇᖅ ᒪᓕᒐᐃᑦ ᑖᒃᑯᐊ ᐊᓯᔾᔨᖅᑕᐅᓇᓱᐊᕐᓂᖏᓐᓄᑦ 
ᐱᓐᖑᖅᑎᑕᐅᓇᓱᐊᕐᓂᖏᓐᓄᓪᓗ ᐊᓯᔾᔨᖅᑕᐅᓪᓚᕆᓚᐅᖏᓐᓂᖏᓐᓂᓪᓗ.  
 
ᐃᓚᖓ  9.03 ᓯᕗᓂᐊᒍᑦ ᐊᓯᔾᔨᖅᓯᕙᖕᓂᖅ ᐊᒃᑐᐃᓕᖅᑭᒃᑕᖅᐸᖕᓂᖏᑦ 
 

ᑲᑎᒪᔨᓕᒫᑦ, ᐊᐅᓚᑦᑎᔨᒃᑯᓐᓄᓪᓗ ᑲᑎᒪᔩᑦ, ᐃᓄᐃᓪᓗ ᑕᐃᒃᑯᐊ ᑲᑐᔾᔨᖃᑎᒌᒃᑯᑦ ᒪᓕᒐᕕᓂᑐᖃᖏᓐᓄᑦ ᒪᓕᒃᑐᑦ ᓄᑖᒧᑦ 
ᑖᔅᓱᒧᖓ ᒪᓕᒐᒧᑦ ᐊᒃᑐᖅᑕᐅᓕᖅᑭᖕᓂᖃᕐᓂᐊᓐᖏᓚᑦ ᓂᕈᐊᖅᑕᐅᓯᒪᔪᑦ ᑎᒃᑯᐊᖅᑕᐅᓯᒪᔪᓪᓘᓐᓃᑦ ᓯᕗᓂᐊᒍᑦ ᒪᓕᒐᒥᒃ 
ᐊᑐᖅᖢᑎᒃ ᐅᕝᕙᓘᓐᓃᑦ ᑭᖑᕝᕕᖅᑎᖓᓂᒃ ᐊᑐᖅᑎᓪᓗᒋᑦ. ᒪᓕᒐᑐᖃᓂᒃ ᐊᑐᖅᑎᓪᓗᒋᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ 
ᐊᐅᓚᑦᑎᔨᒃᑯᓪᓄᓪᓘᓐᓃᑦ ᐊᑯᓕᖁᔭᐅᓂᑯᐃᑦ ᑕᐃᔅᓱᒪᓂᓂᑦ ᖄᖏᖅᑎᑕᐅᔪᕕᓃᑦ ᓱᕐᕋᖕᓂᖃᕐᓂᐊᓐᖏᓚᑦ 
ᐊᒃᑐᖅᑕᐅᓂᖃᕐᓂᐊᓐᖏᓚᓪᓗ ᒪᓕᒐᑐᖃᓂ ᑭᓯᐊᓂ ᒪᓕᑦᑎᐊᖅᓯᒪᓐᓂᖏᒃᑯᑎᒃ ᑖᔅᓱᒥᖓᓗ ᒪᓕᒐᒥᒃ 
ᒪᓕᑦᑎᐊᕐᓂᖏᒃᑯᑎᒃ ᐅᕝᕙᓘᓐᓃᑦ ᒪᓕᒐᐅᓕᖅᑐᒥᒃ ᑭᖑᓂᐊᒍᑦ, ᐊᓯᔾᔨᖅᑕᐅᓚᐅᖅᑎᓪᓗᒍᑦ. 
 
ᐊᖏᖅᑕᐅᔪᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒥ ᐃᖃᓗᓐᓂ, ᐅᑦᑑᕙ, 2015ᒥ. 


